
Nyooth 
Akööl nyïïn ëbɛ̈n yɛn aa ye gäi an, ë jɔ tɔ̈u adï në 
‘Wëët de Barny yic’ në Antokio. Wëët aa gɔl rɔt në 
Luɔi de Tuuc 11:22-24. Luɔi ë kɔɔr ë wëët bïï ë kɔc 
wɛ̈ɛ̈t, aa cak rɔt wään cï kɔc kenïïm wël wëlpiɛth ke 
Bɛ̈nydït Yecu Këritho, ku jɔkï kënïïm wël Bɛ̈nydït 
gupken. 
Go Baranaba ye tïŋ nɔn looi ë Nhialic käŋ në pïïr 
ee kɔckë yiic(11.23). Go luɔide tekic ë rou. 
Këtueng, go keek riit piɔ̈ɔ̈th në piïrdn ë piɛckï yök 
në Nhialic, ku kë de rou,  go ke kuɔny në guiɛɛr de 
wëlpiɛth në kɔc yiic, kɔc thiɔ̈c ku kɔc mec (11.23-
24). 
Go wëët ŋoot ke lɔ tueŋ abïï ruöön tök thöl ku 
biäk. Go Baranaba raan ŋic wëët de Këritho cɔl 
Thaulo lɔ bɛ̈ɛ̈i, go kɔc cï gam jɔ piɔ̈ɔ̈c ëtɛ̈ɛ̈n në yith 

ku pïïr piɛth de kɔc cï gam (11.25-26). Të wën jɔ 
kek täu de Këritho jat nhial, alekï ke ke jiɛt pïïr 
piɛth de Kërithiaan nhial. Acïï Bɛ̈nydït ke gäm tiëm 
dït. Ago kɔc ke Antiokio jɔ ŋic ëgɔk luöi wuöc ë 
piïïr de kɔc nu në wëëtic kekë pïïr de kɔc cei wɛ̈ɛ̈t. 
Kɔc piööcë aake cït Yecu Këritho aläl, ku aake cï 
wëëtde dɔm yic arëët arëk abïï keek aa cɔɔl an, 
‘Kërithiaan, në kɔc ŋic keek. 
Awerekë thiinë aa bɔ̈ bei në kake luɔi de kuën de 
akööl nyïïn ë ye looi ë ɣööt ke Nhialic juëc yiic. Aa 
gɛmë në lɔ̈ŋ ago luɔk në pïïrduön ë Kërithiaan yic, 
ago jam de Yecu Këritho wɛ̈ɛ̈t ke yï kuany kueer ë 
jamde kekë këde piɔ̈nde cök. Yïn thiëëc bä cök ke 
Baibol cï keek game e wëëtë yic aa kueen. Yen 
awerekë acei kë bï nyin de Baibol nööm, ee kë 
nyuth yïn Baibol. 
 

Kolin Salter 
Simon Kuengbuny Pal 

1. Wëët ë Bɛ̈nydït në biäk de Guöpde 
Nhialic Wun (Mathayo 5:43–-6:34) 
‘Wäär’ në jam de Baibolic aa bɔ̈ në wɛ̈t cɔl ‘mɔ̈ɔ̈kic’ 
raan ee gël, raan ee ɣɔ̈ɔ̈c.’ Këcïmoony në tiëm de 
Kërithiaan yic ee luɔi bï ë raan rëër piɛth dɔm kekë 
Nhialic pïïr. Miäk rial ë ceŋ të ye yïn rɔt jɔt në 
biökku yiic ke yï kët në röldu ëbɛ̈n, të liep yïn 
awëërnyin yïn ee dhuëëŋ de kööl ë piɛc ruu tïŋ. 
Na aëërnyïïn ë ken u biic acïn kë duɛ̈ɛ̈rë looi bï yïn 
kööl ë piɛc ruu tïŋ. Aduëër ë raan nu biic ke liëp 
yïn 
Ee Nhialic yetök yen duëërë tïŋ na duëër rɔt 
nyuöth wook. Wok cïï awëër duëër liep nyïïn në 
biäk tɔ̈u kek në baŋde.  Yic ye wök röt kan ë yen 
ee luɔi yen rɔt nyuöth raan ee yen kɔɔr ë piɔ̈u 
ëbɛ̈n. 
Nhialic adït acukku duëër yökic. Aye tiët Yithaya 
lueel në Yithaya 55:8-9. an Nhialic tɔ̈u athɛɛr, 
Nhialic Aciëk, Nhialic pïïr, atɔ̈u në täŋ ë mɛnh raan 
biäk tui. Kaam nu në kaam de täŋ ë mɛnh ë raan 
kekë Nhialic acït kaam nu në kaam de këriëëc 
ëbɛ̈n ku kë liu. ‘Në biäk cïï täŋdï ee täŋdu ku 
kuɛɛrkï acïkï ee kuɛɛrku,’ 

 Ku Nhialic aŋoot kïït ke yöŋdan ë käŋ yiic. 
Na ye yöök tueŋ ë lɛ̈k ë Nhialic wook ee luɔi bï 
wok en nhiaar në wopiɔ̈ɔ̈th ëbɛ̈n, ku në wonïïm 
ëbɛ̈n, ku në wëikuɔ ëbɛ̈n, ku në riɛlda ëbɛ̈n, ka 
aduëër jɔ lueel an akɔɔr wook buk ŋic. Wok cïï 
kɔcku duëër nhiaar. Acïï Yecu lɛ̈k tik ë yith nɔm an 
Wäär akɔɔr kɔc lam (Jɔn 4:23-24). Acïï Yecu lɛ̈k 
kɔckɛn ë piööcë aya an pïïr athɛɛr ee ŋïny bïï ë 
raan Nhialic tök ŋic në kueer de Yecu Këritho 
Wënde (Jɔn 17:3). Aduëërku lueel an Nhialic akɔɔr 
wook, të jɔ wok lɔ ke kɔɔrku. Në biäk ee yen këde 
piɔ̈nde buk nïïm dɛ pïïr athɛɛr, luɔk bïï wok luɔk në 
ŋïny de Nhialic yic atɔ̈u ke wook ku aye Yecu gam. 
 
Nhialic atɔ̈u Athɛɛr 
Cäk cöökdït 1, ee wok göl de käŋ ëbɛ̈n ale döŋ ke 
ye göl de Nhialic. Nhialic aa tɔ̈u ë piny ë kënë cak 
ku anu ɣɔn thɛɛr. Acï Mothe gɔ̈ɔ̈r në Diɛtic, an, ‘Yïn 
ee Nhialic tɔ̈u athɛɛr ku ɣet athɛɛr.’ (Diɛt 90:2), Acï 
Jɔn gɔ̈ɔ̈r an Nhialic acï rɔt nyuɔɔth ke ye ‘Alpa ku 
Omega…raan tɔ̈u ku ye raan wään ë tɔ̈u ku ye 
raan bï bɛ̈n, ee Awarjäŋ.’ (Nyuuth 1:8). Luɔi ye wk 
Nhialic  tlɔu athɛɛr take e wook tɔ ŋic yith. Runkuɔ 

acïtkkï anieu de nyin tëde akɔ̈l. Ku Nhialic akɔɔr 
wook buk ŋic. 
 
Nhialic acïï Rɔt ee Waar 
Këriëëc ëbɛ̈n ee rɔt waar ë biäkda. Na tïŋ rɔt ë 
thuura yic aye keek duëër thiaan në luɔi ye raan 
däŋ yïn tïŋ kët. Ku yïn cï nɔm pɛl në këcigɔ̈ɔ̈r ye 
kueen, në biäk de yen ka duëër yïn dïtdu guiir! 
‘Yɛn Bɛ̈nydït Yɛn cïïr rɔt ee waar.’(Malakai 3:6). 
Täŋda aduëër rɔt waar, ku Wäärda acïï rɔt ee waar. 
Kë yok kueen ke cï Nhialic looi ë Baibolic, aye 
ŋoot ke looi ee köölë. 
Täudɛn ɣɔn thɛɛr yen ee täude ënɔɔnë. Yen akɔɔr 
bä ŋic. 
 
 
Nhialic Alɔgɔk 
Acie luɔi le yen gɔk yetök, arɛ̈ɛ̈r ke lɔgɔk, këriëëc 
ye loi ëbɛ̈n alɔgɔk, ku kë ye tak ëbɛ̈n alɔgɔk. Acïï 
Yithaya ye tïŋ ke lɔgɔk raan diäk, ku Mothe acï dit 
cak në le yen gɔk (Yithaya 6:3, Bɛ̈nbei 15:11). Wok 
cï yɔ̈ɔ̈k ‘buk Nhialic aa lam në diɛk de luɔi le yen 
gɔk’ (Diɛt 29:2). Wok cï yɔ̈ɔ̈k aya an, ‘Na cuku 
lɔgɔk ke acïn raan bï Nhialic tïŋ.’(Ɣebruu 12:14). 

Kërɛɛc tɔ̈u ë pïïrda yic ee wook pääk në Nhialic. 
Wok bï kak ee wook pääk në Nhialic dhil thuöör 
piny. 
 
Nhialic ee Wäärda acie riɛl Youyou 
 Löŋ cï Mac thɛɛr anyooth luɔide kek baai de 
Yithriɛl. Ku Löŋ cï Piac Mac anyooth luɔide kekë 
baai de Kërithiaan. Në luɔi yen wäärdan nu 
paannhial ee yen ee wo tɔ pïïr. Ee wook wat, ee 
wook riit, ee wook dui, ee wook nhiaar, ee wook 
yöök, ee wo miɔɔc, ku ee pïïr ke wook. 
 Ɣɔn wëët en kuur nɔm, Yecu acï jam në biäk 
de ‘Wuöördun, ee ka ye looi athiaan woi’ 
(Mathayo 6:6-18).. Cakaa nɔn cïï ë yen ee woi, ee 
wook woi. Pïïrdan cï thiaan ee wok rëër në 
Wäärdan nu paannhial abï kë cï thiaan ee wook tɔ 
tiëm në cäthdan ë Kërithiaan yic. Në luɔi bï wok aa 
mïth ke Wäärdan nu paannhial (Mathayo 5:56), 
wo bï gämdan ë wk piɔ̈ɔ̈th dhil tiit apiɛth. 
 
Nhialic Wënde (Kolothai 1:9-2:10) 
Paulo aa gär në biäk de Yecu Këritho abï ciët kë cï 
ŋic ë piny nɔm në run juëc. Ku aa yök ke Bɛ̈nydït 
wään cï en rɔt jɔt në kaam thiinkäŋ ke lɔ 

Damathko. Go thiëc an, ‘Ee yïŋ ŋa Bɛ̈nydït?’ Go lɛ̈k 
en an, ‘Ee yɛn Yecu raaŋ yɔŋë’(Luɔi de Tuuc 9:5) 
Yen kööl tueŋ ë rɔ̈m en ka ke Yecu, ku akën thök 
ëtɛ̈ɛ̈n. Pïïrde ëbɛ̈n cï thiäŋ ke lɛc de Nhialic në biäk 
de ŋïnydekäŋ de Këritho, ku kuɛny Nhialic cök 
ago ŋic arëët. Aye diɛɛr arëët në biäk kɔc cï gam ë 
ye ciin agokï luɔk në ŋïny de Nhialic aya. Wën gɔl 
en awerek cï gäär Kolothai acï Nhialic wäärda mat 
kekë Nhialic wënde. Aye lueel an ‘Nhialic ee yen 
wun Bɛ̈ndandït Yecu Këritho’ (1:3). Nhialic ee yen 
ë gɔl ciɛɛŋ de wëndɛn nhiɛɛr(1:!3), ku Nhialic amit 
piɔ̈u në luɔi bï yen ceŋ thïn (1:19). Kërithiaan ë yic 
aŋic nɔn ye Yecu wentöŋ de Nhialic yetök. 
 
Yecu Këritho ee wën ë Nhialic(1:3,13)    
Acï röl ë Nhialic lueel paanhial an, ‘Kënë ee wëndï’ 
tën cï Yecu juɔɔl (Mathayo 3:17). Acï Petero lueel 
an, ŋic Yecu ke ye ‘Këritho wën de Nhialic pïïr’, 
wën cï wäär yen nyuöth yith (Mathayo 16:16). Acï 
rëër ke Yecu, ke woi, ku pïŋ tëde yen, ku ye gäi në 
këde ku wëët tëde yen.Bɛ̈ny de rem de tɔŋ wën tïŋ 
en Yecu ke thou ë tim cï rïïu nɔm kɔ̈u acï lueel an, 
‘Ëyic ee wën de Nhialic‘(Mathayo 27:24). Gɔl akööl 
ë ciɛkë piny agut tën bï ë Meri liac ë yen në 

Wëidït, leer të cï ye piaäät leer të cï lɛɛr ë 
dhuëëŋic ënɔɔnë, Yecu Këritho ee wën ë Nhialic. 
 
Yecu Këritho ee Täu de Nhialic (1:15)  
Nhialic ee rɔt nyuöth kɔc ke piny nɔm në kueer  
duëërku yökic. Yecu këritho ke ye raan ee kueer cï  
Nhialic rɔt nyuöth wook. Wok ee kë cïï wok nïïm 

ee  
mum në täu tɔ̈uwë ë Nhialic, kë ye looi, kë ye kɔɔr, 
ku eeŋa, ku eeŋö ye looi, të ye wok Yecu Këritho  
woi. Yecu ee wën cï täu tɔ̈u ë wun nyuɔɔth, täu de  
Nhialic anu në yeyic. Acuku duëër woi cït man cï  
Petero ye tïŋ, ku nɔn ee bɛ̈ny de rem ë tɔŋ, ku nɔn 

ee  
Paulo, ku acï Yecu lueel an, raan ee gam abï thieei. 
 
Yecu Këritho ee Acëŋ ë Pinynɔm (1:16-17) 
Këriëëc ëbɛ̈n në ka yok tïŋ yiic ëbɛ̈n, ee yic aya  
në biäk de Yecu Këritho. Akënë Nhialic cak, ee yen 
aa Aciëk. Aa tɔ̈u ke käŋ ee ke kënë cak, ku yen ee  
göl de käŋ kedhie. Aa tɔ̈u ɣɔn gɔlë käŋ. Cäk 1:26 

acïï  
Nhialic lueel an, ‘Ciɛku raan k ethöŋ guöp ke 

wook, 

ke cït wo.’ Acïï Jɔn lueel an, an acïn kë cï në ka cï  
cak yiic kë liiu en thïn. 
Yecu Këritho ee riɛl de cäk: Jamde acï këdäŋ kɔn 

cak  
kën ë liu, ku këde piɔ̈nde atɔ käŋ tɔ̈u ke ke tɔ̈u 

tëden.  
Ee täŋ dik arëët, luɔi bï yïn e tak an, raan ë loi  
këriëëc ë bɛ̈n acï lueel nɔn bï en këriëëc ëbɛ̈n tɔ 

dik. 
 
Yecu Këritho ee nɔm de ɣön ë Nhialic (1:18-21) 
Jön ë rɔtde ee wook wat në pïïr dikic. Cakaa nɔn cï  
wok duëër mɛc ë Nhialic, në biäk de karackuɔ, 

wok  
duëër bɛ rëër ë yen në mät ë biäk de Konydewëi.  
Këritho acï karackuɔ tääu ë yeguöp ku kony wo në  
riɛmde. Luɔi cï en rɔt gam ë mät looi kekë Nhialic  
ë biäkda. 
Röör ku diäär cï gam kedhie aye kɔc ke ɣön ë  
Nhialicde. Yen aye nɔmda ku wok ee guöpde looi.  
Ee rɔt nyuɔɔth në wocin ku wopiɔ̈ɔ̈th. Wok ee röt  
nyuöth en në lämda ku guiɛr de wëlpiɛth. 
 
Nhialic Wëidït Ɣer (Jɔn 14-17) 

Ee këcïmoony luɔi duëër ë Nhialic aa Wun. ku 
Wëndɛe ku Wëidït ɣer.Wok cïï ee kënë duëër 
yökic arëët. Acïï Nhialic lueel an, ‘ciɛku raan’(Cäk 
1:26). Nhialic acie Wënde nu ë Wëidït ɣer yiic. Ku 
Nhialic ee Wun, ku Nhialic ee Wënde, ku Nhialic 
ee Wëdït ɣer. Ade Mhialic töŋ nu yen ee rɔt 
nyuɔɔth në kɔc kadiäk yiic. Në Jɔn 14:15-17 
Diäŋdït kaadiäk acï keek nyooth. Yecu anyuth 
tuucke Wëdït ɣer. Wok bï kajuëc ŋic në biäk de 
wëidït ɣer në wëëtë yic. 
 
Wëidït ɣer ee Raan   
Ackaa nɔn ee yen riɛl gam, ee raan, aye Yecu cɔɔl 
an ‘yen’. Wɛ̈t cɔl raandäŋ anyooth raan cït yen 
(14:16). We bï Wëidït ɣer yök cï Yecu. 
 
Wëdït ɣer aduëër ë ke ŋic në kɔc 
Kɔc ee Yecu Këriutho kuany cök abïk thiäŋ ë 
Wëidït ɣer. Acïï kɔc juëc bï gam, ku aacïkï bï rëër 
të cïn en (14:17). 
 
Wëidït ɣer ee Bɛ̈ny ee Wëët 
Ee wo täk nïïm në wël ke Yecu (14:26). We wo 
kuny buk Nhialic ŋic (14:20). Ee kërac tɔ ŋic (16:8). 

Ee nɔm tɔ ŋic nɔn de yen yith ku lueth(16:9-11). Ee 
raan ee dhuëëŋ yiɛ̈n Nhialic në Yecu Këritho 
(16:15-19). 
Wëdït ɣer aye ke yök cï miɔ̈c kɔ̈k, bï tɔ̈u ke wook 
aɣet athɛɛr (14:16). Aye Wun tuɔɔc bï wo tɔ talk ka 
cï Yecu ke lueel ku looi ke. Aye Wënde tuɔɔc bï 
jɔm në biäk de Yecu ku wook (15:26-27). Wëidït 
ɣer ee Kërithiaan kuɔny bïk luɔi looi ɣön ë Nhialic, 
ku ee Kërithiaan kuɔny bïk Yecu Këritho nyuöth 
piny nɔm. Ee miɔ̈c ku dhuëëŋdepiɔ̈u bɛ̈ɛ̈I në pïïr 
de Kërithiaanic (1 Korithiaan 12:7, Galatai 5:22-23). 
Në luɔi de Tuucic Wëidït ayek käŋ looi në kueer 
de röör ku diäär ee kake looi. Ku Romai 8, Paulo 
ee we yɔ̈ɔ̈k bäk Wëidït ɣer ŋic në pïïrdunic (8:6), 
bä kueerde ŋic (8:14), ku kuɔɔnyde (8:26), ku 
piɔ̈nde (8:27. 
Du rɔt tɔ mär në wëët cï moony de Diäŋdït. Tɔ ee 
këde piɔ̈ndu bä Nhialic ŋic kekë täude ëbɛ̈n, bä 
yökic ë piɔ̈ndu ëbɛ̈n. 
 
Kueer de Luɔk de Kërithiaan (Kolothai3:1-17) 
 Pïïr de Kërithiaan ee ciɛɛŋ. Acï Päulo lueel në 
Galatai yic an, ‘Këritho arɛ̈ɛ̈r në ya yic, pïïr piëër ɛn 
në guöpic, yɛn pïïr në gäm në cän Wën ë Nhialic 

gam.’ (Galatai 2:20). Kɔc juëc aduëërkï yï kuɔny bä 
Nhialic ŋic, ku Nhialic yen abï yïn tɔ lok. Paulo acï 
kɔ̈th ke wëlpiɛth com ë Koritho, go Apolo bɛ̈ny ee 
wëlpiɛth wëët ke piɔɔk, ku acï Nhialic ke tɔ lok (1 
Korinthoi 3:6). Paulo acï kɔc ke Kolothai yɔ̈ɔ̈k an 
wëlpiɛth alokï ë pinynɔm ëbɛ̈n (Kolothaai 1:6). 
Kënë ee rɔt looi adï ne pïïrdu yic? Nyuth ye abël 
nhial nyuth në pëër de abëël nhialic ee kääŋ de 
wo wëët. Paanda aa thiääk ke të ye abëël nhial 
nyuc, të cï piny awic ke cïn luäät wok ee abëël 
nhial tïŋ ëbɛ̈n tïŋ ke ke nyuc. Yɛn ee lɔ wo tiiŋdï 
buk keek lɔ dɔm ë thuura, akööl ku yɛn wo tiiŋdï 
wok ee dherou lëu në döm. Abël ee nyuc ee kääŋ 
piɛth de Kerithiaan, kë wuöc kek abëël nhial ayek 
lɔ piny ku wok Kërithiaan apiɛth buk lɔ nhial! 
Nhialic ee Kërithiaan tɔ ŋic kërac, kënë ee luɔi de 
Wëidït ɣer (Jɔn 16:8). Të cï thɛɛm bɛ̈n yïn de yic bä 
lueel bä këde piɔ̈n e Nhialic looi, ku nɔn bä kë cï 
pɛ̈n yïn looi. Yïn de nɔmlääu bä lɔc. Ku bï bɛ̈n bei 
ee cäthdu we Nhialic riɔ̈ɔ̈k.  
Kë kɔɔr ë Nhialic ee luɔi bï yïn këde piɔ̈ndu tääu 
në këde yic. Akɔɔr yïn bä pïïrdu tääu në ye yic. Të 
cï yïn pïïrdu tääu në ye yic, Kërithgo abï aa 
Bɛ̈nydïïot de pïïrdu (1 Petero 3:15). Të cï yïn 

Këritho tääu tueŋ yïn ee thiäŋ we Wëidït ɣer 
(1Korithoi 12:3). Yïn cï pïïr lɔc ke cie thuɔɔu (Romai 
8:6-11). Yïn cï lui në këde piɔ̈n piɔ̈n ë Nhialic Wun, 
yïn cï wëiku gäm Nhialic Wënde, yïn cï mat wekë 
Nhialic Wëidït ɣer.  
Ëtɛ̈ɛ̈n yïn bï käŋ guɔ aa yökiic në pïïrdu yic. kënë 
anyooth luɔi ye Nhialic yï cɔɔl bä thiääk we yen. Të 
ye thɛɛm bɛ̈n në kueerdu yic, yïn bï yïnɔm aa tak 
në kueer bï yïn en aa bëër, tɛk däŋ bä lɔ nhial ku 
nɔn bä lɔ piny ë pïïrduön ë Kërithiaanic. Kë cï päl 
Nhialic bï looi ee luɔk në mïth. Kë ye kɔɔr ee pïïr 
bɛ̈ɛ̈i. Kë cï pɛ̈n Nhialic bï looi ee luɔk pëën. Pïïr de 
Kërithiaan ee luɔi bï yïn aa Kërithiaan akööl yiic 
ëbɛ̈n ke cïn lɔ ciëën. Ye rɔt them bä tɔ̈u në ye yic. 
Ye Wëidït ɣer kɔɔr, ke yï cï rɔt gäm Këritho. Ku jɔ 
rɔ mɔ̈k thïn, yen luɔk de Kërithiaan ka. 
 
Läm de Nhialic (Diɛt 34:1-22) 
Lämdan ye wok Nhialic lam abï dhil aa të cïn kɔc 
ku kɔc nïïm. Baibol ee wo nyuöth kɔc cï Nhialic lɔ 
lam kapäc. Abraɣam acï cɔɔl bï miɔ̈c lɔ gam yetök. 
Jakop acï wït ke Nhialic yetök. Neɣemia acï piɔ̈u 
jiɛth ke rɛ̈ɛ̈r ke Nhialic yetök. Mothe acï nyuöth kïït 
de Nhialic ë biäk de jur yetök. Yecu ee Wun lɔ lɔ̈ŋ 

miäk rial yetök. Ku ade kɔc kɔ̈k cï Nhialic lɔ̈ŋ ëtök. 
Röldɛn juëc acïk jat nhial ëtök. Mothe ku kɔc ke 
Yithriɛl acïk din piɔɔny kek Nhialic kiit në wɛ̈ɛ̈r 
thith lɔŋtui. Tholomon kekë kɔc acïk mac tïŋ ke bɔ̈ 
piny paannhial wään lɛ̈ŋ keke në luaŋdïït de 
Bɛ̈nydïtic. Kɔc kedhie acïk kuɛ̈n de löŋ piŋ tëde 
Edhera. Gokï dhiau ëtök ku mitkï piɔ̈ɔ̈th ë tök. 
Kërithiaan tueŋ aake läŋ ëtök go piny niɛŋ. 
Läm ee luɔi bï piɔ̈u wäl Nhialic ëbɛ̈n. Ee thiäŋ de 
Wëidït ke Nhialic. Ee luɔi bï ë raan gam ë Nhialic. 
Të woi yïn këdäŋ yïn ee piɔ̈u lɔ thïn ka acïn kë yïn 
bɛ diɛɛr ë yïlɔ̈ɔ̈m. Läm yic ee luɔi bï yïn Nhialic ŋic, 
ku bä tɔ̈u ë Nhialicic, ku lam Nhialic. 
 
Nhialic Aröŋ ke Läm 
Aye lam në rem de paannhial (Nyuuth 4:11). Ɣɛɛr 
de yenyic aye kɔɔr buk lam yetök(Bɛ̈nbei34:14). 
Acï Yecu lueel an, ‘Kɔc läm në yic, abïk Wun aa 
lam në Wëi ku yic’(Jɔn 4:23). 
Wël ke Baibol në Läm 
Në Diɛt yiic wo cï yöök an, ‘buk Bɛ̈nydït aa yiɛ̈n 
dhuëëŋ röŋ ke ye’(Diɛt 29:1-2). ‘Yiɛ̈n’ ee miɔ̈c ku 
nɔn ee gɛm. Në ee cöökë yic wok cï yɔ̈ɔ̈k an, ‘buk 
Bɛ̈nydït lam në dït de ɣɛɛrë yicde. Läm ee luɔi bï 

raan yenɔm guöt piny. Diɛt 34 :1-3 we cï yɔ̈ɔ̈k buk 
Bɛ̈nydït lam akööl nyïïn ëbɛ̈n, buk aa piɔɔny rin 
wodhie ë käŋ nïïm ëbɛ̈n. Diɛt 145:3 aye Lueel an 
Bɛ̈nydït aröŋ ke piɔ̈ny ëbɛ̈n. Ee yen de dhuëëŋ dït 
arëët. 
Yeka, në lämda yic wok bï röt dhil gäm en. wok bï 
rö dhil kuɔɔr piny ë yenɔm, Abuk dhil piɔɔny ku 
leecku röt në yeyic. Dïtde abuk dhil aa luɛɛl. wok 
cïï Nhialic ee lam në luɔi bï wok athiɛɛi yök tëde 
yen. wok ee Nhialic lam në luɔi bï wok yen tɔ mit 
piɔ̈u. 
 
Kuɛɛr ye lam në Baibolic 
Wok duëër kuɛɛ juëc piɛth ke läm në Nhialic nɔm 
tïŋ. Diɛt 46:10, alueel an, ‘lɔ lik.’ Diɛt 47:1 alueel an, 
‘pamkï wecin…calkï Nhialic në awuɔɔu de 
miɛtëpiɔ̈u.’ Diɛt 104:33-34 aluuel an, ‘ alueel an, 
‘Yɛn bï Bɛ̈nydït piɔɔny.’ Diɛt 105:1-4 aye lueel an 
gëmku alɛɛc Bɛ̈nydït. Diɛt 134:2 alueel an,‘ jatkï 
wecin nhial ɣön de Bɛ̈nydït.’ Ɣabakuk 2:20 ee kɔc 
yɔ̈ɔ̈k bïk mim. wään bï ke paannhial liep nyïïn, Jɔn 
tuucnhial ku kɔc tïŋ acïk kenïïm guöt piny në 
thööc nɔm alɛmkï Nhialic. 

Läm yic acie kë loiku ee täu tɔ̈u wok ë Nhialic pïïr 
nɔm. Acie jam në të rëër wok thïn ee të tɔ̈u wok ë 
Nhialic pïïr nɔm. Cakaa wok ë lääu nïïm, ke gämda 
abï dhil pïïr. 
 
Läm ee luɔi de këde piɔ̈nda tueŋ  
Na deku nïïm riɔ̈ɔ̈c ɣeric de Nhialic ku gäm dik, ke 
wok bï nïïm dɛk cɔŋ kɔɔr wok en aläl. na de raan 
tɔ̈u në kaamda ë Nhialic ka abuk kɔɔr buk tɔ̈u në 
yen. Na yok lui në yen ka abuk kɔɔr buk lam. Acïn 
kë buk pɔ̈l ke pɛ̈n wo luɔi bï wok Nhialic lam, na 
lok kɔ̈ɔ̈c ke wo cï wäc. Gämda abï täŋda dhil 
tiaam. Nhialic aröŋ ke lämda na yok yök ku na 
cuku ee yök! 
Läm yic ee luɔi bï wok e lueel an Nhialic aröŋ ke 
piɔ̈nyda ku loiku kë bï wo kony ku (kɔc kɔ̈k na 
tɔ̈uku ëtök) ke loiku. 

2. Wëët ë Bɛ̈nydït në biäk de Wëlpiɛth 
Eeŋö Kɔɔr Wok En? (Cäk 1-3) 
‘Wëlpiɛth’ në thoŋ de Giriki ee ‘Wëlmit.’ Paulo acï 
yith nyooth në biäk de thon de Yecu Këritho, ku 
täude ku jönërɔtde në 1 Korithoi 15:1-4. Kek ee 
yithkë kek aye këërkëër de wëlpiɛth. Kë cïï Bɛ̈nydït 
Yecu Këritho looi apiɛth bï gam në kunydewëi ku 
bï yïɛ̈k në pïïr de raan cï gamic ëbɛ̈n. 
Kɔc juëc ayek Nhialic tɔ koor ku ayek röt tɔ dït. 
raan akën kɔn dikëdik ku aye them bï dikëdik. Aye 
lueel an cï ŋɔ̈ɔ̈ŋ de läi waan ku täŋde, ade dɔm, 
apel, ku ee käŋ thɔ̈ɔ̈ŋ yiic. Aye lueel an cïn kërac. 
Raan alɔ ke piɛth aköölnyïïn. Thuɔɔu ee töŋ në kak 
ee röt loi në pïïric. 
Ku Baibol ee kë wuöc kek lueel. Aye lueel an raan 
aacï kɔn dikëdik, ku ënɔɔnë ë wïïk ku agum ka cï 
wuööc. Raan ariääk acïï lɔ tueŋ.Thuɔɔu ee këtuc cï 
Nhialic luöi raan në biäk de reec gäm. Këcïgɔ̈ɔ̈r 
tueŋ ë baibolic anyooth luɔi lee ë raan ke riääk në 
cök aŋuan. Na lok ke kuany cök abuk tïŋ eeŋö 
kɔɔr wok wëlpiɛth.  
 
Raan acï ke dik (Cäk 1:27)  

Akɔɔr ë Nhialic bï raan cak. Go kiëët. Acï raan tɔ 
ee bɛ̈ny de ka cï cak ëbɛ̈n(26-31). Nhailic acï piɔ̈u 
ke raan cï cak. Kë tɔ raan wuöc ke ka cï cak, ee luɔi 
de raan nɔm nɔm, ku pɛl ku ee käŋ thɔ̈ɔ̈ŋ yiic, kë 
tɔ ye lam Nhialic. Acï cak ke thööŋ ke Nhialic. Wëi 
ke Nhialic anukï në yeyic. Läk de Nhialic atɔ̈u ke 
yen. Ku athiɛɛi de Nhialic atɔ̈u ke yen. 
 
Raan aa lɔc reec gäm (Cäk 2:16-17, 3:6) 
Eev tim tök yen cï pɛ̈n raan dom de Eden. Ku raan 
aa lääu nɔm në käŋ yiic ëbɛ̈n, Go raan löny Cäk 3. 
Kënë acï kërac tɔ rac tëde raan. Jɔŋrac acï raan tɔ 
dhäl jam ë Nhialic yic, bï riääk yiɛ̈n en. na wën aacï 
Nhialic tɔ cïn naamde raan acï lööny ë nuanic. 
 
 
Kuënde tëde raan ee thuɔɔu (Cäk 3:8,23, 5:5) 
Cakaa wään cï Nhialic ke jɔ̈ɔ̈ny nɔn bï kërac thuɔɔu 
bɛ̈ɛ̈i. Adam ku Ɣawa aake ye gäi na ye kënë yic. 
Gokï yök nɔn ee yen kueer rilic. Acï bɛ̈n thon de 
wëi ënɔɔnthiinë. Acïk yök nɔn cï kek bï tɔ̈u baai ë 
Nhialic ëtök. Acïï Nhialic keek cuɔp wei domic 
agokï tim de pïïr cuö cam ke ke cï pïïr ë këracic 
aɣet athɛɛr. Ku acï bɛ̈n dɛ thuɔɔu aya. Kënë aaye 

thon de guöp. Cakaan wään ciɛk ë Nhialic raan ke 
bï pïïr, na ɣɔn cï Adam run aa 930 go thou. ‘riöp 
de kërac ee thuɔɔu’(Romai 6:23). Kërac ee raan 
pääk ke Nhialic cït man ye ɣön de döm raan pääk 
ke nɔmlääu. 
 
Riääk de raan acuth rɔt 
Në Cäk 3:1-5, acuk tïŋ nɔn cïï ë dhiëëth ëbɛ̈n ke ke 
thööŋ në Adam acïkï thööŋ në Nhialic. Wok cïï tɔ̈u 
në täu kɔɔr ë Nhialic, wok nuan wodhie në biäk cï 
wok pɔ̈k në Nhialic. Romai 3:23, ee yic në biäk de 
raan ëbɛ̈n yïn ku yɛn: ‘Kɔc acïk wäc kedhie ku 
adɛkï në dhuëëŋ de Nhialic.’ 
Yeka, kɔɔr wok wëlpiɛth. Na liiu ke wo cï thou në 
biäk de Nhialic, ku acïn kë buk lëu në biäk de 
pïïrda. Melïk Debid acï kënë gam (Diɛt 31:5). Paulo 
tuuc aï kënë gam (Romai 3:12, 1 Korinthoi 13:22). 
Wok lec Nhialic, në  cï en en lueel an, ‘ariöp de 
kërac ee thuɔɔu’, go lueel an, ‘ku…’ 
 
Yen eeŋö? (Luk 22:66, 24:12) 
Ku thoŋ rac në biäk de raan karacke acïk en pääk 
në Nhialic, ku wëlpiɛth ee luɔi duëër ë yen bɛ tɔ 
rëër apiɛth kekë Nhialic. Jɔn Bapith acï Yecu tïŋ go 

lɛ̈k määthke an:‘Tiëŋkï amäl de Nhialic, anyiɛɛi 
karac ke pinynɔm’(Jɔn 1:29). 
 
Yecu Këritho ee këdiën cï nɔ̈k në biäk de karac 
Ɣɔn kënë Yecu Këritho bɛ̈n ë piny nɔm ke ee raan, 
Nhialic acï kueer ye ë käŋ näk nyuöth kɔc, në luɔi 
bï yen kɔc määt në yen. Bäny ke ka ke Nhialic de 
Löŋ thɛɛr ayek miöör nɔ̈k ku gëmkï keek Nhialic bï 
kek karac ke kɔcken tɔ päl. Yïn duëër ee kënë 
kueen në Labai 4-7, ku du rɔt tɔ yɛl të kueen yïn 
en! 
Aa lueel ë Jɔn aake ye looi ëbɛ̈n abïk kɔ̈ɔ̈c. Nhialic 
acï miɔ̈cdɛn näk bɛ̈ɛ̈i. riɛm abï tɔ kuëër, riɛm bï 
thɔc looi në kaam de raan cï wäc kekë Nhialic. 
Cakaa yɛn ë cïn miɔ̈c näk piɛth gam, ke Nhialic në 
nhiëërde ku kok de yenpiɔ̈u në thon de Yecu 
Këritho acï yɛn tɔ ɣeric raan tök ku thöök(Ɣebreuu 
10:3-10, Romai 3:25). 
 
Yecu ë Këtucdï jɔt tëde guiëër ëlöŋ 
Në luɔi cï kɔc wäc kedhie, kedhie aröŋkï bïke thou 
në biäk de kërac. Ee yic röŋ në luɔi bï a luöi këtuc 
bï ë ya pääk wo Nhialic athɛɛr. Ku Wën de Nhialic, 
Yecu Këritho, acï karackï tääu në yekɔ̈u. Cakaa nɔn 

kën wäc acï ciët kë cï wäc. Kë röŋ ke kɔc kedhie në 
biäk de kërac acï Yecu tääu në yeguöp (1Petero 
2:24). Ade din thɛɛr ee kënë lueel ë cöök tök 
an:‘Yɛn de käny kɛ̈n cool, acï käny kën nööm cool.’ 
 
Yecu Këritho ee Konydï 
Në biäk cï Yecu awänydï cool, ku në biäk cï yen 
thou në biäkdï de karack, ku në biäk cï yic de 
Nhialic looi ëbɛ̈n, yɛn cï kony në luɔi duëër ɛn col. 
Na de këcïgɔ̈ɔ̈r ee käny nyuɔɔth aduëër yök ke 
cool ëbɛ̈n, acï gäär kɔ̈u riɛm thith.‘Ariöp de kërac 
ee thuɔɔu, ku miɔ̈c de Nhialic ee pïïr athɛɛr në 
Yecu Këritho Bɛ̈nydïïtda’ (Romai 6:23). 
Yecu aa cïï thou në biäkdï tei, Ɣeberuu 9:27-28, 
ajam në biäk de kɔc juëc. Yïn tɔ̈u thïn! Yen kën ee 
Kërithiaan tɔ ŋeek ka. Yecu Këritho ee miɔ̈cdan 
näk në biäk de awäc, raan cï nyinda nööm në biäk 
de kuöm de Nhialic ku ye Konyda. Tɔ ya luel 
Ɣaleeluuya!  
Aye kɔc kɔ̈k lueel an duëër Nhialic ke gam në 
kueer juëc yiic-luɔi piɛth, miɔ̈c, luɔi de ka ye lam, 
luɔi ye raan rëër cï raadäŋë, kuëny de wëët ë kɔc 
kɔ̈k cök-ku Baibol ee wo yöö ëdhek an ade kueer 
tök tëde raan cï ë kërac riɔ̈ɔ̈k. Abï karacke dhil pɔ̈l. 

Abï Yecu Këritho konydewëi dhil gam, ku abï päl 
karacke në Nhialic ë kueerdɛn kɔɔr. Yen kueer ye 
rëër piɛth ë Nhialic rɔt puk ka (1Timotheo 2:5-6). 
Kënë ee wëlpiɛth ë yic.  
 
Duɛ̈ɛ̈rku Bɛ̈ɛ̈r Adï? (Luɔi de Tuuc 2:1-47) 
Wëët tueŋ ë looi në ciɛɛŋ de ɣön ë Nhialic yic ee 
thök në cɔ̈t cɔɔlë kɔc bïk kë cï ë Nhialic looi gam. 
Nhialic acï yeciin gäm kɔc ke piny nɔm ku lueel 
an:‘Na lɔ bɛ̈n tëde yɛn në ee kueerë yïn bä gam.’ 
Kuen Luɔi de Tuuc 2:36-41. Cöökdït ee 38. Të cï 
Petero ye lueel an wo duëër wëlpiɛth aa gam në 
kuɛɛr kadiäk. 
 
Puŋdepiɔ̈u 
Kënë aluel luɔi bï raan yenɔm waar, bä ka kɔɔr 
waar, ku waar kë ye looi. Kënë ade yic bä rɔt wɛl 
wei në karac yiic ku bä rɔt wël Nhialic. Nhialic ku 
karac acïkï ee cath ëtök. Aɣeric (Yithaya 6:3) ku 
wok ee wäc(Romai 3:23), Ee të cï wok röt wɛl wei 
në këracic yen aye wok Nhialic ŋic ë yic. Yen ee 
puŋdepiɔ̈uwë ee kën yok looi në nɔmlääu. Të ye 
raan ee kura thec jäl në akutic lee në akutdäŋic ee 
bɛ̈ny yen ee wëu kiëët ayï akööl bï thöl. Ku ee 

raan ee thec yen bï kïn bï yen thuëëc lɔc. Yen acït 
wook wo duëër lɔc buk wopiɔ̈ɔ̈th puk ku wëlku röt 
Nhialic. 
Luɔi bï kɔc kepiɔ̈ɔ̈th puk aaye wëët në ɣööt ke 
Nhialic yiic ke cïn lɔ ciëën(Luɔi de Tuuc 3:19, 8:22, 
17:30-31, 26:20). Ee puŋdepiɔ̈u yen ee päl de 
awɛ̈ɛ̈c bɛ̈ɛ̈i. Puŋdepiɔ̈u ee riëëu de löŋ ë Nhaialic. 
Puŋdepiɔ̈u yic ee rɔt nyuɔɔth në pïïr cï waar ëbɛ̈n. 
 
Tɔ Rɔ Baptith 
Yen ee jamë ee ‘rony’ ku nɔn ee ‘jool’. Aye lueel të 
joolë lupɔ në kïn tiɔpic. Yecu guöpde acï kɔckɛn ë 
piööcë yɔ̈ɔ̈k bï ke baptith në luɔi bï yen ke ŋic nɔn 
ye kɔckɛn ë piööcë (Mathayo 28:19-20). 
 
Baptith acïn raan ye kony në kërac. Ee Yecu 
Këritho yetök yen ee kɔc kony. Ku aye nyuöth kɔc 
kɔ̈k an raan joolë yë akuany Yecu Këritho cök në 
pïïrde yic, ku nyiëëŋ kuɛɛr ke pinynɔm ë yekɔ̈u. 
Ɣön ë Nhialic tueŋ aaye kɔc cï gam baptith (Luɔi 
de Tuuc 9:18, 10:47-48, 16:31-33). Baptith de raan 
cï gam, ee luɔi ye raan rɔt nyuɔɔth ë kɔc nïïm. Ku 
yith ke wëët de wëlpiɛth ee rɔt nyuɔɔth në luɔi cï ë 
raan pïïrde waar. 

Nöm de miɔ̈c ë Wëidït ɣer 
Aye kɔc dap lɛ̈k ɛn an,‘Yɛn cï bï aa klerithiaan piɛth 
në biäk cän e bï mukic.’ Aŋic ë Nhialic nɔn ye kënë 
yic-të cïn kuɔɔnyde, ku acïï yïn kɔɔr bä mɔ̈k rɔt. Ee 
Wëidïtke gäm kɔc cï gam kedhie, ku Wëidït ɣer 
ayek pïïr de wëi gam. Nhialic akɔɔr Kërithiaan 
ëbɛ̈n bïk wëët në rëër de Kërithiaan në thiäŋ në 
riɛl de Wëidït ɣer. Acï yï bï dhil tɔ loi këriëëc ëbɛ̈n-
arïïu nɔmlääudu-ku akɔɔr yïn bä luɔi cï yen yïn 
thiɔ̈ɔ̈ŋ ŋic në gäm. 
Wok ŋäth Nhialic luɔi cï ë karackuɔ päl wook. Wok 
ŋäth Nhialic në luɔi bï yen wo tɔ ŋic kërac në 
pïïrda yic. Aŋäthku luɔi bï yen wo tɔ cït Yecu 
Këritho. Aŋäthku bï wo gäm Wëidït ɣer të thiëëc 
wok en bï wo mthiɔ̈ɔ̈ŋ (Luk 11:13). 
Ee kueer tök bä ŋic ë yïnɔm nɔn ye Yecu Këritho 
Kony-ku ee däŋ luɔi bï yïn ee kënë ŋic ë yïpiɔ̈u. Ë 
ya lop të le yïn kɔ̈ɔ̈c ë Nhialic nɔm? Cï määr ku cï 
yïn kony? Cï thou në wëi yiic të lɔ Nhialic, ku cï yï 
tɔ pïïr në biäk de Yecu Këritho? 
Läŋë ee lɔ̈ŋë të tɔ̈u yïn thïn në piɔ̈ndu ëbɛ̈n ku 
täŋdu ëbɛ̈n, yïn bï päl karacku ku yök Wëidït ɣer. 

‘Nhialic, Wäär, yɛn gam karackï në yïnɔm, yɛn gam 
luɔi cï yïn Yecu Këritho tuööc bï aa konydï, acä 
gam luɔi cän pïïrdiën thɛɛr pɔ̈l, ku wëët në pïïr de 
Kërithiaan ë piac bɛ̈n. Yɛn kɔɔr bä thiäŋ në Wëidït 
ɣer ago ya tɔ lëu luɔi. 
Gam ɛn, dhoŋ ɛn, wak ɛn ku dui yɛn, Yɛn läŋ në rin 
ke Yecu Këritho Konydï ku Bɛ̈nyd;diïtdï, Amiin.’ 
 
 
 
 
 
 

3. Wëët ë Bɛ̈nydït në biäk de Pïïr de Kërithiaan 
Yöŋ de Wëidït ku Kɛn ye Raan Rɔt Kan ë Yen  
Të yïn kë tɔ̈u në pïïr de Kërithiaanic tak yïn ee gäi 
an:‘Acä bï lëu ë luɔi ë yic!’ Kë cï lueelë ee yic në 
biäk de Nhiali raan ee nuanuön bï bɛ̈n tueŋ woi. 
Kë bïï lueel ee luɔi bï Wëidït ɣer rëër në yïyic. 
Wëidït ɣer ee Nhialic ku ee yï kuɔny bï rëër në 
kueer kɔɔr ë Nhialic. Ee lɔ thïn ke cïï lueel an 
Kërithiaan ëbɛ̈n akɔɔrkï yen ku bïk röt kɔn në yen.  

Yen ee wëëtë ee yic tök në Löŋ cï Piac Macic ëbɛ̈n, 
ku akaar bä cök kadhïcë kɔɔr yiic, cök bï dhil nu 
në Kërithiaanic ëbɛ̈n. 
 
Kërithiaan abï dhil Dhiëëth ë Wëidït Ɣer(Jɔn 3:3-8) 
Raan acïï duëër pïïre ke cïn dhiëth. Cït man ye pïïr 
de guöpdu rɔ gɔl të cï yï dhiëëth, yen aye pïïr de 
wëiku rɔt gɔl të cï yï dhiëëth ë wëi. Luɔi bï Nhialic 
ŋic, ku luɔi bï yen yï gam ke yï ye mɛnh tök në 
mïthke yiic, ku bä nhiaar ku t mit piɔ̈u, kek aye 
ŋïny de kërithiaan cï bɛ dhiëëth. 
 
Kërithiaan abï dhil juɔl ë Wëidït ɣer(L.Tuuc 1:4-8) 
Yecu acï kɔckɛn ë piööcë thɔ̈n käŋ kadiäk në cökë 
yiic:miɔ̈c, jool në Wëidït ɣer ku riɛl. Të cï yïn miɔ̈c 
yök në biäk de Kirithmath ku nɔn ee kööl de 
dhiëth, yïn cïï awerek ye ë yen duut ee tak. Yen 
acït Nhialic, ee kueer bï yen yï gäm wëidït ɣer 
lueel.. Këde ee luɔi bï yïn Nhialic luɔp, bä rɔt tɔ 
thgiääk we yen ku bä Wëidït ɣer nööm në gäm.  
 
Kërithiaan abï ŋeeny dhil nyuɔɔth ë Wëidït ɣer (L. 
Tuuc 2:14, 3:6, 29, 31, 5:41-42)  

Kën ee pïïr cï waar nyuɔɔth aläl ee luɔi cï raan 
täude waaric. Yin bï aa yïn, ku yïn bï rɔ dhil 
nyuɔɔth nɔn yïn Kërithiaan. Kënë abï yï tɔ päl täu 
thɛɛr ku luɔi thɛɛr. Kënë abï tɔ tak ciɛɛŋ däŋ ë 
pïïrdu yic. Yïn bï ŋeeny nyuɔɔth nɔn ee yïn raan de 
Bɛ̈nydït Yecu Këritho. 
 
Kërithiaan abï läk de Wëidït ɣer nyuɔɔth 
(1Korinthoi 12:1-11, Galatai 5:22-23) 
Luɔi cï Yecu Këritho pïïrden waar abï dhil tïc në 
täudenic ku luɔidenic. Wëidït ɣer aɣeric. Abï 
rëërde nyuɔɔth në dhuëëŋdepiɔ̈u ku miɔ̈c. Abï 
ɣään ke pïïrduön man Nhialic jɔ̈ɔ̈ny, ku abï 
kuɔɔnydu kɔɔr luɔi bï yïn tɔ̈u cï Yecu Këritho guöp. 
Wëidït abï yïn wëët aya bä ɣön ë Nhialic kuɔny ë 
wëët. Abï yïn tɔ wɛ̈ɛ̈t në ŋeeny ku nyuɔɔthë läkde 
ë pïïrdu yic. 
 
Kërithiaan abï dhil aa kɔɔr bï thiäŋ në Wëidït ɣer 
(Epethiei 5:18, Jɔn 15:5) 
Luɔi bï raan thiäŋ në Wëidït ɣer acï rɔt ee looi 
raantök ku thöök në Löŋ cï Piac Macic. Abï dhil aa 
nyɔkic ë ceŋ, cït man ye Petero ku tuuc ye looi (L. 
Tuuc 2:4, 4:31), ku Paulo (L. Tuuc 9:17, 13:9). 

Kuany ee kënë cök në Luɔi de Tuucic (L. 
Tuuc13:52, 16:6-7, 19:2-6, 20:22, ku 21:11). Yecu 
acï rɔt gam ke ye tim de enap ku ye Kërithiaan 
kërke. Wëidït ɣer acït pïïu ee wɛt tëde yïn, ke yïn 
yïn wëi ke pïïr, piath ë guöp ku mïth. Ku aŋicku 
nɔn ye kërac Wëidït ɣer pɛ̈n wat në luɔi ɣeer en 
yic. Në luɔi bï yïn aa cath we yen ë ceŋ yïn bï 
karacku aa gam.  
Kërithiaan ee raan ye yïk ke kɔc kɔ̈k, në ɣön ë 
Nhialic de wëi mit ë Nhialic piɔ̈u ke yen. Kuen (Luk 
11:9-13, Jɔn 7:37-39, 1 Theth.5:19, 1 Jɔn 1:9). 
 
Wëët bï Nhialic tɔ Mitpiɔ̈u(Romai 7:21-8:39) 
Në Romai 8:1 we cï nyuöth luɔi bï ë wook päl 
awɛ̈ɛ̈c në Yecu Kërithoyic. Wo cï tɔ ŋic wadäŋ aya 
në biäk bïï yen wook muk aril (38-39). Ku në cöök 
thiinë 8 wok bï jäny dhil tïŋ: ‘Kɔc ee cath ë kake 
guöp acïkï Nhialic ee miëtpiɔ̈u.’ 
Kërithiaan anu ë tɔŋic. Abï pïïrdɛn thɛɛr aa kɔɔr bï 
tɔ̈u ë täudɛn thɛɛric. Ku pïïrdɛn ë Kërithiaan aye 
kɔɔr bï rɔt waar. Luɔi bï yïn aa Kërithiaan acïï yic 
piɔl! tɔŋ ee cool ë yök Kërithiaan ku aya tak ajɔ gɔl 
ë ŋïc. Yïn bï yïnɔm dhil tak ë ceŋ. Bä Nhialic tɔ mit 
piɔ̈u ku bä yïpiɔ̈u tɔ lɔyum?  

Paulo tuuc aŋic ee tɔŋë aya. Acï gär ë biäkde ë 
Romai 2:21-25. Na lɔ kueen apiɛth yïn bï kuɛɛr 
kadiäk yök kuɛɛr bï yïn ke Nhialic tɔ mit piɔ̈u.  
 
Tɔŋ anu ë kaam de guöp ke gäm 
Paulo aŋic kë bï dhil looi, ku arilic në luɔi bï yen e 
looi. Aa ye tɔŋ cuth rɔt në kaam ë piɔ̈nde kekë 
guöpde! Aa ye kë bï lɔc në kaam ë kë ë bï yepiɔ̈u 
tɔ mit ku ee kë bï Nhialic tɔ mit piɔ̈u.  
 
Wëidït ee wo lɛ̈k yith ku acïï wook ee miɛn buk 
riëëu 
Romai 8:9 an ee kaam de tɔŋë yen aye Wëidït ɣer 
wo yɔ̈ɔ̈k buk Nhialic riëëu. Ku acïï wook ee duöi 
gäm, ee wook yɔ̈ɔ̈k buk Nhialic gam. Acïï wook ee 
jäp këde piɔ̈n ë Nhialic ee wook wat buk cath ee 
kueerë yic. Wëidït ɣer ee pïïrda muk buk Nhialic tɔ 
mit piɔ̈u, ku cök 12-14 aye lueel an wo duëër gam 
ku aduëërku rɛɛc. 
 
 
Këcam ee këde pïïr ë piac bɛ̈n ke cie guöp thɛɛr. 
Kajuëc acïkï ee ceŋ na kënë ke cääm. Kërithiaan 
abï guöpdɛn thɛɛr tɔ thou na lëu. Päl amɛɛt ke 

piny nɔm, cäth baaŋ, ku lɔ̈r. Ye Baibol lɔ kuuen, ku 
wëët piɛth, ku lɔ̈ŋ, ku tit rɔt. Abï aa wït, ku ee wït 
bï Wëidït ɣer ye kuɔny na kɔɔr ë yic. 
Wɛ̈ɛ̈të rɔ bä Nhialic tɔ mit piɔ̈u ë luɔi ye yin en piŋ 
röl ë Baibolic, bä kë kɔɔr në pïïdu yic ŋic, ku ye 
Wëidït ɣer ɣoi bï yïn kuɔny ee kakë. 
Acï Yecu lueel an wo bï nhiëërda nyuöth en në 
riëëu riëëu wok wëëtde. Aye lueel an Wëidït ɣer 
abïk wook aa täk nïïm buk nhiëërda nyuöth 
Nhialic në luɔi bï wok en aa tɔ mit piɔ̈u. 
Yen wëëtde abï runkuön cï döŋë thöl, ku abä gɔl 
ënɔɔnë! Kuen (Galatai 5:16-26, 1Theth.4:1-12).  
 
Wëët bï yïn karacku gam (1 Jɔn 1:5-2:6) 
Acïn Kërithiaan pïïr cïï ye kɔɔr nɔn bï yen ŋuɛ̈ɛ̈n 
awär täu tɔ̈u en ënɔɔnë. Ku acïn raan kɔr en bï kɔc 
kë ye tak në yenɔm ŋic. Ku acïn raan kën kɔn 
lööny ë thëmic. 
Kërac ee akeu looi në kaam de raan ke Nhialic. 
Kɔc kën gam akɔɔrkï bï akeu nyaai në Yecu 
Këritho. Na cï karacke pɔ̈l ku gɛm Yecu abïï päl 
karacke. 
Kɔc ë piööcë Yecu ayek kërac woi ë kueerdäŋ, ku 
kueer cï kek Yecu kuany cök abï ke gäm pïïr 

athɛɛr. Akööl kɔ̈k wo bï kueer de Nhialic wuööcic. 
1Jɔn 1:5-2:6 eeŋö bä looi të le ee kënë tuöl tëde 
yï? 
 
Ŋic nɔn cï yïn wäc (Jɔn 1:10) 
Aduëër aa luɔi rac ku bï yïn tɔ göth. Aduëër aa täŋ 
rac, cït man ee muŋ ë ater ku tiɛɛl. Aduëër cäp rac, 
në luɔi duëër yïn Nhialic luööi ë kueer cïï kɔɔr. 
kakë kedhie ayek awäc ku abï ke dhiul gam ë 
Nhialic nɔm. Kum de awäc nɔm, acït luɔi ye tëtök 
kum nɔm në anuar de yic acuɔl. Awɔɔu abï dït. 
 
 
Ŋic kë cï awänydu looi ë kaamdu we Nhialic 
(Yithaya 59:2) 
Nhialic ɣeric acï bï rëër ke raan cï wäc. Abï rɔt mɛc 
wei tëde wook abuk kë cï yen tɔ göth ŋic, ku loi. 
Kërac ee akeu tääu ë kaamda ë Nhialic. abï dhil 
nyaai, acïï bï tɔ tɔ̈u thïn. 
 
Ŋic kë cï awäc looi ë kaamdu we kɔc kɔ̈k cï gam 
(1Jɔn 1:7) 
Awäny kënë tïŋ apiɛth ee ɣön ë Nhialic dhuth. Kɔc 
kën gam abïk aa lueel an, ‘Kɔc ë Nhialic gam 

acïnkï akeu në kɔc kɔ̈k’, na ye kɔc dek mɔ̈u kït në 
kɔc ee lɔ̈ŋ ɣön ë Nhialic. 
Raan cï gämde liɛɛr ë Nhialicic abï kɔ̈c të ye ɣön ë    
Nhialic wït kekë Catan. Raan de ater aŋic të kɔ̈c ku 
ee lui ëtɛ̈ɛ̈n. 
Ɣɛɛr ee pïïr ɣeric. Yecu Këritho guöpde ee ɣɛɛr ë 
piny nɔm. Aa cïn guöp awäc wään yen kɔc wɛ̈ɛ̈t 
bïk rëër në këde piɔ̈n ë Nhialic. Kɔc ayek rëër cït 
ka cïn Nhialic Jɔn 3:19. Kɔc abïk yöök dhil aa tak 
Kɛ̈ŋ 28:12 an, ‘Raan ee karacke thiaan acie kuɛth’. 
 
Dɔm päl de awɛ̈ɛ̈c tëde Nhialic Guöpde (1Jɔn 1:9) 
Yïn cïï Nhialic duëër päl awɛ̈ɛ̈c na kënë gam nɔn 
kɔɔr yïn bï yï päl awɛ̈ɛ̈c. Akɔɔr ë Nhialic bä ɣään ee 
yen tɔ göth ke yïn ë pïïrdu yic ŋic. Abï Wëidït ɣer 
ke nyuöth yïn ëtök tök. Ëtɛ̈ɛ̈n yïn bï lɔc nä bä ke 
gam go pïïr yök ku na bä ke jai ku yök nuandït. 
Na lɔc jaai yïn bï thou ë karacku yiic, ku na lɔc 
gäm ke yïn bï cath wekë Nhialic ëtök. 
 
Kanë rɔt ë Nhialic të cï yï bɛ them ë Kërac(1 
Korinthoi 10:13) 
Na kɔr bä thɛɛm tiaam Nhialic abï yïn kony. Na cïï 
kɔɔr abï piɔ̈u jiɛth të jël yïn ë yelɔ̈ɔ̈m. Na kɔɔr bä 

rëërv ë Nhialic lɔ̈ɔ̈m, Nhialic abï rëër ë yïlɔ̈ɔ̈m ku 
tiit yïn. Abï yïn kuɔny ë tɔŋdu yic wekë kërac. Ku 
abï yïn kony të cï yïn löny ë thëmic. Diɛt 119:11 ee 
Baibol ee wo kuɔny ë tɔŋic. 
 
Wëët bï yïn mat abärɔ (Epethiei 4:1-16) 
Cït man cï Nhialic ye kiëët luɔi bï meth aa tiit ë yïn 
man kekë wun ku määthkɛn nu baai, yen acït luɔi 
ci Nhialic ye kiëët në biäk ë Kërithiaan cï nyɔk ë 
dhiëth bïï nɔm dɛk baai ɣön ë Nhialic. 
Ɣön ë Nhialic lueel ë Nhialic ee kɔc cï gam. 
Epethiei 4:1-16 aye lueel Kërithiaan ëbɛ̈n abï rëër 
në rëër röŋ ke cɔ̈tde. Wok cï dhiëëth ɣön ë Nhialic 
në Wëidït ɣer. Abïk mät dhil muk. 
Ɣön ë Nhialic abï yic dɛk bäny (11),  Abïk ɣön ë 
Nhialic dhil yïk (12). 
Të cï ë raan dhiëëth raan ee dït. Kë bä kɔɔr ee luɔi 
bï yïn luɔk ë wëi (13). Luɔi ë wëi ee bɛ̈n në: 
1. Luɔi (11-12). Të cï kë kɔɔr ë Nhialic bääi looi 
ɣön ë Nhialic, ago looi. 

2. Rëër ë määth (13-14). Të kɔɔr yïn bä Nhialic ŋic, 
tïŋ pïïrdu yic, ku piŋ kë ye kɔc lueel aguɔkï rëër 
wedhie në këde piɔ̈n ë Nhialic. 

3. Kuɔny(15-16). Të jɔ yïn dït cï Këritho, ku jɔ dït 
në nhiëër ku jɔ dït në riɛl, riɛl ee yök tëde 
Këritho ku tëde week wedhie. 

  
Yïn aa cïï baai de kɔckun lɔc, ku yïn cïï kuut de ɣön 
ë Nhialic duëër lɔc aya! Nhialic acï yïn gäm kɔc 
thiääk ë yïn, ku acï kɔc thiääk ë yïn gäm yïn. Acï 
piathdun ku luɔi bä wek wepiɔ̈ɔ̈th riit kiëët 
wedhie. Aduëër raandäŋ wɛ̈ɛ̈t në kueerdu! Nhialic 
aguiir yïn bä kɔc kɔ̈k kony. Ku apiɛth bä nu tueŋ 
ago kɔc wat. 
Në Epethiei 4, wo cï yɔ̈ɔ̈k ke wo cïï jɔŋdït rac bï 
gäm kaam. Abï wook mtek yiic na lëu. Cök 25-27 
ayek wo yɔ̈ɔ̈k buk yith lueel, në kueer piɛth ku në 
kaam röŋ të lui wok në kɔc kɔ̈k. Cöök 30 ee jɔ̈ɔ̈ny 
ke wo cïï Wëidït ɣer bï tɔ göth, na cuku woliëp ee 
muk, yok jam rac nyaai, ku yok röt yïk cït man ë kë 
kɔɔr rɔt. 
Aduëërë lueel an ‘thieithieei Nhialic në biäk de kɔc 
kɔ̈k nu ɣön ë Nhialicda.’ Na cïï ee kënë duëër lueel 
ke ade kë nu ë pïïrdu yic, kë kɔɔr bï dhil tïŋ. 
Kut de ɣön ë Nhialic apiɛth bïk jam de Baibol aa 
kueen ëtök. Cök buk kueen në Luɔi de Tuuc yic, 
anyuth wook nɔn ye ɣön ë Nhialic de Löŋ cï Piac 

Mac rëër ëtök tɔ de naamde. Luɔi de Tuuc 2:41-42 
ajam në biäk de luɔi de kɔc ë piac gam, ‘acïk röt 
tääu ë wëët de tuuc yic’. Luɔi cï tuuc luɔiden tääu 
tueŋ acï nyooth në Luɔi de Tuuc 6:2-9, ku 11:22-
26 anyooth luɔi looi ee täŋë. 
Të ye kɔc ke Nhialic ye kɔɔr bïk luɔi de Nhialic looi, 
aye kɔc ke piny nɔm tïŋ nɔn ye ɣön ë Nhialic tëde 
Kërithiaan. 
 
Wëët ë kueer de lɔ̈ŋ (Mathayo 6:5-15) 
Kueer töŋ duëër yïn rëërdu döt wekë Nhialic ee 
luɔi bï yïn aa wekë yen. Jam de Kërithiaan ee kuɛɛr 
kaarou, Nhialic ee jam ke wook në wëlke ku wëike, 
ku wok ee jam në yen në lɔ̈ŋda. 
Lɔ̈ŋ ee jam në Nhialic, ku raan kɔɔr bï wëët ë jam 
ke Nhialic abï dhil aa jam ë ceŋ. 
Mathayo 6:15-15 Bɛ̈nydandït Yecu ee wo lɛ̈k 
kacïmoony kɔ̈k ë biäk de lɔ̈ŋ. Wok bï lɔ̈ŋ buk 
Nhialic tɔ mit piɔ̈u ke cie kɔc. Wok bï kaam de lɔ̈ŋ 
dhil lɔc wapäc. Wok bï dhil aa bɛ̈n tëde Nhialic ke 
wo cït mïth ŋäth Wäädan nu paannhial. Wok bï 
dhil aa lɔ̈ŋ në wonïïm ku wopiɔ̈ɔ̈th. 
Cöök 8, ee thiëc:‘Na ŋic Nhialic kë kɔɔr, eeŋö ee 
yïn tɔ läŋ?’ Bëërde apiɔlic arëët. Lɔ̈ŋ aye nyooth 

nɔn tɔ̈u ë gämda ë Nhialic yic. Nhialic ee piɔ̈u miɛt 
në këcïmoony, lɔ̈ŋ ye kɔcke lɔ̈ŋ në piɔ̈ntök. Cït 
man ë raan nhiaar, aye lueel an kaam cï nööm we 
yen wapäc, ee kaam dik. Ku kënë acïï luel nɔn cïï 
kɔc duëër lɔ̈ŋ ë kɔc nïïm. Ɣön ë Nhialic de Löŋ cï 
Piac Mac acï kë cït ee kënë looi na juëc (Luɔi de 
Tuuc 1:14, 2:42, 3:1, 4:24). Ku lɔ̈ŋ de ɣön ë Nhialic 
acie riɛl awär lɔ̈ŋ de kɔc cï keyiic mat tëtök. 
Në lɔ̈ŋ de Bɛ̈nydït (Mathayo 6:9-13), wok cï gäm 
ee cökkë në biäk de lɔ̈ŋ. Lɔ̈ŋ yic ade yic: 
 
 
1. Ŋïny de Nhialic nämde yic ku kake gäi (9). 
2. Gɛmë rɔt raantök në piɔ̈u ëbɛ̈n (10). 
3. Bï kakɔɔr ke ënɔɔnë luɔp në gäm (11). 
4. Ŋïny de kërac ku kɔ̈ɔ̈r de päl de awɛ̈ɛ̈c (12). 
5. Nyooth de rëër në kaam de kɔc. Ku gäm de 

awɛ̈ɛ̈c ku kɔ̈ɔ̈r de mät ee kën ee Kërithiaan tɔ 
wuöc ë kɔc ke pinynɔm (12,14-15). 

6. Kɔ̈ɔ̈r de tiëm ë pïïr de Kërithiaan ë kueer de 
Kony (13). 

Tak yïn kënë ee këdu. Yïn duëër jam we Nhialic në 
aŋäth ë këriëëcic ëbɛ̈n. Wuurduön nu paannhial 
ade piɔ̈u luɔi bï yïn këde piɔ̈ndu lɛ̈k en. Acie, luɔi 

kuc en arɛɛm, ku nuan, ku ka kɔɔr kɔc. Aŋic këriëëc 
ëbɛ̈n ë biäkdu. Ku na kɔɔr bäk nïïm dɛ rëër piɛth 
we yen apiɛth bä dhil aa lɛ̈k ka kɔɔrke. Na looi 
wuya, abï athiɛɛide ëbɛ̈n aa rɔm kekë yïn. 
Ade kajuëc ke riëtëpiɔ̈u në Baibolic ëbɛ̈n. Diɛt 
ayek lɔ̈ŋ cï gɔ̈ɔ̈r ë kɔc cï athiɛɛi de Nhialic thiëëp, 
në luɔi duëër ë Nhialic wo kuɔny të ye wok kakuɔ 
lɛ̈k en. Tïŋ Dit 38, aduëërë cɔl Din de raan cï 
dhuɔɔŋ. Ajam në biäk de jiɛthëpiɔ̈u de awäc, ku 
thiɛkdïït cïï lëu në ɣɔ̈ɔ̈c. Ku Dit 40, aduëërë cɔl Din 
de raan cï thieei, në biäk jiɛɛm en në piɔ̈ny de 
Nhialic. Kïït de Nhialic ku nyooth de dït ë Nhialic. 
Du ee riɔ̈ɔ̈c në luɔi bï yïn Diɛt aa kueen të lɛ̈ŋ yïn 
Nhialic. 
Bɛ̈nydandït Yecu aaye lɔ̈ŋ dap miäk rial ëceŋ.  
Aa ye rɔt miɛɛt wei ku lee rëër tëde yetök wun nu 
paannhial. Yïn duëër täŋde looi ku nyuöthë kɔckɛn 
ëpiööcë kueer ë lɔ̈ŋ ë ceŋ, rëërdu wekë Nhialic 
aduëër gïu apiɛth. Kööl ee rɔt gɔl në lɔ̈ŋ ee kööl cï 
yïn rɔt kiëët. Cök kɔ̈k bä kueen:(Epethiei 6:18-20, 
Pilipoi 4:6, Jakop 5:13-18). 
 
Wëët ë kueer de wëët (1 Timotheo 4:1-16)  

Lɔ̈ŋ acï thɔ̈ɔ̈ŋ ke wëi ye wok wëi. Na ye lɔ̈ŋ wëi de 
Kërithiaan, ke baibol ee kuïn de Kërithiaan ë yic. 
Pïïr ee rɔt kan ë käŋ ku pïïr de Kërithiaan akɔɔr lɔ̈ŋ 
ku jam de Nhialic ago piɛth. Kërithiaan ë piɛcë 
dhiëëth abï rɔt tiit në cäm dït, acïï cök riliic ke 
Baibol bï dhil aa kueen. Ku abik Baibol dhil aa 
kueen aya ago ke muk ë pïïr ë wëi yiic ku nyoothkï 
kït ke dït. 
1Petero 1:24-2:3 ee wo nyuöth luɔi duëër wok dït 
në kunydewëi cath ke wook. Ku 1 Korinthoi 3:1-3 
ee wo nyuöth ɣön ë Nhialic kën gïu. Ka kɔc ke ɣön 
ë Nhialic de Korinthoi aake de nïïm nuɛɛn juëc. 
Wëët de jam ë Nhialic ɣön ë Nhialic ee kueer tök 
në kuɛɛr ye Nhialic jɔm ke Kërithiaan. Ku në biäk 
de wuöc ë kɔc ade ka bï yiic riɛl tëde kɔc kɔ̈k, ku 
ade ka bï kɔc juëc yök yiic. 
Kënë lɛ̈k Paulo Tithotheo apiɛth ke wook aya. 2 
Timotheo 3:14-17, ku jɔ Baibol kekë kuïn yok cam 
pääk. 
1. Cam këkoor ëceŋ. 
2. Cämë ëceŋ. 
3. Cam kuïn kithic, du kuïn tök ee cam aköölnyïïn. 
4. Cam ka röŋ në yïn cakaa kek ë cïï kɔɔr. 
5. Tɔ rɔ riŋ ke yi cïï bï cuai(Loi kë cï ŋic). 

Ade kajuëc duëër yïn kony në wëët. Du raandäŋ 
ee ŋɔ̈ɔ̈th bï yï gäm këcam ë ceŋ. 
1. Ye lɔ në wëëtic kekë ɣön ë Nhialic ëceŋ. 
2. Ye them bä cöök töŋ ë Baibol aa muk në yïnɔm 

ë nïn kadherou yiic. Tɛkdäŋ aduɛ̈ɛ̈rë gäär në 
awerekic ku muk ke yïn ku bä kueen të cï yïn 
kaam yök. 

3. Ye biäk koor kueen ë Baibolic aköölnyïïn. 
4. Ye kë cï Nhialic lɛ̈k yïn muk. Apiɛth bä gäär 

piny. Gäär thön cï ke lɛ̈k yïn. Ku yöök nyuth yïn 
kake nuan bɔ̈ tueŋ. Na de ka cïï keek yök yiic 
gäärë ke piny ku luɔpë Kërithiaan däŋ të cï yïn 
kaam yök. 

5. Ye Baibol döt në kuɛ̈n ke cie kuɛ̈n tei. 
Konkodan aduɛ̈ɛ̈rë kueen ke bï tɔ gäär cök luel 
tök.  Cök jam në biäk kɔc aduëërë ke thɔ̈ɔ̈ŋ. Yïn 
duëër alɛɛŋ kueen në kueer ee yen yecök 
kuany. Kacï caar ku kë cïk lueel aduëërë ke tïŋ. 
Yïn duëër wëët në kueer bï yïn jam de Nhialic 
aa weeric apiɛth. 
 
Ye tak nɔn ye mïth ca kɔɔr të gɔl kek pïïrden, ku 
na yek ŋoot ke ke dek ca të cï 

    run kaarou wan, abï dhil dɛ kërɛɛc cï rɔ looi. 
    Cök kɔ̈k bïï kueen:(Diɛt 1:1-3, 119:11, Luiɔ de 
Tuuc 2:42, 17:11, Romai 10:17, 1 Timotheo 4:13-
14-16, 2 Timotheo 2:15). 
 
Baibol ee yï kuɔny bä rɔt jɔt ku dït. 
 
 
 
 
 
 
 
 
 
 
 
 

4. Wëët ë Bɛ̈nydït në biäk de Pïïr ë Ceŋ 
Pïïr de kërithiaan baai(Kolothai 3:1-17) 
Në ee apɛ̈ɛ̈m lik bɔ̈yë abuk ŋic an gäm de 
Kërithiaan ee piïr de Kërithiaan kiët ëbɛ̈n. Luɔi bï 
yïn aa Kërithiaan yic abï yï yök yïn meth, moc, tik, 

raan ee kɔc tɔ lui, raan ee lui, raan thiɔ̈k, mäth ku 
raan de baai. Baibol ee wo nyuöth kuɛɛr piɛth ke 
Nhialic në ka yok loi ëbɛ̈n, ku ee wo nyuöth të 
duëërë ye luɔi thïn. 
Wëët de baai de Kërithiaan acï gam në Epethiei 
5:22-6:4. Acï tääu në kë ye looi ë ceŋ. Paulo ee wo 
yɔ̈ɔ̈k an, ‘buk rëër në rëër röŋ ke cɔ̈t ë yöku tëde 
Nhialic’ (4:1). Cöök bɔ̈ në yecök akɔɔr bï kɔc kathɛr 
pɔ̈l ku dɔm kɔc kak ë piac bɛ̈n(22-24). Ku kë cï 
mäc kɔc ëbɛ̈n ee luɔi bï kɔc dɛ nhiëër cït nhiëër de 
Këritho(5:1-2). We bï dhil rëër në ɣɛɛric, buk 
Nhialic tɔ nyooth kërɛɛcda ku wo bï rɔ̈m ë yen në 
kueer de Konyda (8-24). We bï dhil riɛl në riɛl de 
Bɛ̈nydïïtda (6:10).  
Tit rɔt, ke yï cïï pïïrdu bï tɛ̈ɛ̈k yiic ë ɣööt. Du ye 
lueel an, ‘Pïïr de Kërithiaan ee ya yök eenë, ku acie 
tɛ̈n.’ Them bä tɔ̈ɔu ke yï ye Kërithiaan në thɛɛr 
kathiërou ku ŋuan në kööl tökic ku nïn kadherou 
yiic ëbɛ̈n. 
Kolothaai 3:1-17, acï Paulo lueel an, Kërithiaan abï 
rɔt ‘kuöth’ ë käŋ ëbɛ̈n. Të ee yïn lupɔɔku tääu miäk 
adurduur, lupɔɔku acïkï ee kɛɛc ë yïkɔ̈u! Yïn ee 
luɔp bä cieŋ lɔc na lë ke jɔ tääu ë yïkɔ̈u. 

Të wën cï yen ka cïï röŋ në Kërithiaan jɔ nyooth, 
Paulo acï ka röŋ në Kërithiaan nyooth. 
 
1. Kokdepiɔ̈u ee yen ë tɔ Bɛ̈nydïïtda Yecu Këritho 

tɔ thou ë nyin ë kɔc kɔ̈k yiic. Ee nhiëër cï 
nyuɔɔth ke cïn jam. 

2. Piathëpiɔ̈u ee luui ë dhuëëŋ ku kuny në nhiëër. 
Ee mïth ke Wëidït ɣer ke Nhialic, ku acïn ariöp 
ye kɔɔr në kë cï looi. 

3. Kuur ë rɔt aye nyooth ke wuöc ke lɛc. Të ye lɛc 
kueerde kɔɔr, kuur ë rɔt aye kɔɔr bï piŋ ku 
kuɛnt kɔc cök. Të ye lɛc göth, kuur ë rɔt ee 
piath de kɔc kɔ̈k kɔɔr. 

4. Dhuëëŋ acïï bï liääp kekë kekë kɔ̈c. Ee riɛl ëpiɔ̈n 
dït nööm luɔi bï yïn aa tak ë këde kɔc kɔ̈k ë 
ceŋ, awär kë kɔɔr. 

5. Guöm de kajuëc ee wëët cïn thök. Ee köör tiët 
dït ke yï ŋäth Nhialic aläl. 

6. Luɔk ee wook riit piɔ̈ɔ̈th ke buk ŋic ë wonïïm 
nɔn kɔɔr ë raandäŋ bï Nhialic tɔ mit piɔ̈u. Acïkï 
wook wär rac ku piath! Nhialic ee wok waar 
buk ciët Yecu Këritho, ku ee kaam jɔt. Gämë 
kaam kɔc kɔ̈k aya. Ee këde jiɛthëpiɔ̈u kë ye wok 
piɔ̈ɔ̈th tɔ kɔ̈c ku cuku kɔɔc kɔ̈k ee pɔ̈l. 

7. Päl de awɛ̈ɛ̈c, ee luɔi bï kɔc röt aa päl awɛ̈ɛ̈cken. 
Raan cï gam abï raan päl awäc cakaa yen ë cï 
luöi kërac, të kën ë këde yökic, të cïï ë yen luɔ̈I 
tëtök, ayï të cï e yen kuöc luööi. 

 
Kolothai 3:15-17 wo cï yöök buk män de Këritho 
kɔɔr në woyiic ku wolɔ̈m. Wok bï jam de Nhialic 
dhil aa bɛ̈ɛ̈I bïï këriëëc ëbɛ̈n aa them. Wo cï yɔ̈ɔ̈k 
raandiäk buk ‘thieithieei’ lueel. Pïïr de Kërithiaan 
ee kë bï dhil aa looi ë Nhialic nɔm akööl yiic ëbɛ̈n. 
Wok lec Nhialic ee wo kuɔny në Wëidït ɣer. Ee 
këriëëc ëbɛ̈n tɔ loi rɔt në wëëtdan ë Kërithiaan yic. 
Tɔ Këritho tɔ̈u baai ke yïn ë yïpiɔ̈u, ku abï tɔ̈u ë 
baaidun piɔ̈u. 
Cök kɔ̈k bä kueen:(1Korinthoi 13:4-8, Epethiei 
4:21-32). 
 
Pïïr de kërithiaan tëde luɔi(1Petero 2:11-21) 
Petero acï Kërithiaan tueŋ yöök luɔi bï kek dhil 
wuöc në kɔc juëc kɔ̈k kën gam tɔ̈u ë kelɔ̈m. 1 
Petero 2:11-21 wok duëër ee wuöcë tïŋ luɔi tɔ̈u en. 
Kërithiaan abï rɔ dhil mëëc në luɔi de kërac, kën 
ee thɔ̈ɔ̈r ke wëiku. 



JIƐT NHIAL DE CIƐƐŊ 

 47  

Luɔi bï yïn rɔt mɛ̈ɛ̈c ee luɔi bï yïn jaai në luɔi de 
kërac. Akueel luɔi bï yïn e lueei an ei, yïn cä leec të 
cï ë këdäŋ gam. Ee luɔi bï yïn ŋoot ke yï lɔ tueŋ të 
cï ë yïn yɔ̈ɔ̈k an puk rɔt. Kërac aduëër aa lɛc ku 
ŋɔ̈ɔ̈ŋ, ku dït ëpiɔ̈u ku ciɛ̈n gäm. Ku tɔŋ anyoth luɔi 
thɛ̈ɛ̈r kek ë täuduön de gäm. Aye Petero lueel an 
piny nɔm aduëër bëër ë kuɛɛr kaarou. Aduëër kɔc 
kɔ̈k lueel an cuk wäc ë luɔi cï wok gäm de 
Kërithiaan tɔ lɔ tëmec. Ku lueel kɔ̈k an buk kɔc kɔ̈k 
pɛ̈n kë duëërkï yök youyou ë pïïrdenic. Kɔc kɔ̈k ayï 
kɔc wën aduëërkï lueel an kë yok looi ee yic ku 
acïk luɔi cï ë Nhialic wo waar tïŋ ë pïïrda yic. Kë ye 
kɔc lueel ë kɔc nïïm ee wuöc ke kë lueel ë kɔc pei 
kapäc. Ku kë naamde eenë ee luɔi de Kërithiaan: 
1-Riëëuwë kɔc nu ë bäänyic kedhie(13, 18). 
Tak yïnɔm në kë ye baibol lueel ë biäk de bäny 
kaarou.(Mathayo 6:24), ku luɔi bï ë yïn mat wekë 
raan kën gam (2 Korinthoi 6:14) tit rɔt ë kë bï yï 
pɛ̈n luɔi ë Kërithiaan. 
2-Nyuɔɔthë tänduön ë Kërithiaan në kë ye looi ke 
cie lɛc ë jam(15). Ŋic nɔn duëër en agöth bɛ̈ɛ̈I të 
yen yïyic tɔ ɣer ke cie pïïrdu. 
3-Luööiyë Nhialic në luɔi ee yïn luɔidu looi 
apiɛth(16). 

4-Nyuöthë riëëu kɔc käk. Take däŋ cïï täuden 
nhiaar ayï ka yek lueel ku ka yek looi, abä ke dhil 
nhiaar cït man cï ë Bɛ̈nydandït Yecu ke nhiaar. 
5-Guömë ku gam awäc na lëu rɔt në luɔi bï yïn 
teer, bä rɔt kony në kueer bä luɔi de Kërtitho tɔ 
riääk (18-21). Ŋic nɔn ye athiɛɛidït bɛ̈n tëde 
Nhialic ke cie raan. 
 
Du them bä pïïr de Kërithiaan miɛn ë kɔc cie gup. 
Ee kakuön bï yïn pïïr ku ee këden të cï kek gam. 
ye rëër thïn ku abïk jam ë biäkdu ke cïn jam lueel 
ë yïthok. Na cï läät ke dɔm cï Yecu (23). 
Nhialic akɔɔr bï yïn luööi ë nyinde yic të tɔ̈u yïn 
thïn. Du tänduön ë Kërithiaan mony ( 1Petero 
2:12). Luɔi de Kërithiaan aduëër tɔ̈u tëduön ë luɔi, 
nɔn ee cerka yic ku lɔ wuöt biic aya.  
Cök kɔ̈k bä kueen(Epethiei 6:5-9, 2Thethalonikei 
3:6-13). 
 
 
Pïïr de mɛnh kërithiaan (Colothai 3:18-4:1) 
Cäk ajam në luɔi cï Nhialic pïïr de baai guiir tyë 
ɣɔn ciɛk ë raan. Raan ë ciɛk aa ye moc kekë 
tik(1:27). Acï ke yɔ̈ɔ̈k bïk röt dhiëëth. Tik acï cak ke 

ee raan piɛth bï moc kunɔy (2:18-25). Nhialic acï 
moc ku tik gäm röt ku acï ke gäm luɔi bï kek mïth 
muk. 
Bɛ̈nbei 20 cök ke lööŋ kaarou ajamkï në biäk de 
baai. Acïk jam në biäk de döndekäŋ ë baaai 
yic.‘Riëëuwë wuur kekë moor.’(12), Yïn cïï bï aa 
köör. 
Kɛ̈ŋ juëc ajamkï në biäk de kïït ë baai w;’aän ku 
ënɔɔnë aya. Cïn man de Kääŋ 24:3 ajam në biäk 
de pɛlënɔm, yöŋdekäŋiic, ku ŋïnydekäŋ luɔi ye ë 
keek mat ë tök bïï ë ɣöt yïk. 
Löŋ cï Piaac Mac awereek ë gɛ̈ɛ̈r tuuc ajamkï nɔn 
ye ɣöt këërkëër de bääny ë ɣön de 
Nhialic(1Timotheo 3:5). 
Ke yï ye mɛnh Kërithiaan yïn de kë bä luöi Nhialic. 
Wëët de Kërithiaan ëbɛ̈iken yiic ee këde naamde 
aläl (Kolothai 3:18-4:1). Abï ye kuɔny bä kë loi looi 
të ŋic yïn en nɔn ee yïnathiɛi tëde baaidun (Diɛt 
127:3). Ku yïn de luɔi ë Nhialic nɔm (Cäk 4:1-2). Tïŋ 
biäkduön ee looi ë baŋden ( Epethiei 6:4). 
Luɔi bï yïn wuur ke moor riëëu ee luɔi bï yïn këden 
aa piŋ. Bä kë lɛ̈k ë wuur yïn gam. Yïn cïï kë cï lɛ̈k 
yïn bï guɔ aa rɛɛc. Apiɛth bä kë ï lɛ̈k yïn dɔm ku 
takic (Kɛ̈ŋ 13:1). 



JIƐT NHIAL DE CIƐƐŊ 

 50  

Gɛm thïn abï dhil pɔ̈l. Në Baibolic ee kë ye mïth 
racv jɔ̈ɔ̈ny(Kɛ̈ŋ 20:11). 
Nhialic akɔr yïn bä wuur ku moor kuɔny bïk en tɔ 
mit piɔ̈u. Ku akɔɔr keek bïk yïn kuɔny bä yen tɔ mit 
piɔ̈u. Acï ke yɔ̈ɔ̈k bïk yïn dui ë nhiëër (Kɛ̈ŋ 22:15, 
Ɣeberuu 12:5-11. Tëde wëët ë ŋiëc rëër ee baai. 
Cït man ye wuur ku moor yïn muk ke yï koor ë 
pïïrdu yic, yen abï yïn moor kekë wuur dhil muk ë 
pïïrdenic të cï kek dhiɔp. Ee biäk de luɔiduön ë 
Kërithiaan(Mathayo 15:4-6, 1Timotheo 5:8). 
Nhialic akɔɔr yïn bä luööi në luɔi bï yïn rɔ tɔ ye 
wën piɛth ku  nɔn ee nyan piɛth tëde wuur kekë 
moor. 
 
Pïïr de mony kërithiaan ku ye wun mïth 
(Epethiei 5:25–6:4) 
Kënë ee yen ee luɔi dïït cï ë Nhialic gäm raan. 
Aduëër lui tëdɛn ë luɔi ë thɛɛr kathiërdhïc ë nïn 
kadherou yiic, ku aduëër kaamdɛn däŋ thöl ëbɛ̈n 
ke lui ɣön ë Nhialic, ku aŋoot ke mony kërithiaan 
ku  ye wun mïth në aköölke yiic ëbɛ̈n ku thɛɛrke 
yiic ëbɛ̈n, në ruöönic ëbɛ̈n. Röör të cä wek bɛ̈n 
baai ë luɔidunic ŋiɛckï nɔn cä wek blɛn ë luɔiduön 

dïïte yic Epethiei 5:25-6:4. Awëët wook në käŋ 
kaŋuan ë biäk de baai ë mony kërithiaan: 
Bïï baai wat 
Ee Adam yen ë gɛ̈k Nhialic në reec wään cï rɔt looi 
ë dom de Edenic (Cäk 3:9). Acï Paulo lueel an moc 
ee nɔm de tik cït man ye Këritho nɔm de ɣön ë 
Nhialic. Bɛ̈nydan Yecu akën luɔi yen nɔm de ɣön ë 
Nhialic kɔn pɔ̈l yen acïï moc ëbɛ̈n luɔi yen nɔm de 
baai bï pɔ̈l. Wät akɔɔr riɛl ku gɛmë rɔt. Akɔɔr ke; bïï 
looi, ku bï kë cï looi muk. Akɔɔr thaar, ku thëm ku 
kuur ë rɔt. 
 
Bïï Nhiëër gɔl Baai 
Nhiëër cïï Nhialic piny nɔm nhiaar, yen aye nhiëër 
cïï ë Nhialic moc yɔ̈ɔ̈k bïï tiiŋde nhiaar ë yen. Awär 
nhiëër de tik ke moc, awär nhiëër de raan ke 
nyankënë ee lɔ në nhiëër ë wëi yiic, ku ee Nhialic 
yen ee yen tɔ lɔgɔk në Wëidït ɣer ë piɔ̈ndu yic ku 
pïïric.  
Paulo acï kuɛɛr kadiäk nyooth në luɔi duëër ë moc 
tiiŋde nhiaar. Aduëër nhiaar ‘cït man nhiɛɛr ë 
Këritho ɣon ë Nhialic.’ Aduëër nhiaar ‘cït man ë 
guöpde.’ Aduëër nhiaar ‘cït man nhiɛɛr en rɔt.’ 
Nhialic anhiaar wook cakaa nɔn ye wok wäc, 

cakaa wok ee karɛc looi, ku cakaa wok ë cïn gäm. 
Acïï wook ee nyääŋ piny. Acïï yecin ee waak në 
biäkda. Ee wook nhiaar ku tɔ wo ril. 
Bï ka kɔɔr ë baai bɛ̈ɛ̈i 
 Cäm ku mɔ̈ɔ̈k ee wël thiik de naamden aläl tëde 
mony Kërithiaan. Ka kɔɔr ë ɣön ë Nhialic ëbɛ̈n aye 
Yecu Këritho ke bɛ̈ɛ̈i. Ku në kuɔny de Nhialic mony 
Kërithiaan abï ka kɔɔr ë baaide në wëu, ku käŋ ku 
kake wëi dhil aa bɛ̈ɛ̈i. Ku aŋicku nɔn de yen akeu 
në ka ye kɔɔr ku ka diir kɔc. Kë tueŋ bä dhil looi ee 
wëët bï yïn baaidu wëët në kɔ̈ɔ̈r ë kë de naamde! 
Bïï aa raan bï ë Tände dɔmic      
Baibol aye lueel an Wäärdan nu paannhial, akɔɔr 
wook buk rö tɔ cït Nhialic ë guiɛɛr (Epethiei 5:1). 
Mïth aduëërkï täu de Nhialic ŋic në luɔi ye kek 
wärken ke piny nɔm woi. Aduëërkï yic tïŋ në lueth.   
Abï dhil ŋic an wëët de mïth ee këde kɔc kedhie 
acie këde bäny ee wëët ku bäny ke mïth. Të koor 
ë meth ee kaam piɛth ee yen wɛ̈ɛ̈t thïn. Cök kɔ̈k bä 
kueen: Kɛ̈ŋ 29:15-17, Kolothai 3:21, 1 Timotheo 
3:4-5, 1 Petero 3:7. 
 
Pïïr de tiiŋ kërithiaan ku ye man mïth (Epethiei 
5:21-6:4) 

Ka ee tënou yen tiiŋ Kërithiaan nyääŋ ë thiëŋde 
yic kekë baaide? Duëër ciën naamde në luɔi ye 
moc bɛ̈ny? Acie yen! Aye Baibol and moc kekë tik 
akïtkï në Nhialic nɔm. Ee moc kekë tik tïŋ akït.  
Kït acie thööŋ. Apiɛth bïï tik biäkde dhil looi ë 
Kërithoyic(Epethiei 5:21-6:4). Ade cök kaŋuan bï yï 
t ee raan kɔɔr ë Nhialic täude. 
 
Gämë rɔt monydu cï Bɛ̈nydït (22-24), 
Wëët ë ɣön ë Nhialic aye nööm tëde Bɛ̈nydït Yecu 
Këritho. Yecu ee jam ke ɣön ë Nhialic në kuɛɛr 
kaarou. Lɔ̈ŋ ku wëët. Tik abï monyde dhil aa riëëu 
në kueer yic ke cie mɛth. Të ee jem në rtiëëu abïk 
Nhialic ke wat bïk Yecu luööi ë tök. Ye riëëu të 
nhiɛɛr en yïn cït man nhiɛr ë Këritho ɣön ë Nhialic. 
 
Ye Luɔk në Wëiku Yiic (25-32) 
Bɛ̈nydandït akɔr bï ɣön ë Nhialicde gam ke cï rɔt 
guiir ke ɣeric, ku cïn guöp awäc. Kënë abï rɔt looi 
në gäm ë biäkda. 
Tiiŋ Kërithiaan ëbɛ̈n abï dhiɛl lui ke cïï rɔt tɔ 
nhiany. Ye pïïr de wëiku woi ku woi luɔɔi ee yïn 
yïguöp tɔc. Kiëëtë rɔt ë biäk de wuöörduön nu 

paannhial. Ye rɔt tɔ lok ë wëi. Ku läŋë ku kuen 
baibol yïtök we moc.  
Kuɔnyë baaidu ë piɔ̈ndu ëbɛ̈n(31-33) 
Cöök 31 ee wo yɔ̈ɔ̈k an kɔc kaarou aduëërkï aa 
tök në n hiëër klu kë loikï.. Kënë anyooth luɔi 
duëër ë moc aa jam kekë tiiŋdenë biäk de baai ku 
wadäŋ. Abïk keyiic mat ë wëët de mïthken. kë yek 
looi kapäc ku të tɔ̈u kek ë tök abï luɔi looi kek tök 
dhil aa nyuɔɔth. 
 
Ye lui ë piɔ̈nmit baai në Bɛ̈nydïtic (21) 
Luɔi bï yïn Këritho luööi baaidu ee luɔi bï yïn rɔt 
jai. Yïn ee këde Bɛ̈nydït, yïn e këde baaidu, ku yïn 
ee këde guöpdu.. kakë kedhie abïk keek aa lɛ̈k 
tëde yen kë kɔɔr bä looi aköölnyïïn. 
Thiëŋ piɛth ee luɔi bï ë raan rɔt gam ëbɛ̈nm ke cïn 
kë buth ë raan rɔt. Yen kë kɔɔr ë Nhialic ka aguɔkï 
tɔ̈ɔu apiɛth we monydu. 
Cök kɔ̈k bïï kueen: Kɛ̈ŋ 31:10-31, Luk 9:23, Kolothai 
3:12-14, Galatai 3:38, 1 Petero 3:1-7. 
 
 
Pïïr de kërithiaan kën thiëëk(1Korinthoi 7:1-
40) 

Acï Yecu lueel në Mathayo 19:11-12, an kɔc kɔ̈k 
acï cɔɔl në cït mɛɛn ago ke tɔ loi luɔi ë Nhialic ke 
ke kën thiëëk. Ee këde piɔ̈n ë Nhialic në biäkdu, 
na de däŋ lɔ looi abï aa dhäŋ de löŋic. Ku bïï raan 
gam adï yen kɔɔr ë Nhialic en bïï ye luööi ke kën 
thiëëk? 
 
Ŋiɛckï an raan ëbɛ̈n akënm thiëëk të yen meth. 
Raan ëbɛ̈n aye dhiëëth ke kën thiëëk! Kënë akën 
rɔ wuööc ë cäkic. Aŋic ë Nhialic nɔn de yen piath 
të kën ë raan thiëëk ku bïï ë mïthke ŋic eeŋö nu 
thïn. 
 
Ŋiɛckï nɔn duëër ë raan kën thiëëk aa Kërithiaan 
Në 1 Korithoi 7, Kërithiaan aake rëër të ye ë kɔc 
kën thiëëk nyooth gup. Aye keek tɔ ee kɔc ee biök 
wiëël nïïm, ku nɔn yek kɔc cïï lui. Duëër röŋ cïï 
Kërithiaan 
bï thiëëk të ee yen woi ke ye kë kën ë kɔn looi? 
Acïï Paulo bɛ̈n lueel an acïn kërac në Nhialic nɔm 
të kën ë raan thiëëk (1 Korinthoi 8:1). 
Ciën thiëëk ee raan tɔ loi kake Nhialic arëët 
Cöök 32-34 ee wook yöök bï kɔc Nhialic luööi të 
ŋoot kek ke ke kën thiëëk. Kɔc cï thiëëk abïk nïïm 

dɛ kë bïk looi kë röŋ ke keek. Raan kën thiëëk 
alääu nɔm ku aduëër dap lɔ të cï ë yen tuɔɔc thïn.  
Akën ë Paulo ye lueel an kënë apiɛth ku rac kënë, 
ayek yith kedhie. Ku kɔɔr ë Nhialic ë biäkdu abï 
dhil kɔɔr ku loi. 
 
Rëër de Raan kën thiëëk ee dömderɔt kuɔny 
Töŋ de ka cï luɔk ë wëi acï nyuɔɔth në 36-38, lueel 
an nhiëër yic ee guömdekäŋ, ku acie luɔi bï ë raan 
ka kɔɔr ëbɛ̈n yök tëde Nhialic. 
Kërithiaan kën thiëëk aduëër dömderɔt aa kɔɔr ke 
ye ka cï luɔk në wëi ke Nhialic ku ye yic de cɔ̈t de 
Nhialic ë pïïrde yic. 
 
Rëër de Raan kën thiëëk aduëër cɔ̈t ë Nhialic ŋuak  
Acie raan ëbɛ̈n yen cï cɔɔl ke cï bï thiëëk. Thiëŋ de 
Kërithiaan ee töŋ nyooth en nɔn cï pïïr de 
Kërithiaan bï thou. Cöök de naamde ee 7:24: Raan 
ëbɛ̈n abï kɔ̈ɔ̈c ë Nhialic nɔm, ku abï rëër tën ë cɔɔl 
ë Nhiali en. Tïŋ 7:17, 20 të gɛm yïn cɔ̈t de Nhialic ë 
athiɛɛi bɛ̈ɛ̈i. 
Ku të reec yïn cɔ̈t de Nhialic ee agɔ̈th bɛ̈ɛ̈i. 
Kɔc abïï keek dhil wɛ̈ɛ̈t ë wëi Luɔi de Tuuc 2:42-47. 
Ade mïth, ku dhuök, ku dhueec, ku thuööm, ku 

abɛɛr, ku diäär muk mïth kapäc, akɔɔr ë Nhialic 
keek bïk keek muk apiɛth. 
 
Täu de Kërithiaan ke wëu(2 Korinthoi 8-9) 
Acï lueel an wëu ke raan aa yek yen nyuɔɔth. Ee 
kaamde, ee riɛlde ku ee tëëtde yen cï rɔ puk ke ee 
wëu. Na ee täude ka, na cï raan wëuke gäm 
Nhialic ka cï bïakde gäm Bɛ̈nydït. 
Luɔi de Tuuc cöökdït 5 aye lueel an miɔ̈c gɛ̈më 
Nhialic acie kë duëërë tɔ piɔlic. Anania kekë 
Thapira aake kɔɔr bïk kë cie kë piɛth looi, go 
Nhialic löŋden guɔ guiir atuc. Nhiëër de wëu ee 
mei de këriëëc rac ëbɛ̈n (1Timotheo 6:10). 
Wok duëër kueer piɛth ee wëu luɔi wɛ̈ɛ̈t në 2 
Korinthoi 8-9 yic. 
Kuën de Miɔ̈c acïn naamde (2-3) 
Cökkë ajamkï në biäk de Kërithiaan ke Makedonia, 
aake miɔ̈c ke ke kuany nyïïn. Na kɔɔr bä kuënden 
ŋic acïk miɔ̈c awär këd duëërkï gam. 
Kueer ye Judai töŋ de thiëër gam acï nyooth ëgɔk, 
kë gëmë Bɛ̈nydït. Luɔi de Tuuc 4:32-37 anyooth 
nɔn liiu ë kuën cï mac ɣön ë Nhialic de 
Jeruthalemic. Kɔc ke Korith aï Paulo ke yɔ̈ɔ̈k bïk 
biäk de wëu aa tɔ̈ɔ̈u pei në kööl tueŋ ee Bɛ̈nmudït 

lam (1 Korinthoi 16:1-4). Kuën de miɔ̈c acie yen de 
naamde. 
 
Tän de piɔ̈n ë raan gɛm miɔ̈c ee miɔ̈c tɔ gam (4) 
Kueerdïït ee Nhialic ɣön ë Nhialic miɔɔc ee luɔi 
yen kɔc jɔt piɔ̈ɔ̈th. Cökdït 9:7, ee kɔc riit bï kɔc röt 
guiir ke ke kën guɔ miööc. Du ee miɔ̈c ke ye kë bä 
dhil looi, loi në luɔi kɔɔr yïn en. Kuën de miɔ̈c acït 
gämdu acie cït wëu ye yök. Ku aye Nhialic gam në 
gämdu. 
Nhialic ee miɔ̈c kekë raan gɛm miɔ̈c tɔc 
Acï mäth tök lɛ̈k ɛn an të ee yen wëu gäm Nhialic, 
yen aye wëuke kenyïïn ŋuaak. Wok duëër dhil 
piath ë dhuëëŋ de miɔ̈c(2 Korinthoi 8:7, 9:6-11). 
Të ye wok com aläl, wek ee tem arëët, ku wok ee 
bɛ dap com, cöök thiinë 12. 
Löŋdäŋ aduëërku yök në Maathayo 25:14-30. 
Nhialic akɔɔɔr 100% pɔ̈k ë luɔide yic. Mak 10:17-
31 aye lueel nɔn duëër ë piɔ̈n rac raan pɔ̈k nɔm 
ciëën ë luɔi de Nhialicic. Mak 12:13-17 ee wook 
yɔ̈ɔ̈k luɔi bï ë Kërithiaan dhil lui apiɛth ee pinyë 
nɔm. 
 
Täu de Kërithiaan ke akööl(Diɛt 90:1-17) 

Baibol ee wook yɔ̈ɔ̈k nɔn ë gɔl en rɔt ke piny ë 
kënë kɔn cak ku Nhiali aa tɔ̈u ëtɛ̈ɛ̈n. Cäk 1:1 ee wo 
nyuöth të ɣɔn ciɛkë piny kekë tënhial ku akën göl 
ë Nhialic nyooth. Aduëërë ŋic nɔn tɔ̈u ë Nhialic ku 
abï ŋoot ke tɔ̈u. Diɛt 90 ee kɔc nyuöth tɔ̈u de pïïr 
ënɔɔnë kekë wadäŋ. 
 
Nhialic apïïr ke piny ŋoot  
Cöök thii 2 aye lueel an, yïn aa tɔ̈u ɣɔn thɛɛr 
Nhialic. Cöök thii 4, aye lueel an, agum de ruöön 
acït kööl töŋ ï guɔ wan ë yïnyin. Kaam de ënɔɔnë 
kekë athɛɛr tëde Nhialic aïn këdäŋ ku tëde wook 
ee kaam dït arëët. Pïïrda acït ruu (Jakop 4:13-16). 
Wok duëër röt tɔ woi pïïr athɛɛr ke cie ka bï thök 
ënɔɔnë. 
 
Nhiali ee kaam mac ë pïïr de raanic 
Cakaa nɔn ë tɔ̈u en athɛɛr, Nhialic aci bɛ̈n e piny 
nm aya në kueer de Yecu Këritho(Galatai 4:4-5). 
Ku alɔ në biäk bïï ë Këritho tïŋ ke ye nɔm de 
këriëëc ëbɛ̈n(Epethiei 1:9-10). Kööl bïï ë kɔc 
kedhie tïc ë Këritho nɔm, acï ë Nhialic guɔ guiir 
thɛɛr (Luɔi de Tuuc 17:31). Acuku bï ŋic ee nɛn 
(Luɔi de Tuuc 1:7), ku bï dhil rëër ke ŋicku nɔn cï ë 

Nhialic kaam bï en bɛ̈n mac. Wo bï aköölkuɔ dhil 
aa looi apiɛth ke wo loi ka de naamden në biäk de 
pïïr athɛɛr. 
 
Nhialic akɔɔr Kërithiaan bï akööl cï gam tɔ piɛth 
Bɛ̈nydït aa ye kɔɔr bï këde piɔ̈n ë Nhialic looi të cï 
en kaam yök (Jɔn 4:34-35, 9:4, 10:17-18 and 17:3-
4). Yecu acï täu de pïïr ë raan ëbɛ̈n tɔ ye aköl, ku 
tɔ kööl ciëën ee wakɔ̈u. Kueer bï wok Nhialic tɔ 
yök dhuëëŋ ee luɔi bï wok rëër cït Yecu ë piny 
nɔm eenë. 
Wok cïï kaam bï tɔ tëk ke cïn kë loi thïn. Të cï wok 
wëu mɔ̈ɔ̈r, wo duëër wëu kɔ̈k yök, ku aduëërku 
keek be looi apiɛth. Ku na cïï kaam m;;r acïn 
kaamdäŋ bä bɛ yök. 
Tɛkdäŋ duɛ̈ɛ̈rë nïn liaakäŋ tɔ̈ɔ̈u pei në pïïrdu yic bï 
yïn kake luɔi de Nhialic looi thïn wadäŋ. Aduëërkï 
wo bɛ cuööt në kajuëc ke Nhialic. Kuen: Epethiei 
5:15-16, Kolothai 4:5-, 2 Timotheo 4:1-8, ku läŋë 
në lɔ̈ŋ de Diɛt 90:12‘Wɛ̈ɛ̈të wook buk nïnkuɔ aa 
kueen apiɛth, ku buk piɔ̈n de pɛlënmɔ yök.’ 
 
Täu de Kërithiaan ke juäi (Jop 1-2) 

Wok duëër Nhialic dhil aa leec akööl nyïïn në biäk 
piɔl wok gup, wok Kerithiaan. 
 Ku ade akööl kɔ̈k ee juäi wo dɔm. Eeŋö duëërku 
looi? Aŋicku ëgɔk nɔn duëër ë Nhialic wo tɔ waar, 
ku tɛkdäŋ cï wo päl juäi ë kaam thiinakäŋ, ku nɔn 
ee kaam dït, ke bï dɛ kë bïï nyuɔɔth ë kueer däŋ. 
Ku juäi ëbɛ̈n ee bɛ̈n në biäk de luɔi cïï ë mɛnh ë 
raan Nhialic rɛɛc (Cäk 3:16-19). Ku juändäŋ 
aduëërë aa awäny mɛɛn kɔɔr ë Nhialic bïï duöi bei 
(Nyöŋ de Löŋic 28:58-61). Akööl kɔ̈k Nhialic ee wo 
tɔ dɔm juäi ago dhuëëŋde nyuɔɔth (Jop 2:1-10, 
2Korinthoi 12:7-10). 
Të cï wok gup dɛ juäi, apiɛth buk këde piɔ̈n ë 
Nhialic kɔn ŋic thïn. Ee këtuuc ë looi Nhialic? De 
awäny bïï gam? Kɔɔr ë Nhialic bä dhuëëŋ de 
yenpiɔ̈u nyuɔɔth në arɛɛmic? Kɔɔr Nhialic bli riɛlde 
Nyuɔɔth në gök? 
Ade cök kadherou cä yök në kuën ë Luɔi de 
Tuucic në biäk de luɔi ye kɔc tɔ dem. 
1.Yecu acï luɔi bï kɔcëpiööcë kɔc tɔ dem mat ke 
wëët ku guiɛɛr de wëlpiɛth (Mathayo 10:1-8). 
2. Gäm aye mat ke dem në akööl kɔ̈k. 
3.Dem ee dhuëëŋ yiɛ̈n Yecu ke cie raan ë loi en. 
4. Nhialic ee luui në demic. 

5. Dem ee kɔc lɛɛrë gäm de wëlpɛthic ku luɔk de 
ɣön ë Nhialic. 
6. Dem ye looi të guiirë wëlpiɛth ee rt looi ë kɔciic. 
7.Luɔi de göök aie këde tuuc kapäc. 
Kuen aleŋ ke Luɔi de Tuuc yïtök:3:6-8, 4:30, 5:12, 
15-16, 6:8, 8:6-7, 13, 9:17-18, 34, 40-41, 14:3, 9-
10, 16:18, 19:11-12, 20:10-28:8-9. 
Ku të be wok Löŋ cï Piac Mac bɛ tïŋ, dem de kɔc 
aduëërbɛ̈n ë kuɛɛr kaŋuaniic: 
 
Dem aduëër bɛ̈n tei 
Dem aduëër ë looi në kuɛɛr ke ciɛɛŋ de kɔc, cït 
man le mɔ̈u ë biäk de yäc(1 Timotheo 5:23), tääcë 
yïkɔ̈u (1 meliik 19:5) ku nɔn ee cäm piɛth (6-7). 
 
Dem aduëër aa dëŋ de wal 
Diktor cï leec aduëër raan tɔ dek wal. Aŋicku 
Nhialic acï diktor Luk tɔ loi luɔi piɛth wään yen 
cath ke Paulo, në cɔ̈t de Nhialicic (Kolothai 4:14, 
2Timotheo 4:11). 
 
 
 
Dem aduëër aa raan nɔm 

Aduëër aa luɔi duëër ë raan yenɔm waar në ka ye 
looi yiic, të cïï Këritho ke bɛ̈n waar ku wɛɛr yïn (Luk 
8:35, 2Timotheo 2:3-7). 
 
Dem aduëër aa Kueer ëgök 
Ka cït ee kakë anukï në apɛ̈ɛ̈m ke Wëlpiɛth ku Luɔi 
de Tuuc yiic. Abï ɣön ë Nhialic dhil gam nɔn duëër 
ë Nhialic kɔc tɔ dem (Jakop 5:13-16). 
Bï rɔt tiit në gök de yic lɛc, ku ye Nhialic leec të cï 
en riɛlde nyuɔɔth. 
Ee Wäädan nu paannhial yen ee kɔc tɔ waar në 
wal ku kueer de göök. Ku ee lui në ka cï moony 
yiic. 
 
Täu de Kërithiaan ke kɔc kɔ̈k(Luk 10:25-37) 
Aye Nhialic kɔɔr raan Nhialic nhiaar ku nhiɛr kɔc 
kɔ̈k. Biäk de biäk thɛɛr ajam në luɔi bï alɛi tɔ̈u ë 
kɔckuɔ yiic aa kony. Nɔmlääu de raan tök acï tɔ 
wɛ̈ɛ̈r ë yic de kɔc kɔ̈k. Yïn cä duëër ŋuet wum të 
kën ɛn yïn gäm nɔmlääu bï yïn aa cath. Pinyda acä 
ya gäm lööŋ ke nɔmlääu ëbɛ̈n, ku acï yïn tɔ 
ääunɔm aya.   
Na kɔr bä Nhialic tɔ mit piɔ̈u apiɛth bä raan thiääk 
ke yïn dhil nhiaar. Abä nyooth nɔn nhiɛɛr yïn 

Nhialic në nhiëër nhiɛɛr yïn kɔc kɔ̈k. Yecu acï alɛɛŋ 
de Thamaritan piɛth leeŋ nyooth en kueer duëër ë 
kɔc aa rëër kapäc ë wuötken yiic (Luk 10:25-29).  
 
Tïŋ kë kɔɔr ë kɔc thiääk ë yïn 
Ë ciët man ye raan de Thamaritan cath ku ye raan 
cï kërɛɛcë yök tïŋ (33). Wën cï yen nuan tïŋ, acï rɔt 
bɛ̈n thiëëc an kuɔny raan ku nyääŋ piny. Akën kë 
bïï ë kɔc kɔ̈k lueel tak. acï tïŋ nɔn de yen kë bï dhil 
looi ë Nhialic nɔm 
 
Kony nuan cï tïŋ ë yïnɔm 
Raan de Thamaritan ade kën ë kɔɔr bï lɔ looi të cïï 
kenyde thök. Acie raan ë lɔ tai tei ë kur nïïm cït 
man ye kɔc kɔ̈k ye looi. Cakaa nɔn de yen kë le 
looi acï nɔm bɛ̈n tiëër go raan cï nuan kɔn luök. 
Nhiëër nhiɛɛr yïn raan thiääk ke yïn ee luɔi bï kë 
looi we yen ëtök. Loi cït man kɔɔrë ye. 
 
Nyuöthë nhiëër de Këritho raan cï nuan 
Thamaritan acï kuën tääu piny, acï wëu dɔ̈k ku 
ɣɛ̈ɛ̈c ë mulde(34-35). Acï nhiëërde nyuɔɔth ago 
nm määr në ater tɔ̈u ë kaamdenic ku gɛm wëuke. 

Acï ŋoot ke thɛn piny nɔn bï en raan cï nuan kony 
ku kony kɔc kɔ̈k bï en kony. 
Kënë acuk guɔ tïŋ ke ye täu de Kërithiaan, Kënë 
aduëër ë kɔc cie Kërithiaan aa tïŋ nɔn nhiɛɛr wok 
keek ke ke ye kɔc, ku nhiaarku keek në biäk ye kek 
kɔc cïï ë Këritho thou në biäkden. 
Luɔi ye wok kɔc kɔ̈k tïŋ ɣön e; Nhialic apiɛth bïï aa 
täu de Kërithiaan (Romai 12:1-21). Buk röt aa riit 
(30, luɔi bï ë këritho luööi ë piɔ̈n agɔk, ku miɔ̈c de 
kɔc cïn käŋ (13), ku bï kɔc mät kɔɔr akööl ëbɛ̈n 
(18), ku kɔc ayek luɔk ë wëi në ee kueerë (11). 
Kërithiaan apiɛth bïï rëërë apiɛth në kɔc kën gam 
yiic (1Petero 2:17). Kërithiaan ee rëër piɛth ë kɔc 
kɔ̈kiic. 
Täu de Kërithiaan ke wadäŋ (Mathayo 24:1-51) 
Kɔc juëc ayek diɛɛr në biäk de wadäŋ. Ciën aŋäth, 
ku riɔ̈ɔ̈c ku ciën mät ee dït tëde kɔc cie Kërithiaan. 
Ku tëde glam de Kërithiaan acï të duëër ë diɛɛr cït 
ee kënë tëëk. 
Yecu wään wëët en ë kuur nɔm acï jam në biäk de 
wadäŋ (Mathayo 6:25-34). Acï Bɛ̈nydïïtda lueel 
raan diäk an, ‘Duökï diɛr.’ Acï lueel an kɔc ee diɛɛr 
ee kɔc koor ë gäm. Kënë anyoth nɔn duëër ë gäm 

riɔ̈ɔ̈c tiaam. Wok duëër gämda tïŋ në biäk de 
guiɛɛr de wadäŋ. 
 
Ye gämdu gan ë Nhiali cïï rɔt ee waar kɔ̈u 
Ŋic apiɛth an këriëëc bï rɔ looi wadäŋ Nhialic abï 
tɔ̈u ëtɛ̈ɛ̈n. Abï tɔ̈u ë dhek cït man yen tɔ̈u ë ceŋ. 
Nhialic acï rɔ nyuɔɔth ke cïï rɔɔt ee waar. Löŋ thɛr 
ku Löŋ cï piac mac anyothoki nɔɔn ye Nhialic yic 
tɔ̈u anande (Malakai 3:6, Nyuuth 22:13). Kɔc juëc ë 
gäär Baibol ayek ee yithkë tak nɔn cïï kaam Nhiali 
duëër waar (Diɛt 90:2, Ɣeberuu 13:8). Acï Paulo 
lueel në kacïgɔ̈ɔ̈rke yiic nɔn ye Nhialic yic (Romai 
8:28, 38-39). Ku acïn kë duëër wook päaak ë 
Nhialic. Aŋic ë Paulo aan kë cï t;äu ë Nhialic cii 
acïn kë duëër e jɔt. 
 
Tit bɛ̈n ciëën de Yecu Këritho 
Wok Kërithiaan wo ŋic thön de bɛ̈n ciëën de 
Bɛ̈nydandit Yecu. Luɔi de Tuuc 1:11, ee wo wëët 
yen ee Yecu manë abï lɔ blɛn ciëën ne kueer man 
ë le yen nhial. Në dhuëëŋ de luät acï jäl ke woikï ë 
kenyïïn. Në kööl tökic wadäŋ abï bɛ̈n ë ruuwic në 
bɛ̈ɛ̈nyde. 

Wook aya wok ŋic kueer bï yen bɛ̈n ciëën në 
kacïgɔ̈ɔ̈r yiic cït man ë Mathayo 24:27, ku 1 
Thethalonikei 3:1-2. Abï bɛ̈n ëthiäu ku abï ŋic raan 
tök. Në kööl tökic wadäŋ wo bï päu në bɛ̈n ciëën 
e Bɛ̈nydïïtda. 
Acï Baaibol nyuöth wook aya yen kueer bï 
Bɛ̈nydïïtda bɛ̈n. Mathayo 24, Yecu aa bëër lop në 
biäk de kïn de kööl ciëën. Abï dɛk kɔc bï aa jam ku 
anuɔɔn. Abï dɛ riɔ̈ɔ̈c ku riääk. Abï dɛ tɔɔŋ. 
Kɔc abï käŋ aa kɔɔr. Kɔc cï gam abï keek yɔŋ ku 
abïk wëlpiɛth wɛ̈ɛ̈t ë piny nɔm ëbɛ̈n. Abï dɛ luiɔ 
nhiany ku luɔi rac. Abï dɛ gäm ku ciën gäm agɔk. 
Agööth ku anuɔɔndït, ku thɛɛm yen abï bɛ̈n ciëën 
de Bɛ̈nydïïtda wat. Ku wok bïï luök në kööl ë bɛ̈n 
ciëën de Bɛ̈nydïïtda. 
Ku kë ciëën wo bï këde bɛ̈nde tïŋ.  Acï Yecu lueel 
nɔn bï yen bɛ̈n bïï kɔckɛnepiööcë bɛ̈n jɔt ku leerkï 
tënu yen thïn paannhial (jɔn 14:1-3). Nyuuth 7:15-
17, ku 21:1-4 aye lueel nɔn bï ë Nhialic rëër kekë 
kɔɔc tëde dhuëëŋ të cïnic kërɛɛc ë piny nɔm. Rem 
de paannhial ku kɔc ke piny nɔm abïk lɔ mat lek 
Nhialic Awärjäŋ lam. Cïï piɔ̈u bï miɛt ee kënë. Ye 
kɔɔr bä rëër ëtɛ̈ɛ̈n? Kööl tök miäk wadäŋ 

Konyduön ë w’ei abï yïn cɔɔl bä lɔ rɔ̈m we yen 
paannhial. 
 
Gɔl luɔi ee köölë ke ye woi wadäŋ 
Acie në riɔ̈ɔ̈c ee në gäm. Acie diɛɛr në biäk ë kë bï 
tuöl ee luɔi ŋic yïn kë bï bɛ̈n. Kɔc kɔɔr ciɛɛŋ de 
Nhialic kek abï ciɛɛŋ de Nhialic käcic (Mat.6:33-
34), 
Täu de Kërithiaan ke ka lëu (Mathayo 25:14-
30) 
Baibol acï aleŋ ke röör ku diäär gɔ̈ɔ̈r, kɔc cï jam de 
Nhialic tɔ lɔ tueŋ në tëëtden ku luɔiden. Kɔc kɔ̈kkï: 
 Në Löŋ Thɛɛric: Aron mänhë Mothe acï ŋiëc 
jamde ë kɔc nïïm luɔɔi (Bɛ̈nbei 4:10-16), tiiŋ de 
Dharepath acï këcam ku ɣöt gam (1 Meliik 17:17-
14), moc ke tiiŋde ë Cunem acïk ɣöt ku kake nïn 
gam (2 Meliik 4:8-10), Debid acï biäk de wëuke 
gam ë biäk de yïŋ ë Luaŋdït (1Lëk de Akööl 29:1-
5), go kɔc täude dɔm në gɛm ë kaken (6-9), kɔc ke 
Neɣemia acïk këriëëc ëbɛ̈n looi në kecin në biäk 
de Bɛ̈nydït (Neɣemia 3:1-32). 
 Në Löŋ cï Piac Macic: Petero acï ɣönde ku 
abëlde luɔɔi (Mathayo 8:14-27), raan wun ë 
Bethapage acï mulde gam (Mathayo 21:1-3), ku 

gɛm raandäŋ ɣönde (26:17-19), meth acï këcamde 
gam (Jɔn 6:9-11), kɔc cï gam ë Jeruthalem acïk 
kaken rɔm ëbɛ̈n (Luɔi de Tuuc 4:32-37), Akula ku 
Prithila acïk ɣönden ku luɔiden liëp Paulo (Luɔi de 
Tuuc 18:1–4).  
Wok duëër Bɛ̈nydït luööi në tëëtda ku luɔida, cït 
man cï ë Bɛ̈nydït ye lueel ë kääŋic (Mathayo 
25:14-30). 
 
Gam kë cath ke yï ku täudu ke ye miɔ̈c ë Nhialic 
Nhialic ee moc ëbɛ̈n ku tik ëbɛ̈n gäm miɔ̈c bï yen 
en luööi. Acie kɔc kedhie kek bï dɛ miɔ̈c kït. Yïn cï 
gäm luɔi bï yïn lui ë kë cath ke yïn acie kë cïï cath 
ke yïn! 
Kɔc kaarou acïk wëuken lɔ luɔɔi apiɛth. Ku ee 
këpiɛth dap looi ëthiäu. Në riɛl ku ŋiëc luɔi acïk 
athiɛɛi yök. 
Raan de diäk acï lɔ ku lee wëuke kuöc luɔɔi. aa cie 
wëu juëc, ku në biäk de riɔ̈ɔ̈c acï yen t mär käŋ 
ëbɛ̈n. Miɔ̈c cï tɔ̈ɔ̈u acïn kë ye looi. Të muk yïn en 
aye mɔ̈ɔ̈r. 
 
Ye Nhialic Kuën kë cï Looi 

 Kek kɔc kadiäk acï ke cɔɔl bïk kë ïk looi lɔ 
nyuɔɔth. Raan ëbɛ̈n aa ye luɔi në këde. Acie kën e 
looi määthken, ee kën ë loikï gupken yen kɔɔr ë 
bɛ̈nyden.  
Bɛ̈nyden ë piü miɛt ke kɔc kaarou. Acï tän adötden 
gam ku lɛ̈k keek an apiɛth. Acïk ŋiëc lui go keek 
riɔp. Ku bɛ̈nyden akën piɔ̈u miɛt ke raan ye kek 
diök në luɔi cïï yen rɔ̈ŋ kekë döŋ ë ka cï gäm en, 
acï yɔ̈ɔ̈k bï ka tɔ̈u në yen gam taitai.  
Acïï bɛ̈nyden rëlic arëët, ku acï bɛ̈n gäm ariöp rɛc 
ë cïï kɔɔr. 
 
Wëër ë kääŋic apiɔlic arëët 
Döt apiɛth nɔn bï yïn këde Nhialic piɔ̈u looi në kë 
cï ë Nhialic gäm yïn. Rëërë ee pinyë ke yï woi 
piny, ku woi ciɛɛŋ de Nhialic. 
Ade kë kɔr ë Nhialic bä looi ku acï yïn guiir bä 
looi. 

 
Täu de Kërithiaan ke guöpde(1 Korinthoi 6:12-
20) 
Gupkuɔ ayek kake Nhialic cït man ë kakuɔn kɔ̈k 
tɔ̈u në wook. Nhialic abï wook luɔp në këpiɛth ku 
kërɛɛc yok looi ne keek. Dömdert ë mɛnh de 

Wëidït ɣer ke Nhialic. Tɛkdäŋ de kë duëërku ŋic në 
luɔi ye gɔt kat;c cam ago yen muk guöp. 
Kööl ë Nhialic ade naamde në biäk de läm ku ye 
kööl cïnic luɔɔi. Guöp de raan acï Nhialic yïk në 
luɔi bï yen këpiɛth yök në thɛɛr kathiërrou ku ŋuan 
yiic ku nïn kadherou yiic. Cäk 2:1-3, ku Bɛ̈nbei 
20:8-11, acï wo yɔ̈ɔ̈k buk kööl tök nööm ë nïn 
kadherou yiic, bïï aa kööl de läm ku lɔ̈ŋ. 
1Koronthoi 6: Ee wo yɔ̈ɔ̈k an, ‘yïn cie kën ë 
guöpdu, yïn aa ɣɔc ë kuën. Yenka bï yïn Nhialic 
dhil theek në yïguöp.’ Ka yïn bï Nhialic dhil theek  
ë yïguöp. Bä ee këne looi wudï? 
 
Ye kë ye looi takic (12) 
Acie këriëë ëbɛ̈n yen piath ë biäkdu. Ade kajuëc 
duëërë keek looi, ku acïï ke bï dhil looi ëbɛ̈n. 
 
Tɔ Nhialic mac yïn ke cie käŋ ku nɔn ee kɔc(12-13) 
Ye kë ye looi mac, du kë ye looi tɔ mac yïn! Aye kc 
lueel an: ‘Yɛn cïï duëër pääc miäk rial, ku nn cä r bï 
jɔt.’ Na ye Nhialic tak të pɛ̈ɛ̈c yïn, aduëër yïn kuɔny 
bïï tɔ̈u ëtɛ̈ɛ̈n aya. 
Tɔ rɔ ee të ye Wëidït ɣer ke Nhialic rëër(19)  

Luaŋdït ee ɣön cï looi pei ë biäk bïï ë Nhialic lam. 
Tɔ̈u rɔ pei ë piny nm bä aa kë ɣeric tëde Nhailic. 
 
Du riääk tɔ bɔ̈ në riëëu rïïu yïn Nhialic (18) 
Kat në thoŋ de Giriki ee luɔi bï yïn aa riŋ ë ceŋ. Na 
de raan rac tëde yïn, du ye thuëëc we yen, ku du 
lëëŋ we yen, ku du ye nyuöth ë yen. Ye mɛc we 
yen aläl. Luɔi bï yïn tɔ̈c we mony cïï ë Nhialic gäm 
yïn ku nɔn ee tiiŋ cïï ë Nhialic ee yic ku adik. Luɔi 
ye raan tɔ̈c ke raandäŋ ee kërac aläl. 
Cäm ciɛm yïn kuïn kɔɔr ëbɛ̈n ee yic ku adïk. Ku 
cäm ciɛm yïn kuïn ye kɔɔr ë yïpiɔ̈u ë bɛ̈n ee kërac 
aläl ku aduëër yïn tɔ yök këtuc thok. 
Në 1 Koronthoi 9:27, Paulo acï täude guiir ke thoŋ 
raan ee riiŋ, aa ye yeguöp dui në lui bï yen rëër ke 
ye Kërithiaan piɛth. Ku nuɛɛn juë cï Paulo yök acï 
ke nyooth në 2 Koronthoi 11:16-33.  Kɔ̈cde acï 
kueer bï yen Nhialic luööi kiëët. Gamë guöpdu ke 
ye miɔ̈c näk pïïr. Du tänduön ë Kërithiaan näk ë 
pïïr rɛɛcdu.  

5. Wëët ë Bɛ̈nydït në biäk de Nuɛɛn ke Kërithiaan 
Bä thɛɛm tiam adï? (Mathayo 4:1-1) 

Acie kërac të cï yï them bä awäc looi. Yecu acï 
them ku akën wäc(Ɣeberuu4:15). Luɔi cï ë Yecu 
them anu në Mathayo 4:1-11. Ee kë wëët wo. 
 
Kërithiaan aduëër guöp de wëi ku ŋoot ke them(1-
2) 
Jɔŋdït rac aye acï cök ke läm ku kueer de wëët 
kuany yic them en Yecu. Na wën aa cï kaam dït ë 
thiɛ̈k tëëk, thɛɛm acï bɛ̈n aa cɔk. Acï Jɔŋdït rac lɛ̈k 
Yecu an:‘Loi këde gäi bä këcam looi.’ Tit rɔ në 
thɛɛm bä kë kɔɔr ë yïpiɔ̈u looi, ke cie kë kɔɔr ë 
Nhialic ë yïpiɔu. 
 
Bëër ë Yecu anu në Baibolic tiɛɛm en Jɔŋrac(4,7,10) 
Të cïï ë wook them wok cïï rö ë nuaan në wëët ë 
Baibolic, ku acuku ee kueen ku cuku tëëu ë piïïrda 
yic, ku jɔŋdït rac alɔ näk. Aŋic nɔn ye jam de 
Nhialic abätäu de Wëidït ɣer, ariɔ̈c në luɔi bï en 
tɔ̈u ke wo.  
 
Thɛɛmdäŋ aduëër wël ke Nhialic wɛ̈ɛ̈t në kueer 
mɛɛn, ku ye kë kɔɔr yök në kueer cïï piɛth (6,9) 
Apiɛth buk käŋ aa takiic ku loiku këde Nhialic 
piɔ̈u. Tit rɔ në luɔi bï yïn jam dït yïk në cöök tök 

kɔ̈u ku nɔn ee cök kaarou ë Baibolic. Kuen kë lueel 
ë Baibol ëbɛ̈n. 
 
Jɔŋrac acïï wook bï aa them ë ceŋ (11) 
Tɛkdäŋ ee yen këdïït rac të kuc wok të tɔ̈u en thïn. 
Raan de tŋ ee tïït të cï piny lɔ dïu ee rɔ kiɛm piny 
aläl. yen acï raan kuath abël nhial lɔ yup ee rɔt 
guiir të cï yen thi;k ke tɔ bïï yup. 
Jakop acï wo nyuöth kuɛɛr ye thɛɛm ke tëëk ë 
pïïrda yic. Këtueŋ ee ŋɔ̈ɔ̈ŋ, ku jɔ liac, ku jɔ dhiëëth,  
ku jɔ dït, ku j bɛ̈n thou ciëën (Jakop 1:13-16). Të cïï 
ë thɛɛm dap gɛ̈l wei yen aye pïïrda yic piath. Yecu 
acï wo nyuöth ee kueerë wën cï yen Nhialic tïŋ ke 
de piɔ̈u täŋda ke wo kën lui (Mathayo 5:21-22, 27-
28, 37). 
Në lɔ̈ŋ de Bɛ̈nydïtic Yecu acï wo nyuöth kueer 
duëër thɛɛm aa looi. Mathayo 6:13 ee wo wɛ̈ɛ̈t nɔn 
bï wok röt tiir ë thɛɛm bï bɛ̈n, bä r aa pɛ̈n të ŋic ke 
de yic thɛɛm, ku ŋic aya nɔn de Nhialic nɔm riɛl bïï 
ë thɛm tiaam. 
Paulo acï wo nyuöth kë ye Nhialic looi në 1 
Korinthoi 10:13. Ŋic nɔn cïï yen ee yïn yïtök. Ŋic 
luɔi ye Nhialic adöt. Ŋic nɔn bïï ë riɛlde yï tɔ kääc. 
Ku ŋic aya nɔn bï en yï tɔ bän. 

Baibol ade yic kɔc juëc cï them ku acïk bɛ̈n ban. 
Kuen keek ku wɛ̈ɛ̈të tëde keek:  
Jothep ku tiiŋ de Potipar (Cäk 39:6-12) 
Debid adï cïThaulo nɔ̈k(1Thamwɛl 24:1-7) 
Naaman acï jaai (2 Meliik 5:10-14) 
Jothia acï yenɔm tɔ ril (2Meliik 22:2) 
Paulö ku Barnanaba acïk rö leec (L.Tuuc 14:8-15) 
Acï Yecu lueel an:läŋkï ke we cïï bïï lööny ë thëmic 
(Luk 22:40) 
 
 
Bä kën Nhialic piɔ̈n ŋic adï ë pïïrdu yic (Jona1-
4) 
Baibol ee wo yɔ̈ɔ̈k nɔn de yen kë cï Nhialic kiëët ë 
biäk ë raan ë bɛ̈n kë bïï looi. Wok cï cɔɔl në këde 
Nhialic piü (Romai 8:28-30), ku wo duëër kën ë 
piɔ̈nde tiiŋ nɔm, të cï wok rö gäm en liŋliŋ (Romai 
12:1-2). Ŋïny de piɔ̈n ë Nhialic ee bɛ̈n të cï wok 
jamde piŋ, ku wëike, ku në jam de kɔc ke Nhialicic. 
Ku luɔi de kënde piɔ̈n ë Nhialic ee bɛ̈n ee të cï 
wok jam jɔt ë wɛ̈ɛ̈r yɔu ku loku cil. 
 
Kääŋ de Thamwɛl (1Thamwɛl 3:1-21) 

Cakaa nɔm thiëëk en ke Nhialic aa kuc(1,7). Acï 
piŋ ke cɔɔl ë Nhialic arëët(4,6,8,10). Acï Eli ye yɔ̈ɔ̈k 
(8). Acï bɛ̈n cath ke Bɛ̈nydït ku cath Bɛ̈nydït ke yen 
(19-21). 
Ŋic aya nɔn kënë Thamwɛl cɔɔl bä aa tiët. Aa cɔl bï 
Nhialic bɛ̈n ŋic. Nhiaalic akɔɔr ŋïnyde bïï aa kë 
tueŋ. 
 
 
 
Kääŋ de Jona (Jona 1-4) 
Aŋicku nɔn cïï ë Jona jam ë Nhialic rɛɛc tueŋ (1:1-
3). Go Nhialic amaŋdït tɔ bɔ̈, ku tɔ kɔɔr gɔp rɔ ë 
wɛ̈ɛ̈ric, ku bïï rɛ̈c dït bïï Jona bɛ̈n like ago käŋ ŋic. 
Acï Nhialic bɛ̈n tak cakaa wään kɔɔr en bïï kat në 
yen (2:1). Na wën aa jɔ Nhialic ye bɛ cɔɔl ë këde 
rou, go Jona gam. Acï käŋ yök yiic(3:1-3). 
Luɔi de këde piɔ̈n ë Nhialic ee wok ee yen tak ë 
ceŋ. Të cï en wo tɔ yök ë këdäŋ we duëër gam an 
‘ɣɛɛ’, ku nɔn ee ‘ei’. Ku në akööl juëc aye 
Kërithiaan lueel an kuckï kën ë cöl ë Nhialic keek 
bïk looi, ku aŋickï ëgɔk nɔn kɔɔr ë Nhialic keek bïk 
kë dïkï kɔɔr bïk looi lɔ looi. 
Jona aŋoot ke kɔɔr bï;li wëët ë nhiëër de Nhialic 

Këde piɔ̈nde ë biäk de kɔc ke Ninebe acïï kït kekë 
këde piɔ̈n ë Nhialic në biäk de kɔc ke Ninebe. 
 
Kääŋ de Kuut ë Jeruthalem (L;Tuuc 15:1-30) 
Kuut de Kërithiaan akööl kɔ̈k ayek kɔr bïk këde 
piɔ̈n ë Nhialic dhil ŋic ëtök në luɔi bi kek ka kɔ̈k 
looi. 
Ɣön ë Nhialic tueŋ aa ye kë lueel kɔc ku ciɛɛŋ gam 
(1,2,5). ‘Röŋ në luɔi duëër ë kɔc cï gam kedhie 
cueel në luɔi bïï ë keek kony wëi?’ Acïk löŋ tök bɛ̈n 
mac kedhie (6). Aa de jam ku guiɛɛr. Kë cïk bɛ̈n 
lueel aaye kë cï ë Wëidït tääu ë kepiɔ̈ɔ̈th kedhie 
(19-28). Gokï kë cïk gam gäär kɔc kedhie (30-31). 
Baibol ee käŋ lueel ëdhek në biäk de käŋ. Yɔ̈ɔ̈k në 
Baibolic ëbɛ̈n ee këde pi;n ë Nhialic 
(1Thethalonikei 4:3-4, 5:18).  
Ku acïn yɔ̈ɔ̈k bï yök ë Baibolic ke lueel an , yïn bï 
dhil aa akïïm, ku nɔn bä rëër në kueer 123, ku nɔn 
bä nyan cɔl ŋɛk thiaak! Buk këde piɔ̈n ë Nhialic jɔ 
ŋic adï në ka cït ee kakë yiic: 
1. Piŋ pɛlënɔm de jamde. 
2. Piŋ kë lueel ë Wëike. 
3. Cathë ke yï lɔ tueŋ në gäm. 
4. Tit Nhialic ke yï cï rɔ gäm en në biäk de kë kɔɔr. 

Tök në ee kakë yiic kaŋuan ade naamde. Töŋ ku 
liiu kɔ̈k thïn acïï bï piath. Yïn cä leec Bɛ̈nydït 
Nhialic në luɔi ŋääth ɛn yïn, ku në luɔi ŋɛ̈ɛ̈th yïn ɛn. 
Bä lɔ̈ŋ adï (Diɛt 51 ku 63) 
Diɛt 51 ee lɔ̈ŋ de Debid wään cï wäc arëët. Go 
Nhialic yen tɔ rol ku gäm wëi rac, ago gäm luɔi bï 
riääk bï rɔt cuuth lɔc, ku nɔn lɔc athiɛɛi, në kueer bï 
yen awänyde gam ë Nhialic nɔm. Alɛɛŋë aye yök 
në 2 Thamwɛl 11 ku 12. 
Alɔ̈ŋ ajam në biäk de täu ë Nhialic. Nhialic ee piɔ̈u 
kok. Nhialic ee nhiëër, Nhialic ee adhuëŋ, ku 
Nhialic ade riɛl bï yen raan tɔ piɛth. Aŋic nɔn cï 
yen löŋ de Nhialic dhoŋ kɔ̈u ku riëëk Nhialic piɔ̈u. 
Aŋic nɔn ë tɔ̈u yen pei në Nhialic ku ŋoot ke rɛ̈ɛ̈r 
ëtɛ̈ɛ̈n. Acï rɔt aa tïŋ cït maan woi ë Nhialic en. 
Nhialic acï luɔi ŋɛ̈ɛ̈th en Nhialic nyooth  në luɔi bï 
en en päl awäc, ku ee yen etök yen abï yen tɔ ee 
raan dik. 
Aa cie löŋ ë lɛc. Aa cie lɔ̈ŋ ë raan cï yepiɔ̈u tɔ piɛth. 
Aa ye lɔ̈ŋ ke kë cï ye yök ku ye lɔ̈ŋ piɛth ë Nhialic 
nɔm. Ee lɔ̈ŋ röŋ ke Kërithiaan kedhie. 
Diɛt 63 ë lɔ̈ŋ wään lɔ̈ŋ ë Debid ke lueel ye piɔ̈u në 
biäk de pïïr ë wëi. Aŋic nɔn de yen Nhialic ee ka cï 

gam looi. Kënë acï yen tɔ kɔɔr Nhialic aläl. Kɔ̈ɔ̈r ye 
raan Nhialic kɔɔr ë piɔ̈n piɛth ee pïïr dik nyuɔɔth. 
Täu de Debid aa de yic diɛɛr, aa kuc kë bï rɔ looi 
wadäŋ. Ku aa thiäŋ piɔ̈u ke Nhialic. Akɔɔr kë ye 
Nhialic kɔn kɔɔr tueŋ. Ee lɔ̈ŋ de aŋäth ë Nhialic 
nɔm, ku ee lɔ̈ŋ de gɛmërɔt ë Nhialic nɔm ku ee lɔ̈ŋ 
de luɔi ë Nhiali nɔm, ‘Yɛn rɛ̈ɛ̈r ke ya thiääk wo 
yïn.’(8). 
Eelija acï dhiau ë Nhialic nɔm, wään kuc kërɛɛc bï 
bɛ̈n ë yenɔm tueŋ (1 Meliik 17:20). Acï lɔ̈ŋ ë kɔc 
nïïm ke Nhialic bï rɔ nyuöth jur reec gäm. Aŋic 
akööl ke tiët ku akööl ke jam (18:36-37), ku acï 
nyɔkic ë Jakop 5:17-18, an:‘Eelija acï lɔ̈ŋ ë piɔ̈u 
ëbɛ̈n.’ Acï Nhialic lɔ̈ŋ nyuth tɔŋde ke piny nɔm. 
Yɛn cï yɔ̈ɔ̈k ɣönëgäär de Baibol an bä aa lɔ̈ŋ të 
kaar ɛn en, ku bä a lɔ̈ŋ të cän en kɔɔr. Kënë ee täŋ 
piɛth. 
Woi ka kɔɔr röt ë pïïrdu yic, ku piny nɔm ëbɛ̈n. 
Thiëc Nhialic bïï ke bɛ̈ɛ̈r, gämë këde piɔ̈nde në 
biäk ë kë bä looi. Ye lɔ̈ŋdu tɔ dït. Läŋë ë biäkdu, 
ku läŋë ë biäk de määthku. Läŋë ë biäk ë kɔc 
thiääk ë yïn. Läŋë ë biäk de wundu. Läŋë ë biäk de 
jurdu. Läŋë ë biäk de piny nɔm. Läŋë ë biäk kë 

koor, ku ye kë rɔ̈ŋ, ku ye kë bä tïŋ ke cïï ë Nhialic 
bɛ̈ɛ̈r. Nhialic abï jɔt bä këde looi.  
 
Bä tɔŋ de wëi biök adï (Epethiei 6:10-20) 
Luɔi bï raan rëër cï Kërithiaan acie kë piɔlic në luɔi 
rëër wok ë ë kɔc cie Kërithiaanic. Në woyiic thïn ku 
biic, wok ee cool ë minë wo në biäk de ciɛɛŋ ë 
Yecu Këritho ë pïïrda yic. Du piɔ̈u jeth në wïtdu 
yic, loi këpiɛth ke cie kërac. Kërithiaan kedhie 
awïtkï, ayï kɔc ye tïŋ cï kaa cïï wiët! 
Acï Paulo lueel në Romai 7:21-25, nɔn ŋic en jɔŋ 
rɛɛc cath ke yen, jɔŋ nu ë yeguöp ë guöpdɛn racic. 
Aŋic nɔn ye luɔi de pïïrde tɔŋ biök kekë jɔŋrac ku 
abï raan töŋ cɔl Bɛ̈nydït Yecu Këritho kuɔny bï 
tiam. 
Luɔi bï yïn raan de ater ŋic ee kën ee kɔc tɔ tiëm. 
Wok Kërithiaan wo de nïïm kɔc ke ater kadiäk ee 
ye kɔɔr buk wïïk: 
 
 
 
Piny nɔm ee raan de aterda (1 Jɔn 4:1-6) 
Ye rɔ tiit në cï wëi ke piny nɔm tïŋ ë yïguöp. Piny 
nɔm ee wo tɔ kɔɔr kake piny nɔm ago wook mɛc 

wei në kuëny kuɛny wok Bɛ̈nydandït cök. Tit rɔ në 
ka ye ë piny nɔm woi. Pïïr de kɔc, ku täŋ de kɔc, ku 
teer de kɔc acïkï ee tän ë Kërithiaan. Kërithiaan 
acïï bï aa raan de piny nɔm tei. Acïï Jɔn lueel an, 
kake piny nɔm ku ka ye piny nɔm kɔɔr acïkï ee 
kake Kërithiaan Jɔn 2:15-17. Biök tɔŋ de piny nɔm 
në wëu ke Nhialic (Epethiei 6:10-11). Ŋic keek ku 
kony rɔt. 
 
Guöp ee raan de aterda (Jakop 1:!3-15) 
Piny nɔm ee ciët kë ŋic të kɔ̈c wok ku jɔ wo mak. 
Piny nɔm ee wo nyuöth kë ŋic nɔn bï ë huöpda ye 
kɔɔr. Piny nɔm acït raan ŋic dɛ̈p, ee kë kɔɔr ë rɛ̈c 
tïŋ. 
Wok duëër guöp ŋic në ka ye piɔ̈nda kɔɔr (Galatai 
5:16-21).  Guöp ee yen ee të ye kakë röt nyuɔɔth 
në pïïrda yic. Ee thok ciët with. Guöpda acï rac të 
wään wïïk ë mɛnh ë raan ku acï aa tända luɔi bï 
wok ee kakë looi. Ka ye piɔ̈u kɔɔr ku kake guöp 
ayek piöt në kake piɔ̈n ë Nhialic. Ŋic nɔn tɔ̈u ë 
guöp në tɔɔŋ ke Kërithiaan yiic! Thieithieei Wëidït 
ɣer anukï ë yïyic bïk piöt ëtɛ̈ɛ̈n. 
 
Jɔŋdït rac ee raan de aterda 

Catan acï Yecu them ku abï wo them(Mathayo4:1). 
Abï jam de Nhialic gam wei tëde wook(Mathayo 
13:19). Abï kërac com në këpiɛth ago wo tɔ mum 
nïïm (Mathayo 13:38-39). Abï them bïï wo math 
ku thel wo wei (2 Korinthoi 11:3). Abï rɔ aa kɔ̈c cï 
raan däŋ, ago kë kɔɔr moony (2 Korinthoi 11:14). 
Ee kënhiany tak në tɔɔŋ duëër karɛc luöi raan 
ëbɛn (Epethiei 6:11-16). Akɔɔr bïï wook bɛ̈ɛ̈i bei 
tɔŋ (1Petero 5:8). 
Ŋic nɔn ye Catan raan cï guɔ tiaam (1 Jɔn 3:8). 
Acuk tiam në riɛl de Yecu Këritho (Nyuuth 20:21). 
Yecu Këritho acï piny nɔm tiaam, piny wään kɔɔr 
bï lɔ tëde yen në kueer de bäny ke Judai. Acï guöp 
tiaam, guöp wään kɔɔr luɔi bï yen thon de tim cï 
rïïu nɔm rɛɛc. Acï Jɔŋrac tiaam, jɔŋrɛɛc wään gäm 
en kapiɛth në kueer rac. Yecu Këritho aye kɔɔr ë 
ceŋ bïï kake Nhialic piɔ̈u aa looi, ku aye Nhialic 
kuɔny looi ke. 
Bɛ̈nydït gämë yɛn piär ke tɔŋ ë yaguöp, ku du ya 
gëm piär ke kiɛɛr rac ku piär ke riɔ̈ɔ̈c ë yapiɔ̈u. 
  
Bä raan tɔ gam Yecu Këritho adï (L:Tuuc 8:26-
40) 

Këtuen, nöm kaam ke yï luɔi ë jɔ yïn aa Kërithiaan. 
Pïïrdu ë tɔ̈u adï? Ë yï piŋ wëlpiɛth ënou? Eeŋö tɔ 
yen ee yic ë piïrdu yic? Bɛ̈nydandït Yecu aa bɔ̈ në 
piny nɔm në kë cï kiëët ëdhek: bïï kɔc cï wäc bɛ̈n 
kɔɔr ku konyke (Luk 19:10, 1 Timotheo 1:15). Yen 
ee kënë ee këda ënɔnë. 
Kërithiaan ëbɛ̈n abï dhil ŋic nɔn ëtɛ̈ɛ̈u ë Nhialic en 
ëtɛ̈ɛ̈n në biäk de këdäŋ. Nhialic acï kake gäi luöi 
en, ku ënɔɔnë akɔɔr bï dɛ kë looi aya. 
Wok cï alɛɛŋ në Pilip raan ee wëlpiɛth guiir në Luɔi 
de Tuuc 8:26-40. Acï jam de Nhialic riëëu (26-27). 
Acï lɔ rɔ̈m ke raan kɔɔr ë Nhialic bï jam ke yen 
(27). 
Nhialic aŋic täu de ee raanë (27) go ë Nhialic guiir 
bïï piɔ̈u dɛ kake wëi (28). Raan acï dɛ kë nuan en 
kë kɔɔr en kuɔɔny (30-31) ku Pilip acï rɔ guiir bï 
jam de Këritho lɛ̈k en gɔl ëtɛ̈ɛ̈n lee tueŋ. Eeŋö cïï 
yïn ee kueer thiinë kuany yic? 
LOI këde Nhialic: Thiëc Nhialic bï raan tääu  

ë yïpiɔ̈u 
Lɛ̈kë raanë Nhialic, ku lɛ̈kë 
Nhialic raanë 
Kïëëtë rɔt bä ee raanë wat ë 
Kërithoyic ku jɔ lɔ në pïïr de 

Kërithiaan yic 
Ye them bä jam we yen të cï 
ë Nhialic yï gäm kaam 

Ŋic apiɛth nɔn cïï tän piɛth raan piɛth ee yök ëbɛ̈n! 
Të ye kɔc wëët bïk käŋ looi ëbɛ̈n, aye lɔ ke ke wäc 
käŋ kueer. Raan wëët rɔ në kuɛ̈th ee kueer kuanyic 
apiɛth, ku acïï nɔm bï läau të kën en tiam. Wo bï 
röt wɛ̈ɛ̈t ë nhiëër de kɔc në biäk de Yecu Këritho, 
ye kueer bï jam de Yecu luɛɛl kɔɔr, ye kɔc kɔɔr 
kuɔɔny piŋ röt, ye wëët në kë cï kɔn yökic, ku jɔ 
kɔc thɛl tënu raan töŋ ee kɔc kony wëi. 
Guiɛɛr de wëlpiɛth acie luɔi bï jam de wëlpiɛth 
guiir ëbɛ̈n wekë raan cä wek jam we yen. Ee luɔi bï 
yïn jam biäk gäm kɔc cï Nhialic yï gam kaam we 
keek. 
Loi kueerduön bï yïn määthku aa lɛ̈k wëlpiɛth. 
1. Raan aa piɛth ke Nhialic--yen kë kaar ka, ku 

yen akɔɔr. 
2. Raan acï kërac riɔ̈ɔ̈k–aye piɔ̈ndï lɛ̈k ɛn. 
3. Raan aduëërë bɛ puk nɔm në kueer de Yecu 

Këritho–Aye Nhialic lɛ̈k ɛn guöp nɔn duɛ̈ɛ̈r ɛn 
aa raan cï piac dhiëëth në ŋïny ŋiɛc ɛn Yecu 
Këritho. 

4. Raan abï karacke dhil pɔ̈l ku nɔn reec kuɔɔny 
de Nhialic–yɛn cï këdï looi. 

Bä këdu looi ënɔɔnë? 
 
Bä luɔk ë nuɛɛn yiic adï(Ca;k 37-50) 
Ade Kërithiaan cä piŋ ke yek lueel an ye nuɛɛn 
kaam dik. Ke nyooth ee luɔi cïï nuɛɛn cï ke yök rɔ 
puk ke ye athiɛɛi cï ke yök. Të rëër ë Kërithiaan 
kekë Nhialic nuan ëbɛ̈n ee rɔ puk ke ye athiɛɛi 
tëde yen, ago yen nhiëër de Nhialic nyuɔɔth. 
Kërithiaan yen kë bï lɔc looi, na bï nuan yetök, ku 
bïï Nhialic ŋɔ̈ɔ̈th. Kë bï bɛ̈n bei ë nuɛɛnic acuku 
duëër mɛɛk nɔm, ku piathde aduɛ̈ɛ̈rku ŋic, ee wëët 
tëde wook. 
Tïŋ alɛɛŋ de Jothep Cäk 37-50. Acï Nhialic kiëët bï 
Jothep luööi, ku acï nyooth në pïïr de Jothepic 
wään ee yen meth. Acï mïthëkɔcken ɣaac ke ye lïm 
ku lek guiir an cï thou. Aa mankï. Ku cakaa nɔn ee 
yen lïm Nhialic aa tɔ̈u ke Jothep (39:1-4). 
Wään thɔ̈ɔ̈r en ke tiiŋ kɔɔr en, Jothep aa cï tiam ë 
yic, ku aacï bɛ̈n ŋoot ke le mac në biäk de tör ë 
kɔc kɔ̈k. Ku cakaa wään nu yen ɣön ë mɛ̈c Nhialic 
aa tɔ̈u ke Jothep (39:21-23). 

Në wän cï miɔ̈cdɛn yen nyuöth weeric luɔɔi Jothep 
acï raan bɛ̈n kuɔny abï lony, ku raan akën thönde 
bɛ̈n lɔ döt, ago nïn ke Joothep jɔ ceŋ ɣön ë mɛ̈c. 
Na wën, kaam ë bïï ë piny, ku kaamë aa de yic 
kakë diɛɛr në luɔi de yen yic bɛ̈nydïït de Rip në 
akööl ke Jothep, go Jothep Nhialic ŋɔ̈ɔ̈th në 
yepiɔ̈u ëbɛ̈n (41:16). 
Na we;n ke Nhialic ë jiɛt Jothep ë bäänyic në 
kueer ë Parao.  
Acï dhiënden bɛ̈n thieei aya në akööl ke nuandɛn 
dït. 
Pïïrde anyoth luɔi cï yen luɔk në nuɛɛn yiic. 
Cäk 45:4-13 anyoth luɔi cï ë Nhialic Jothep tooc 
në ee kakë yiic ago kuat de baaiden muk. ‘Wek 
aake kɔɔr bäk a luöi kërac, ku acïï Nhialic tɔ ye 
këpiɛth bä ee kë loi rɔt ënɔɔnë looi, bä kɔc juëc 
kony wëi’(50:20). 
ye këde Nhialic kɔɔr ë ceŋ në kë ye looi yic. Ye 
täŋdu nööm në Nhialic ciin. Ye nuan gam në 
pïïrduön ë Kërithiaanic ke ye kueer de luɔk. ye 
Nhialic lam ë ceŋ, ke yï ye këde piɔ̈ndu tääu në 
yïïŋ de lam nɔm. 
Ye gam bä gämduön piɛth nyuɔɔth në nuɛɛn yiic. 

Cök kɔ̈k bä kueen:Jɔn 15:1-2, Romai 8:28, 12:1-2, 
Ɣeberuu 12:5-6. 
 
 
 
 
 

6. Wëët ë Bɛ̈nydït në biäk de Riëër ë Kërithiaan Ëtök 
Dhiëëthë baai de Nhialic (Maathayo 16:13-19) 
Acïï ë Nhialic kɔɔr bï Kërithiaan rëër në rëërde 
yetök. Biäk dïït de Löŋ cï Piac Mac ajam ë luɔi bï ë 
kɔc cï gam röt tääu ë baai de Nhialic yic. Thön cïï 
Bɛ̈nydandït Yecu lueel aa ye lɛ̈k kuut de kɔc, ku 
ɣööt ke Nhialic, aacïï e lɛ̈k kɔc töktöök. Jɔn 14:1-4 
‘ɣööt juëc’, aye ke luöi kɔc juëc. Luɔi de Tuuc 1:4-8 
‘Wëidït ɣer, ku riɛl’ aake thönë kɔcëpiööcë ëbɛ̈n. 
 
Kë lueel ɣön ë Nhialic 
Wok duëër kën ë kɔɔr Bɛ̈nydïïtda në biäk de ɣön ë 
Nhialic ŋic në  Mathayo 16:13-19. yen ee wɛ̈të acï 
nyooth ë Baibolic tueŋ. Aguiir kuut de kɔc, kɔc cï 
cööl bei ë kɔc yiic bïk aa ɣön ë Nhialic. 

Na tïŋku Luɔi de Tuuc 5:11, 8:1,3 ku 11:26 
aduëërku ŋic nɔn ye ɣön ë Nhialic kɔc, ku acie të 
cï yïk. 
 
 
 
Raan nu ɣön ë Nhialic 
Në luɔi ye ɣön ë Nhialic këde Këritho ku aa yïk ë 
yen, aŋic kɔc nu thïn ku kɔc cïï nu thïn. Ee kueerde 
yen ye Wun ku Wëidït ɣer kɔc cɔ̈ɔ̈l bei ë piny nɔm. 
Në Mathayo cökdït 16 ade kë cï Nhialic nuöth 
Petero. Acï Yecu tïŋ ke ye Wën de Nhialic Pïïr. Aa 
lueel ë Petero në gäm. Acï ŋic në biäk de Yecu 
lueel ë yic. 
Kööl kɔc ayek aa kɔc ke ɣön ë Nhialic ë yic në ee 
kueerë. Acï rɔ looi në thuŋ de Jeruthalemic në Luɔi 
ë Tuuc 2.  Aa de nyuuth (36), ku aa de kën ë 
lueel(41). 
Ku cöök ciëën ajam në biäk de Kërithiaan ëbɛ̈n. 
Na ke petero ë jam në biäk de Kërithaan në 
kacïgɔ̈ɔ̈rken yiic (1 Petero 2:4-9). Kɔc ë dhiëëth 
Nhialic, kɔc cï Yecu Këritho gam (1 Jɔn 5:1-5). 
 
Amat de ɣön ë Nhialic 

Të ye kuut de Kërithiaan keniïm mat thïn në rin ke 
Bɛ̈nydandït Yecu Këritho, ade ɣön e; Nhialic ëtɛ̈ɛ̈n. 
Löŋ cï Piac Mac aŋic amɛɛt cït ee kakë në rin ke 
(Ramai 16:1,5, 1 Korinthoi 1:2, Pilemon 2). 
Në Luɔi de Tuucic kɔc cï gam aake ye kueen 
apiɛth, ago ŋic eeŋa nu biic ku eeŋa nu ɣön ë 
Nhialic. Tïŋ (Luɔi de Tuuc 1:15, 2:41, ku 6:1,7). Në 
Luɔi de Tuuc 9:26-28 wo cï Paulo tïŋ ke lɔ ɣön ë 
Nhialic go gam kën ë lueel Baranaba. 
Këpiɛth de amɛɛt cït ee kakë, Kërithiaan ayek 
kepiɔ̈;th riit ku konykï röt ku yek täu de Yecu ku 
Wëidït ɣer rɔm ëtök. Aduëërkï wëët në luɔi bïï kek 
röt aaa nhiaar. Aduëërkï röt kiɛm piny ë pïïrdenic. 
Ku yek röt wɛ̈ɛ̈t kapäc. 
Gäm cïï raan Nhialic gam në piɔ̈n awai, ku gäm cï 
raan Bɛ̈nydït Yecu Këritho gam, ku mat kekë luɔi cï 
raan Nhialic Wun gam, ku Nhialic  Wënde, ku 
Nhialic Wëidït ɣer, ee rɔt nyuɔɔth apiɛth të tɔ̈u ë 
raan ɣön ë Nhialic, ke yï rɛ̈ɛ̈r wekë Kërithiaan ke 
we ye ɣön ë Nhialic. 
 
 
Muk baai de Nhialic (Epethiei 4:1-32) 

Cït ye meth dït, ku mɛnh cï Nhialic tɔc abï nɔm dɛ 
man, ku wun, ku baai bï yen tiit, ka raan cï gam cï 
bɛ dhiëëth acï gäm baai de Kërithiaan bïk en aa 
tiit ku bïk en kuɔny në luɔk. 
Luk 8:14, aye lueel an cie kɔ̈th kedhie kek ee dït. 
Ku 1 Petero 2:2 aye lueel an mïth ke wëi abïk dhil 
dït. Ɣeberuu 5:11-6:3 ajm në biäk de mɛɛth ku dït. 
Ade kïn ee mɛnh koor ë Kërithiaanic nyooth kekë 
raan dït. Ee luɔi kɔɔr en käŋ nyuɔɔth, ku akööl kɔ̈k 
abï dhil dït. 
Wɛ̈t de Baibol në biäk de dït ee luɔi cï en ɣet tëde 
thök, ka cï loi. 
luɔi de ɣön ë Nhialic ee luɔi bï yen kɔc cï gam 
kony bïk dït. Aye bäny ku kɔcken looi kedhie. 
Këriëëc ye looi ëbɛ̈n, në jam, ku luɔi, ku mät ee dït 
tɔ bɔ̈. 
Aye Baibol lueel an we duëër aa miööc ku yok 
yök: 
Luɔi (Jɔn 13:14-15), käŋ (Luɔi de Tuuc 2:44-45), 
ŋiëc guiɛɛr (Romai 14:13), gäm ë wëi (Romai 15:7), 
wëët piɛth (Romai 15:14), riëtëpiɔ̈u ë nuanic (2 
Korinthoi 1:3-4), kony në ɣɔ̈ɔ̈c de kathiek (Galatai 
6:1-2), riëëu (Epethiei 5:21), päl de awɛ̈ɛ̈c (Kolothai 
1:3-4), riëtëkɔc (Kolothai 3:16), wɛɛi de luɔi piɛth 

ku riëtëpiɔu (Ɣeberuu 10:24-25), ku pal ku lɔ̈ŋ 
(Jakop 5:16). Kënë anyoth nɔn de yïn nɔm kë 
duëër gäm ɣön ë Nhialicdu, ku ɣön ë Nhialicdu 
ade nɔm kë duëër gäm yïn. 
Epethiei 4:11-16 ayok tïŋ cïï yen ee kɔc ke ɣön ë 
Nhialic kedhie kek duëër këtök aa looi. Kɔc kɔ̈k 
abïk kënë looi ku loi kɔc kɔ̈k däŋ, ku ee kɔc kedhie 
kek bï luɔi looi (12). Kënë ee luɔi bï ë kɔc ke 
Nhialic kɔc ke Nhialic aa luööi. 
Nhialic ee ɣön de Nhialicde gäm miɔ̈c në kueer ë 
kɔc. Acie kɔc mɛɛn. Tuuc ee kɔc cï Nhialic ke gäm 
luɛɛl de wëlpiɛth në luɔi de göök ku kake gäi.  Kɔ̈k 
anukï rin ë Baibolic (Luk 6:13-16, Luɔi de Tuuc 
1:26, 14:14, Romai 16:7, 1 Korinthoi 9:1-2, 12:28, 2 
Korinthoi 12:12). Löŋ cï Piac Mac ade yic gäär de 
Tuuc thɛɛr, ku tuuc ke ee köölë acïkï ee wëëtë bï 
jai. 
Tït ayek jam de Nhilic luɛɛl. Ayek ɣön ë Nhialic wat 
në akööl kɔ̈k, ayek ka bï tuöl caar, ku ayek kɔc riit 
piɔ̈ɔ̈th, ayek kɔc cï gam wɛ̈ɛ̈t, aye kë lueel Nhialic 
lɛ̈k kɔc (Luɔi de Tuuc 11:27-28, 13:1-3, 15:32, 21:9, 
10-11, 1 Korinthoi 14:14:3-5, 1 Timotheo 1:18, 
4:14, 2 Petero 1:21). Ade kuɛɛr juëc duëër wok 
cäär yic de Kërithiaan them. Nhialic acïï rɔ ee jai. 

Kɔc ee wëlpiɛth guiir ayek tuuc ke wëlpiɛth ku yek 
kɔc ee wëlpiɛth ke Yecu Këritho luɛɛl. Pilip yetök 
yen acï rin bɛ̈n yetök ke ee raan ee wëlpiɛth guiir. 
(Luɔi de Tuuc 8:4-8, 26-40). Timotheo acï yɔ̈ɔ̈k bïï 
luɔi de raan ee wëlpiɛth guiir looi (2 Timotheo 
4:5). Raan yic ee wëlpiɛth guiir acï bï nyaai në jam 
yic tim cï rïïu nɔm de Kërithoyic.  
Abï nu të tɔ̈u ë kɔc, ke leer keek të nu tim cï rïïu 
nɔm kɔ̈u në kueer thiɔ̈kic rɔ̈ŋ. 
Tïït ku bɛ̈ny ee wëët ee kɔc ee kɔc piööc. Ayek 
thök tiit, kju ciëëmkï thök, ku wɛtkï thök. Ayek kɔc 
de tëët ë jam de yic ku lueel cït man tlɔu ë käŋ. Ku 
röördït aya ayek kɔc cï thiäŋ ë wëi ku yek käŋ 
yökiic.  
Keek në kɔc kɔ̈k abïk ɣön ë Nhialic aa tiit (Luɔi de 
Tuuc 20:17-38, 1 Timotheo, 2 Timotheo, Tito).  
Tuuc acie luɔi de raan tök. Löŋ cï Piac Mac aye 
lueel nɔn ye kek kɔc juëc kek ë wat kɔc. Ka ye luɔi 
cït ee kënë kɔɔr aye ke yök në 1 Timotheo 3:1-7 
ku Tito 1:5-9. 
Të cï yïn ee miɔ̈ckë ŋic, tak aya nɔn kɔɔr ë Nhialic 
luɔi bï yïn ɣön ë Nhialic aa miɔɔc, ku ye nööm 
tëde. 

Luɔi bän aa raan ë Nhialic në guöp de Këritho 
yic (1 Korinthoi 12:1-31) 
Luɔi de Yecu Këritho aduëër aa kë yok looi ë 
pïïrda yic ëceŋ. Baai, ku luɔi yic, ku lɔ të tɔ̈ wok 
thïn ëbɛ̈n, aduëërku aathem buk raan de guöp bɔ̈t 
tɔ dem, ku buk raan de kë kɔɔr wɛ̈ɛ̈t, ku buk raan 
duööt lony (Luk 4:18-19). Wok duëër tän 
Kërithiaanda tuɔɔm në kë yok looi yic ëbɛ̈n. 
Këërkëër kaarou de guiɛɛr de wëlpiɛth ee abärɔ 
piɛth ku piööc de yith ke wëlpiɛth. 
Cök dït kadiäk ajamkï në biäk de miɔ̈c ye Nhialic 
gäm ɣön ë Nhialic. Romai 12:6-8, 1Korinthoi 12:7-
11, 27-31 ku Epethiei 4:11-12. Miɔ̈c de wëi ee riɛl 
ye Nhialic gäm raan në duëëŋde në biäk de piɛth 
ë kɔc. Ee kën ee Nhialic tɔ ŋic guöp ɣön ë Nhialic. 
Aye Nhialic tɔ lui kekë luɔi de gäm ë raan. 
Këthiinë ee wëërë ëyic miɔ̈c ë wëi. Acïn të ye 
Baibol ye lueel nɔn yen keek kapäc kek ee miɔ̈c de 
wëi. Wën thɛɛr wok cï jam në biäk de tuuc, ku tït, 
ku kɔc ee wëlpiɛth guiir, ku tïït ku bäny ee wëët. 
 
1.Cäär–luɛɛl de kë cï Nhialic tak ku wëër de wël 
yiic. 
2. Luɔi–Ee mɔ̈ɔ̈k de kɔc ke Nhialic kekë kake. 

3. Wëët–nöm de piööc piɛth ku nyuöth de luɛ̈l ë 
yith. 
4. Riëtëpiɔ̈u–cäth ëtök we raandäŋ ago gämde yïk. 
5. Juëër–ee kuɔɔny de kɔc kɔ̈k në kë nuan keek. 
6. Wät–wät ku ciɛɛth ë kɔc në biäk de kë loi. 
7. Kokëpiɔ̈u–ee kokdepiɔ̈u në kɔc gum këtuc ku 
thëm. 
8. Pɛlënɔm–täŋ de kake wëi ye gäm raandäŋ. 
9. Ŋïnydekäŋ–bëër de kake wëi de raan cï lop. 
10. Gäm–luɔi ŋɛ̈ɛ̈th ë raan Nhialic ku tɔ raan loi 
käŋ. 
11. Miɔ̈c ë dem–luɔi bï yïn raandäŋ tɔ dem ë riɛl ë 
Nhialic. 
12. Göök–riɛl bïï ë raan gök looi ë riɛl de Nhialic. 
13. Wëët–ee luɔi ye raan wël ke Nhialic lɛ̈k kɔc. 
14. Täŋëkäŋiic–-luɛl de wël ë cökken  ka cï tïŋ ku 
ka kënë tïŋ na ye këde Nhialic ayï kë cie këde 
Nhialic. 
15. Jam ë Thook mɛɛn–jam në thoŋ cïï ŋic. 
16. Wɛ̈ɛ̈r ë Thook mɛɛn–wɛ̈ɛ̈r ye thoŋ cïï ŋic waaric. 
 
Ee awäc të kuc ë Kërithiaan miɔ̈c de wëi (1 
Korinthoi 12:1). Ku ee awäc të ye Kërithiaan miɔ̈c 
käär. Apiɛth tëde Kërithiaan të ye kek e kɔɔr bïk 

Nhialic luööi (1 Korinthoi 12:31, 14:1, 12). Ee 
Nhialic yen ee miɔ̈c tek në këde piɔ̈nde (1 
Korinthoi 12:6-11, 28). Acïï piɛth bä Nhialic lɛ̈k kë 
ye kɔɔr bï luöi yïn. Ku acï than aya an na ye këdäŋ 
kɔɔr ë yïpiɔ̈u abï këde piɔ̈ndu gäm yïn. 
Thiëc Nhialic bï yïn gäm kë köör yïn. Ŋic ka lëu 
keek, në luɔi cï yen yï cak aya në biäk de kë bïï 
looi. 
Kërithiaan ëbɛ̈n abïï ë Nhialic luöï në kööldɛn cï 
tak cït man ë kë kɔɔr. Ye kë lueel ë Kërithiaan kɔ̈k 
piŋ, kɔc ŋic keek ku ye ke riëëu gup ɣön ë 
Nhialicdun. Ye këriëëc cï ë Nhialic gäm yïn gam. 
Ŋic miɔ̈c ye tïŋ ke Nhialic ë bï yïn luööi thïn. Du kë 
cïï ë Nhialic köör yïn ee looi. 

7. Wëët ë Bɛ̈nydït në biäk de Baibol 
Riɛl de jam ë Nhialic 
Kääŋ cï Yecu lueel në Mathayo 7:24-27, anyooth 
në cïï këërkëër de pïïr ë Kërithiaan täaäu në 
Yecuyic. Jam de Nhialic abï yen tɔ ril në gämde ku 
tɔ ye adöt në luɔide. Acïï Nhialic bï kɔn pɔ̈l. 
Jam de Nhialic në pïïr ë raan yic aril! alëu bë thɛm 
tiaam(diɛt 1198:11, Mathayo 4:3-4). Alëu bï täk tɔ 
pïïr (Jakop 1:22-25). Alëu bï kërac kuum(Galatai 
3:21-25). Alëu bï wëi cääm (Diɛt 1:1-3, 1 Petero 
2:2-3). Aleu bë kɔc tɛɛr dhoŋ kɔ̈u (Epethiei 6:17). 
Baibol ee këde gäi. 
 
Këcïgɔ̈ɔ̈r tueŋ acï gɔ̈ɔ̈r ë kɔc juëc ë ciɛɛth ë Wëidït 
ɣer keek. Adekï yiic Mothe, ku Jocua, ku Debid, ku 
Tholomon, ku kɔc kɔ̈k. acï bäny ke ka ke nhialic 
cde Judai ke nyɔk ë gäär, në kït ku kït në abɔ̈c 
kɔ̈ɔ̈th ku agut kɔ̈ɔ̈th ku biök kɔ̈ɔ̈th. Miök de gäär 
aa ye looi në kë cït col ku adɔ̈k. Thook thɛɛr ee yï 

Babilonia, ku Thirian, ku Aramaik, ku biäk de thoŋ 
de Arap, ku këdït ee thoŋ de Ɣeberuu në Löŋ 
thɛɛr yic, ku thoŋ de Giriki në Löŋ cï Piac Macic. 
Yen Baibol muku ënɔɔnë amatic ëtök ku gam në 
ruöön bot kaŋuan. Ku Baibol ë thoŋ de Liŋlith 
athök në ruöön agum ku bot kadiäk ku thiërbɛ̈t ku 
rou (1380-62). Në biäkde Jɔn Wiklip acï bɛ̈n mɔ̈ɔ̈r 
paan ë Liŋlith, ku Baibolde acï pɛ̈n kɔc në kuɛ̈n, ku 
wɛ̈cë yomke bei ku ɣök ke mac në ruöön (1428). 
William Tendale yen aye Baibol tueŋ në thoŋ de 
Liŋlith ë kɔnë waaric në thook thɛɛr Ɣeberu ku 
Giriki. Go Löŋ cï Piac Mac thöl në ruöön 1525. 
Tendale acï yɔŋ aya. Go abëlde riääk wïïr ku mär 
kacïgɔ̈ɔ̈r juëc. Go kuany cök në amantuum, ku 
nyiin ë määthke, go jɔ dui në Mak cï gɔ̈ɔ̈r! 
Në ruöön 1607-11 Baibol de Kiŋ Jemeth acï gɔ̈ɔ̈r. 
Acï run kathiërdhïc thöl ku jɔ bɛ̈n gam ë kɔc juëc, 
kë nyooth ee luɔi bï Baibol wään piɛc thök kaam 
thöl ku jɔke bɛ̈n gam. Ku aye lueel nɔn de yen 
thook juëc kënë waar yiic cakaa nɔn looi ë kɔc 
waar thokic luɔi dït.. 
Jam de Nhialic ee këde gäi! Acï këde lueel. Aye 
këde gam. Kɔ̈th cï com ayek ŋoot ke ke lok. 

Du nɔm mär nɔn pïïr ë Kërithiaan në jam de 
Nhialic ë wëi(Mathayo 4:4). Kërithiaan ee Nhialic 
ŋic ku këde piɔ̈nde në jamde yic (L.                                                                                                                                               
Tuuc 17:10-11). Kërithiaan ee jam de Nhialic 
nhiaar në yic (Diɛt 119:127). 
Në kacïgɔ̈ɔ̈r kɔ̈k bï bɛ̈në kaarou ade cök ke baibol, 
acï ke gɔ̈ɔ̈r në kuɛ̈ny ye kek kecöik kuany, ku ë ke 
gäär keek adï. Në biäk bï yïn Baiboldu ŋic yic 
apiɛth bä dɛ kalik ŋic në biäk de kacïgɔ̈ɔ̈r ëbɛ̈n. 
Kacïgɔ̈ɔ̈r juëc ku Dikcinori abïk yïn kuɔny, ku du ke 
tɔ nöm tëde Baibol. Cït man ye Thintheth bɛ̈nydan 
ee Baibol wɛ̈ɛ̈t ye lueel të cï yen thök në wëët an, 
‘Ye Baibol kueen, ye kueen.’ 
 
Piath de jam ë Nhialic (Diɛt 119) 
Në kuën kueen wok cöök bɛ̈ɛ̈r de Baibol Diɛt 119,  
wok duëër piath de baible ŋic. Të ye wok jam 
kueen apiɛth buk dɔm ë wopiɔ̈ɔ̈th aya. Ee luɔi bï 
wok en aa aa takic ë ceŋ ku cuku nïïm bï dap aa 
määr ë yen. Wo bï karackuɔ dhil aa gäm en, ku 
tɔku nyuth wook ka nu ë wopiɔ̈ɔ̈th. 
1. Baibol ee kueer de athiɛɛi dït (1-2) 
2. Ee kueer de pïïr agɔk (9) 
3. Ee kony në biäk de kërac (11) 

4. Ee awaŋ de riɛl de wëi(28) 
5. Ee pïïr de wëi bɛ tɔ ril(37,93) 
6. Aröŋ ke ŋäth aläl(42) 
7. Aduëër wo wɛ̈t kueer lɔ tëde Nhialic(67) 
8. Ade piath wär piath ë pinynɔm(72) 
9. Atɔ̈u athɛɛr ku le cit ke cïï tɔ waar (89) 
10. Ee nampɛl nhiali gam(98-100) 
11. Ee wo nyuöth tëda ku nyuth wo tueŋ(105) 
12. Ee kacïmoony nyooth (130) 
13. Ee kac tɔ yök käŋ yiic(169). 
 

 
 
 

Löŋ Thɛɛr 
Gäär de Kathɛɛr       Gäär de Kɛ̈ŋ          Gäär de Tït    
Cäk       Job                          Yithaya 
Bɛ̈nbei     Diɛt                          Jeremaya  
Lebai      Kɛ̈ŋ                           Dhiëëu 
Kuën                     Wɛ̈ɛ̈t cï Määtic           Edhekiɛl 
Nyöŋ de Löŋic        Diɛt ke Tholomon       Daniɛl 
Jocua       Ɣodhiya 
Bäny ee Löŋguiir      Jowɛl 
Ruth        Amoth  

1 Thamwɛl      Obadaya 
2 Thamwɛl       Jona 
1 Meliik       Maika 
2 Meliik       Naɣum 
1 Lëk de Akööl            Ɣabakuk 
2 Lëk de Akööl           Dhepanaya  
Edhra       Ɣagai  
Neɣemaya       Dhekaraya 
Ethta        Malakai 

 
Löŋ cï Piac Mac 

Gäär de Kathɛɛr       Gäär de Kacïgɔ̈ɔ̈r    Gäär de Tït    
Mathayo    Romai  Nyuuth 
Mak     1 Korinthoi 
Luk     2 Korinthoi 
Jɔn     Galatai 
Luɔi de Tuuc             Epethei 

Pilipoi 
Kolothoi 
1 Thethalonikei 
2 Thethalonikei 
1 Timotheo  
2 Timotheo  
Tito 
Pilemon 
Ɣebreuu 

Jakop 
1 Petero 
2 Petero 
1 Jɔn 
2 Jɔn 
3 Jɔn 
 Juda 

Kueer ye Tak an ye kek kecök Kuany 
Löŋ Thɛɛr 

Cäk       1 Meliik 5-22          Ɣabakuk                       
Job      2 Meliik 1-14:20        2 Meliik 22-25 
Bɛ̈nbei      Jowɛl                      Obadaya            
Lebai       2 Meliik 14:21-25     Jeremaya 
Kuën              Jona                         Dhiëëu 
Nyöŋ de Löŋic   2 Meliik 14:26-29   1 ku 2 Lëk de Akööl 
Jocua                      Amoth                 Edhekiɛl 
Bäny ee Löŋguiir      2 Meliik 15-17     Daniɛl 
Ruth                        Ɣodhiya              Ethta 
1 ku 2 Thamwɛl        2 Meliik 18-19    Edhra 1-4 
Diɛt                         Yithaya              Ɣagai 
1 Meliik 1-4              Maika               Dhekaraya 
Kɛ̈ŋ                         Naɣum             Edhra 5-10 
Wɛ̈ɛ̈t cï Määtic         2 Meliik 20-21   Neɣemaya 
Diɛt ke Tholomon     Dhepanaya         Malakai 

Löŋ cï Piac Mac 
Mathayo        Romai   
Mak                                Luɔi de Tuuc 20:3-28  
Luk          Epethiei     
Jɔn          Pilipoi 
Luɔi de Tuuc 1-14             Kolothoi       
Jakop                                       Ɣeberuu 
Galatai                                     Pilemon 
Luɔi de Tuuc 15-18:14               1 ku 2 Petero        
1 ku 2Thethalonikei                   1 Timotheo 
Luɔi de Tuuc 18:12-19:10          Tito                        
1 Korinthoi                               2 Timotheo     
Luɔi de Tuuc 19:11-21:1                 1, 2 ku 3 Jɔn 
2 Korinthoi                                    Juda 
Luɔi de Tuuc 20:2                          Nyuuth 

 
Paulo ku Timotheo acïk lueel an piath de Baibol ‘ee 
wëët, jäny ku kit piny piööc në piathëpiɔ̈u’, yen aye dik 
ëbɛ̈n tëde moc ku tiiŋ de Nhialic (2 Timotheo 3:16-17). 

Baibol cï kueen acïn piathde. Baibol ye kueenic 
apiɛth. Ye tak bä Baibol aa kueenic yïtök ku du rɔt 
ee kan në ka bï kɔc gäm yïn. 

Kuɛɛr ye jam ë Nhialic kueen(2 Timotheo 2:1-
26) 
Raan aduëër baibol kueen në thɛɛr kathiërdherou 
ku bɛ̈n në röldït. Na cï cath abël nhialic yïn duëër 
kajuëc tïŋ në cäthdu yic. Wään jäl ɛn ë Kaartuum 
ke ya Londɔn. Yɛn cï Kiir tïŋ ke läk të tëëk en ë jɔ̈ɔ̈r 
de Ripic. Yen kën ë tiëŋ në abël Nhialic aa wuöc 
ke Kiir wään tiëŋ ë Kaartuum. 
Kuën de baibol aduëër dɛk ŋïny de kajuëc ku 
kakor aya. Ku kuën ë Baibol aduëërë gɔl ëlɔ̈ŋ. 
 
Tɛkdäŋ kɔɔr bä këcïgɔ̈ɔ̈r tök kueen ë Baibolic 
Ye kueen raanjuëc, ku gäär kak ee keyiic nyɔk, ku 
löŋ lɔ ke bɔ̈, ku ka wën ee röt tëëm. 
 
 
 
Tɛkdäŋ kɔɔr bä cök kueen 
Ye cöök de Baibol kueen raan juëc, cït man tɔ̈u en 
në këcïgɔ̈ɔ̈ric. Acï gɔ̈ɔ̈r ë baibolic raanrou an, ‘Acïn 
Nhialic,’ ku të le yïn e kueenic ëbɛn abä yök acie 
ke lueel ka. Tïŋ (Diɛt 14:1, 53:1)  

Të kuën yïn ye rɔ luɔp ku abä ke bɛ̈ɛ̈r në kë kuenic. 
Apiɛth bä bëërdu gäär piny ago ke bɛ kueen ë run 
bï bɛ bɛ̈n. 
Eeŋö lueel ee këcïgɔ̈ɔ̈rë? 
De ka kɔ̈k de naamden cï lueel? 
Duëër ee wëëtë gɔ̈ɔ̈r në cöök ciɛkic? 
De kääŋ duëër kuany cök ku lueel? 
De yöök bä riëëu? 
De ka cïn thɔn bä ke kɔɔr? 
Tɛkdäŋ yï duëër ka cï yök thɔ̈ɔ̈ŋ në ka cï mɔ̈th yök 
ku nɔn ee Komentarii. 
 
Tɛkdäŋ duɛ̈ɛ̈rë kɔɔr bä jam ku löŋ kueen 
Kuen Konkodan ago wël ke kacïgɔ̈ɔ̈r ku baibol yök 
thïn. Kɔɔr wël ku matke yiic. 
Kuen Dicinarii. Luel ë piɔ̈ndu luɔi duëër yïn e looi 
ë pïïrdu yic ë ceŋ. Ku jɔ wël thiääk yic kueen. 
 
Tɛkdäŋ kɔɔr bä raan ku täŋde kueen 
Yïn bï Konkodan kɔɔr bï ee raanë kuɔny në Baibol. 
matke yiic në kuën kueen yïn cök ëbɛ̈n. Nöm kë 
de naamde ë pïïrde yic. 
Loi ee kënë lop juëc. Yïk bëërdu në gäär gɛ̈ɛ̈r yïn 
keek piny ë biäk de luɔidu. 

Ë yɔ̈k ke Nhialic adï? 
Ë cɔɔl ë Nhialic adï bï ee kë loiyë looi? 
Eeŋö ë rilic tëde yen? 
Eeŋö ë kɔ̈cic tëde yen? 
Eeŋö kɔɔr ë Nhialic bä ŋic tëde yen? 
Wok bï röt dhil kiëët buk röt gäm Nhialic, ke wo 
ye kɔc ee jam de Nhialic ŋiëc muk (2Timotheo 
2:15). Ade yic wëët ku luɔi ku pïïr. 
Kuën de Baibol abï yök raanrou në Mak ku Luɔi de 
Tuuc yiic raanrou. Gɔ̈ɔ̈r cök de kë lɛ̈kï yïn. Gɔ̈ɔ̈r lop 
ee bɛ̈n në yïnɔm. 
Ka nu thïn cï gam në biäk de pïïr ë Yecu ku Petero 
ee kake wëët. Aduɛ̈ɛ̈rë ke ŋuak kɔ̈ɔ̈th yïtök. Läŋë 
ke yïn kën kuen ku thiëc Nhialic bï jam ke yïn. Të 
cïn cöök jɔ kueen, yïn duëër Komentari jɔ kɔɔr abï 
yïn kuɔny në bëër de lop, ku nɔn tɔ yï yök ka kɔ̈k 
yiic. 
Baibol ee wo yɔ̈ɔ̈k an, ‘Gäm ee bɛ̈n në pïŋ de jam, 
ku jam aye piŋ në wël ke Këritho.’(Romai 10:17). 
Apiɛth bä jam de Nhialic piŋ në wëëtic. Ku kë thiin 
cït ee kënë abï yï kuɔny bä yom kuany. 
Cöök de Baibol kuen: 
Kë lueel: 
Raan jam:                    kööl ëjam          tëde jam 

Anyooth 
Këtueŋ de naamde  
Këde rou de naamde 
Këde diäk de naamde 
Këde ŋuan de naamde 
Bëër: Eeŋö bä looi? 
Bä looi adï? 
 

8. Pïïr de Mak ku Luɔi de Yecu Këritho  
Tëde Yecu Këritho (Mak 1:1–15) 
Pïïr de Kërithiaan ee luɔi ye raan kekë Yecu 
Këritho. Wëlpiɛth ke Mak ee yen ee këcïgɔ̈ɔ̈r tueŋ 
në biäk de pïïr ku wëët de Yecu Këritho.  
Aŋicku nɔn cï mak kajuëc piŋ në amɛɛt ke kɔc ke 
Nhialic wään ë ɣöötiic(Luɔi de Tuuc12:12), ku acï 
wëët në rëërdɛn dït kekë Paulo, Batnaba ku Petero 
(Luɔi de Tuuc 12:25, Pilemon 24, 1 Petero 5:13). 
Nhialic acï Mak tɔ gär ke bïï kɔc ke kueen kedhie 
(Mak 1:1). 
Yen ee cöök tueŋë ee käŋ kaarou mat yiic: Këtueŋ 
yith në biäk de Yecu Këritho, ku këde rou gäm bïï 
Yecu Këritho gam. Mak acï ka cï Yecu ke looi gɔ̈ɔ̈r 
agoku ŋic Yecu eeŋa. 

Göl de Wëlpiɛth 
Na cï riŋ thiɔ̈k bï rɔ gɔl në thaar de 3 thëën, ku kɔc 
riŋ kenïïm kut, ku tɛ̈ɛ̈ukï lupɔɔkɛn thiek piny, ku 
tɛ̈ɛ̈ukï lupɔɔ ke riŋ, ku jɔ raan ee ke tɔ riŋ bɛ̈n ku jɔ 
lueel an:‘Cuɔckï röt ë ɣäänkuniic,’ aduɛ̈ɛ̈rë lueel ë 
yic nɔn cï riŋ thiɔ̈k ke göl, ku nɔn cï riŋ rɔt gɔl në 
kë cït pɛi cï wan, ka kënë ee nyooth de ka wään cï 
thök, ka ye kɔr, ku kööl e riŋ, ku kuëny de bäny, 
ku riöp ku ka kɔ̈k. Kïït, ku guiɛɛr, ku ka loi ee kek 
ee käŋ tɔ lëu röt. 
Mak cökthii 2-3, tiët acï wo nyuöth raan de 
naamde bï bɛ̈n ë kɔc yiic. Raanë ee Yecu Këritho 
(9). Kë mɛɛn në biäk de raan ë Nadhareth në Galilii 
ee Bɛ̈nydïït de paannhial kekë piny. 
Nhialic ee ka cï guiir tɔ loi röt, cakaa kek ë riliic. Tɔ 
ee këde pïïrdu bä këde piɔ̈n ë Nhialic aa looi. 
 
Jool de Yecu Kërittho 
Jɔn de Baptith acï kɔc guiir në biäk de Yecu 
Këritho në luɔi cï yen kɔc wɛ̈ɛ̈t bïk kepiɔ̈ɔ̈th puk ke 
ke bïï päl awɛ̈ɛ̈c(4). Aguum acïk jamde bɛ̈rn piŋ, 
gokï karɛcken gam ku joolë keek. 
Yecu acïn kërɛɛcdɛn bïï gam. Aa joolë ago rɔ mat 
ke kɔc, në luɔi bïï yen e nyuɔɔth an wën ë Nhialic 

acï aa wën ë raan ë yic. Aa joolë ago këdɛn bïï bɛ̈n 
looi nyɔɔuth në luɔi bï yen raan kekë Nhialic bɛ̈ɛ̈I 
tëtök. Nhialic wun aa mit piɔ̈u kekë Nhialic 
Wënde. 
 
Tɔŋ ŋic Yecu 
Na wën cï ye jɔ luɛɛl ë kɔc nïïm, ke tɔŋ ë wëi ë jɔ rɔ 
ŋuak. Nhialic Wëidït ɣer, ku Catan, riɛl ku ye raan 
de jɔŋrac, keek kedhie acïk dït tɛ̈ɛ̈r në pïïr de Yecu 
Kërithoyic. Go Catan Yecu gäm täŋ kɔ̈c, këde gäi 
ku nyiɛɛi. Kuen thëm në Mathayo 4:1-11. Go 
Bɛ̈nydïïtda kueer de nuan ku gɛm ë rɔt lɔc. Acï 
kueer ë jiɛtjëpiɔ̈u ku thuɔɔu lɔc. Acï luɔi bï yen 
Wun tɔ yök dhuëëŋ lɔc ke cie guöpde. 
Wëlpiɛthkë ayek wëlpiɛth ke kɔc kedhie, kɔc ŋic 
wït mu ë kaam de yic kekë awäc, ku këpiɛth ku 
kërac. Ku Yecu Këritho acï tŋ tiaam! Yecu acï guöp 
piööny ku acï tɔŋ bɛ̈n tiaam.  
Wëlpiɛth ke Mak aake gɔl röt ë Nhialic piɔ̈u. Kɔc 
ee rëër ke ke thiääk ë Nhialic piɔ̈u, kek abï tiam ë 
tŋ de pïïric.   
 
Kë Kɔɔr ë Yecu Këritho(Mak 1:14-34)) 

Në ee këcïgɔ̈ɔ̈rë yic, kë cï Yecu Këritho luöi rɔt në 
biäk de piny nɔm acï tïc ëgɔk eenë. Acï guiir apiɛth 
an pïïrde ëbɛ̈n abï lui ke tɔ ee kakë loi röt. 
 
Acï lueel nɔn bï ë kc yɔ̈ɔ̈k 
Në Löŋ cï Pac Macic wëlpiɛth aye ke mat në 
kunydewëi, nyooth de thön ke Nhialic, mät, aŋäth 
ku pïïr athɛɛr. Yecu Këritho acvï ee kakë gäm kɔc 
të tɔ̈u kek thïn ëbɛ̈n. 
Kɔc kedhie abïk kepiɔ̈ɔ̈th dhil kɔn puk të kën ë ke 
kɔn waar. Kɔc ayek piɔ̈ɔ̈th dhiau në awɛ̈ɛ̈c cïk looi 
ë pïïrdenic. Ee piɔ̈u dhiau në cï awäc looi, ku aye 
gäm kaam bï awänyde gam, ku tɛk däŋ duëërë bɛ 
them. 
Acï lueel nɔn duëër ë kɔc tuɔɔc 
Mak acï rin ke kɔc juëc cï Yecu ke cɔɔl ku tooc 
keek nyooth. Ade kɔc ee ye rec deep (1:16-20), 
ade Lebai ee ye athölbö kut (2:14), ku ade kɔc cï 
lɔc bïk aa tuuc (3:!3-19). Ku në Mak 6:7-13, Yecu cï 
ŋɛk në kɔc cï lɔc gäm kë bïï aa looi. Na tak ee kënë 
yic, ke Yecu aa wëët kɔc bï ciët en në luɔi de kɔc cï 
cɔɔl ku tooc keek. 
Wok cï yɔ̈ɔ̈k aya an cie kc cï cɔɔl ëbɛ̈n kek cï lɔ 
(10:17-22). Yecu akën kë ye raanëpiööcë kɔɔr 

nyooth. Acï lueel an luɔi bï raan rɔ gam ee këtuc 
thok. Yɛn wo yïn na cuk gam luɔi bï wok këriëëc 
ëbɛ̈n gäm Nhialic abï dɛ këdïït bïï yök tëde yen. 
Mak 1:17 ee ya yɔ̈ɔ̈k an ee luɔidï bä Yecu kuany 
cök, ku ee luɔide bïï yɛn tɔ ee këdɛn kɔɔr. Tɔ rɔ ee 
raan kuany Këritho cök ënɔɔnë. Du thäär wekë 
këde piɔ̈nde. 
 
Yecu acï lueel nɔn bïï kɔc thɔ̈ɔ̈r 
Cökthii 21-28 anyoth käŋ kadiäk në biäk de luɔi ë 
Yecu: Aa ye thɔ̈ɔ̈r kekë riɛl de mɔ̈ɔ̈th. Kɔc ke ater 
aake ye kïïu në luɔi ŋic kek raan thɛ̈ɛ̈r kek! Aake ye 
rël yiic. Yecu aa cie riɔ̈ɔ̈c ku aa cie diɛɛr të tɔ̈u ë 
jɔŋrac. Aa de nɔm riɛl, ku aa ye riɛlde luɔɔi. Jɔŋdït 
rac ee riɛl, ku Nhialic aril arëët. Mak 6:7, aye lueel 
an riɛlë acï gäm wook. Go jɔŋrac yöök de Yecu 
riëëu. 
 
Acï Yecu Lueel nɔn bï kɔc piɔ̈ɔ̈th aa kok 
Yecu aa ye kɔc tïŋ ke ke ye kɔc, aake cie wëi bïï ke 
tɔ gäm. Cökthii 29-34, aye nyooth nɔn yen kë kɔɔr 
ë raan piŋ, ku ye kɔɔr bï kony guöpde, ku gëm rɔt 
kɔc ee bɛ̈n tëde yen në yepiɔ̈u ëbɛ̈n. Kokdepiɔ̈u ee 
kën de pïïr ë Yecu (1:41, 6:34, 8:2). 

Pïïr de lɔ̈ŋ ë Yecu Këritho (Mak 1:35-39) 
Cakaa yïn ë lui ë luɔɔidït, apiɛth bä kaam de lɔ̈ŋ 
dhil yök. Në këdiën yan gär thïn yɛn cï wël ke Jɔn 
Wethli gɔ̈ɔ̈r an:‘Yɛn de kajuëc bä ke looi ee köölë 
ku abän kaam dït nööm ke ya läŋ të kën ɛn keek 
dguɔ lëu në luɔɔi.’ Të woi yïn cök ke lɔ̈ŋ ë Makic, 
yïn bï ee kakë tïŋ: 
 
 
 
Kaam ee Yecu lɔ̈ŋ thïn 
Në cöök 35 abuk dhil ŋic nɔn yen piɔ̈u dɛk lɔ̈ŋ, ku 
aa ye kɔɔr bïï ë kɔcëpiööcë looi. Acä ee gam nɔn 
duëër yïn Nhialic lëu në nhiëër ë piɔ̈ndu ëbɛ̈n, ku 
wëu ëbɛ̈n, ku riɛldu ëbɛ̈n, ke yï cïï kaam ee nööm 
bä rëër we yen wapäc. 
Në akööl kɔ̈k cï tëëk Yecu aa ye kacïgɔ̈ɔ̈r wɛ̈ɛ̈t në 
ɣön d Nhialic ë Kapernaum. Go rɔ̈m ke raan de 
guöp jɔŋrac, ku jɔŋrac ciɛɛc wei ku tɔ raan dem. Të 
wën ee kek lɔ cam Yecu aa jam kekë kɔckɛn 
ëpiööcë. Acï dhiɔm de Petero tɔ dem ku kony kɔc 
juëc. 

Ku Yecu aa ye ŋoot ke jɔt rɔt ke piny ë col, ku 
nyiëëŋ baai piny ku leer ë jɔ̈ɔ̈ric të yen lɔ̈ŋ thïn 
(1:35). Ee këde gäi kɔc ayek dap pääc lekï ë luɔiyic, 
ku nɔn kenykï ku acïkï ee dap pääc lek lɔ̈ŋ. 
Aŋicku aya, nɔn ye wok dap lɔ tɔ̈c, ku wok ee ruu 
ke wo daai, ku nɔn lok thuëëc woi, ku nɔn jiɛɛm 
wok piɔ̈ɔ̈th, ku yok lueel an ŋic ë Nhialic de wok 
piɔ̈ɔ̈th nïn. 
Yecu aa ye lɔ̈ŋ aya ke kën kɔn cam në akööl 
kɔ̈k(6:41, 14:22, 23), ku lɛ̈ŋ ë biäk de luɔi(6:46). 
 
Yecu awëët lɔ̈ŋ 
Ade yith kaŋuan cï Mak ke lueel ku yɛn bï jam 
tueŋ de wɛ̈t lɛ̈k week. Lɔ̈ŋ ee tɔŋ biök wok në riɛl 
de jɔŋrac (9:29). Ɣön ë Nhialic aduëër lɔ̈ŋ tɔ ee 
luɔɔide(11:!7). Wok cï yɔ̈ɔ̈k buk Nhialic gam ku 
gamku lɔ̈ŋ(11:24) ku aye cöök däŋë lueel an 
apiɛth buk tɔ̈u ëtök ë mïthëkɔckuɔn ke Kërithiaan. 
Ku këciëën acï ë Yecu lueel an buk dhil aa lɔ̈ŋ ë 
Nhialic nɔm ke cie kɔc nïïm (12:40). Lɔ̈ŋ ee raan 
lɔ̈ŋ yetök ee gämdït nhuɔɔth awär lɔ̈ŋ ë kɔc nïïm, 
cakaa nɔn de kek naamden kedhie. 
 
Wëët de Lɔ̈ŋ 

Bɛyë cöök 14:32 tïŋ aya, Yecu akɔɔr lɔ̈ŋ. Ku luɔi cï 
en nuan. Acï kë ye tak në biäk de Wun nu 
paanhial nyooth (35-36). Acï luɔi bï yen Nhialic tïŋ 
nyuɔɔth (39). Cöökthii 36 ee wo nyuöth riɛl de lɔ̈ŋ 
ë pïïrda yic.‘Wäär këriëëc ëbɛ̈n ee rɔ lëu tëde yïn.’ 
Kënë ee läm. ‘N yaaiyë bïnyë tëde yɛn,’ anyoth kë 
kɔɔr, ku: ‘Acie kë kɔɔr ë piɔ̈ndï ee kë kɔɔr ë 
piɔ̈ndu,’ anyoth luɔi duëër en rɔt waar, në luɔi bï 
en kë kɔɔr ë Nhialic looi. Lɔ̈ŋ acie manyëalanh ee 
këde piɔ̈ndu looi. Lɔ̈ŋ yic ee këde piɔ̈n ë Nhialic 
kekë këde piɔ̈ndu tɔ ee tök. 
Kɔɔr bä ka ye looi tueŋ nyɔk ë guiɛɛr? Kɔɔr bä 
pïïrdu waar? Kɔɔr bä wït ku tiëmë aya? Kɔɔr bä 
kaam ee yïn lɔ̈ŋ yïtök tɔ piɛth ku cïï lɔ̈ŋ ë kɔc nïïm 
ɣön ë Nhialic bï bɛ aa yal?  
Tak yïnɔm apiɛth, abï dɛ thaar ë dhetem miäk rial. 
 
Kagɛ̈iye ke Yecu Këritho (Mak 2:1-12) 
Yïn cïï Mak bï kueen aläl në luɔi bï yïn gök ë looi 
Yecu ë pïïrde yic yök. Luɔi yen piɔ̈u kok ke kɔc ee 
yen ta cath ë kɔc yiic, yeka cïï en kɔc juëc tɔ waar. 
Wok cï ee kääŋë tïŋ (1:40-45). Raan de guöp wɛth 
acï piɔ̈u miɛt arëët kekë gök arëk abïï nɔm määr 

në jam de Yecu. Kɔc juëc ayek kë cït ee kënë looi 
ee köölë. 
Göök ayek yiic rou. Keek ayek kake gäi në thoŋ de 
Giriki. Këde rou ayek kït, yen aye tɔu ee kït ke gäi. 
Ŋic apiɛth nɔn de ke naamden kaarou. Tak mɛnh 
cï yiɛ̈n këde thuëëc aye këde wɛ̈ɛ̈n, leer biäkë ku 
leer biäkë. Kërithiaan juëc ayek tɔ̈u aya në miɔ̈c de 
Nhialic ë göök. 
 
Yecu Këritho ee kɔc diir  
Kɔc wën cï Yecu piŋ ke jam ku tïŋkï kë cï looi ayek 
jöŋ ke ke lɛ̈k kɔc. Në ee kueerë kɔc juëc acïk Yecu 
piŋ. Kënë ee rɔt dap looi (2:1-2, 13, 3:7-8, 20). Go 
kɔc bɛ̈n tënu Yecu. Kɔ̈k ayek bɛ̈n bïk bɛ̈n yal. Ku bɔ̈ 
kɔ̈l ke bïk bɛ̈n dɔm. Kɔ̈k ayek blɛn ke ke dhiëëu 
kokdepiɔ̈u. Në ee kakë yiic aake bɔ̈ tëde Yecu. 
Gokï jamde bɛ̈n aa piŋ, go Yecu ee kaamë nööm 
bï yen kɔc wɛ̈ɛ̈t. Wëëtde, ku kuut cï göök tïŋ, ayek 
jam bïk kɔc bɛ̈ɛ̈i. De kë duëër wok wëët eenë? 
 
 
 
Täu de piɔ̈n ë kɔc 

Aade kuut kadiäk ë tɔ̈u ë Yecu lɔ̈ɔ̈m në 
Kapernaum, ku aŋoot ke de kuut kadiäk eenë ee 
köölë. Kɔc kaŋuan aake de nïïm gäm ë biäk ë 
mɛ̈thëden. Cök 3-5 ayek kueer ë yïn keek Yecu 
nyooth, ke ŋäthkï nɔn duëër kek ye kony. Gokï ɣöt 
liep nɔm ë kecin. Gämden acïï ë luɔiden nyuɔɔth. 
Go ë Yecu tïŋ, ku këde gäi guɔ looi. 
Go bäny ee löŋ gɔ̈ɔ̈r Yecu them. Cök 6-7 anyoth 
ku de tut tut! Aake thiääk ë Yecu ku aa yek yal, ku 
nyin duëër kek ye kony ke pɛ̈nkï, ku themkï bïk 
awäc kɔɔr në nyin de gäm. Tit rɔ ke yï cïï luɔiden bï 
dɔmic ënɔɔnë. 
Kɔc ë daai acïk gäi, ku lamkï ku akɔɔr luɔi bï ë 
Yecu ke luöi këdäŋ. Na thööŋë cöök 2 ku 12 abä 
yök nɔn cïï ë kuut ëbɛ̈n kë loi rɔt tïŋ ku lamkï 
Nhialic në biäk de luɔide. Aŋiɛc nɔn de yen kɔc cï 
ye lueel ë kuutic an:‘Adli Yecu ya luök.’ Gök cïï ë 
Yecu looi acï ye nyuɔɔth nɔn de yen nɔm riɛl ë päl 
de awɛ̈ɛ̈c ë piny nɔm. (10). Yen kïn ë nyooth kïn de 
gäi ka. 
Du Nhialic tɔ koor. Aŋoot ke loi kake gäi ee köölë. 
Ee kɔc kɔ̈k luöi gök ë biäk de lɛcde, ku lui kɔc kɔ̈k 
gök ke ye kuɔɔny, ku kɔ̈k aye ke tɔ gum në biäk bïï 
ë dhuëëŋ de yen piɔ̈u dït. 

Tɔ pïïrdu bïï kɔc ë Yecu Këritho lɔ̈ɔ̈m, ku tɔ piɔ̈ndu 
woi kake gäi ee bɛ̈n tëde Nhialic. 
 
Piööc de Yecu Këritho (Mak 4:1-20) 
Catan aman wëët de Yecu në luɔi ŋic en en luɔi bï 
ë kɔc ban ë yeciin. Yecu acï riɛlde tɔ tiëc wën wëët 
en Löŋ thɛɛr. Acï wëëtde tɔ lɔgɔk tëde kɔc gam en, 
wën wëët en kɔc në kɛ̈ŋ. 
 
Nɔm de kɛ̈ŋ ke Yecu 
 Aye kɔɔr bïï kɔc wɛ̈ɛ̈t. Akɔɔrklï bïk käŋ ŋic, 
agokï bɛ̈n bïk bɛ̈n piŋ. Akɔɔr bï wëët, yeka yen 
kaam nööm ke wëët keek. Ee jam ke kuut në 
akööl kɔ̈k, na lë ke be jam ke kɔc cï kuëny bei, ku 
akööl kɔ̈k ee jam ke määthke. Nhialic ee jam ke 
kɔc ee köölkë, ku Wëidït ɣer kek ee bɛ̈nydan ee 
wo wat tëde yic. 
 Akɔkɔr bïï kɔc yïk. Cöök 2 aye lueel an:‘Acï ke 
wɛ̈ɛ̈t ë ka juëc.’ Acie tök ku nɔn ee rou ee ka juëc. 
Kɔ̈k ayek këërkëër. Ku kɔ̈k ayek wëët. Ku kɔ̈k ayek 
kak ee kɔc jɔ̈ɔ̈ny ago kɔc cïï bïï aa yal ë këde wëët.  
 Jam de Nhialic ëbɛn ade naamde. Nam de 
Nhialic ee ɣɛɛr bɛ̈ɛ̈i(Diɛt 119:130), ee yic bɛ̈ɛ̈i(Diɛt 
119:160), ee gäm bɛ̈ɛ̈I (Romai 10:17), ee kɔc kuɔny 

bïk kërac tiaam(Doɛt 119:11). Luɔi bï yïn ciɛɛŋ de 
Kërithiaan looi ke cïn këcïgɔ̈ɔ̈r, acït luɔi ciɛth yïn në 
abäpditic ke cïn kë nyuuth yïn, ku cït luɔi yïk yïn 
ɣöt ke cin guiɛɛr. 
 Akɔɔr bï yic nyuɔɔth. Kääŋ ee luɔi bï yïn 
këdäŋ tääu ë këdäŋ lɔ̈ɔ̈m ke ke bä thööŋ. Ee kën 
ee yïn tɔ ŋic kën ë luel. Ee alɛɛŋ thiin nyoth yith 
dït. Kääŋ ee yith nyooth ku tɔ täŋ de ciɛɛŋ ë 
paannhial tɔ yökic në kɔc pïŋ. 
 
Gäi de Yecu 
Kënë acï kääŋ nu ë (Mak 4:1-20) nyooth. Tɛk däŋ 
Yecu ë cï kuur lieec, go raan cum tïŋ ke com 
kɔ̈thke. Go tɔ ee kïn de luɔidɛn looi ku ye wëët de 
Kërithiaan ë run juëc yiic. 

Kɔ̈th ke Nhialic acï ke com (14). Kënë acï 
nyooth në Luk 8:11 nɔn yen jam de Nhialic. Cït 
man ye kɔ̈th ëbɛ̈n yic dɛ pïïr, yen acït jam de 
Nhialic ëbɛ̈n. Cït man ye kɔ̈th ëbɛ̈n riɛl, yen acït 
jam de Nhialic ëbɛ̈n.  Cï man ye kɔ̈th ëbɛ̈n rɔt 
dhiëëth yen acït jam de Nhialic ëbɛ̈n. Jam de 
Nhialic guöpde ee këde gäi–kɔc juëc acï Nhialic ke 
kuaath bïk gɔ̈ɔ̈r. Në run juëc kɔc acïk Baibol rɛɛc, 
ku acïk Baibol nyop, ku acïk Baibol riɔ̈ɔ̈k, ku acïk 

Baibol dhɔɔtic, ku acïk Baibol maan ku acïk Baibol 
thiaan, agokï yök nɔn lee ë kɔ̈th ke Baibol ke ke 
lok. Kënë acïï luel nɔn lee ë Baibol ke dït, kënë 
anyoth nɔn de yen kë cïï ë jam de Nhialic looi në 
pïïr kɔc yiic ee lɔ ke dït ë ceŋ. 
 Awuut ke Nhialic ayek blɛn bei (8). Jam cï 
Yecu lueel në cöök 20 ee Kërithiaan ëbɛ̈n riit 
piɔ̈ɔ̈th, ku riit täŋden ku riit pïïrden. Jam de Nhialic 
aduëër yïn tɔ ee raan kɔɔr ëpiɔ̈ndu, na lɔ pɔ̈l ke kïït 
yïn, ku wëët yïn ku yïk yïn.  
 
Guiɛɛr de Catan 
Raan de aterda abï jam de Nhialic aa mak ë ceŋ. 
Abï kɔ̈th aa gɔpiic (15). Abï ka wën cïn mei gɔp 
(17). Abï ka wën cɔ̈m piɔ̈ɔ̈th wɛl nïïm wei (19). Ŋic 
kë ye looi në kaam duëër yïn Baibol kueen ee bɛ̈n 
tëde Catan? Kën ee yï pɛ̈n luɔi le yïn ë wëëtic 
tɛkdäŋ ee Catan, na ye bäp, na ye rɔ yök ke yï cïï 
rɔ̈ŋ, liɛɛrëyic, luɔi däŋ, ku ka kɔ̈k. Acïn kɔ̈th cï gɔp 
duëër kɔn dhiëth. Acïn kɔ̈th cï laar këëc duëër kɔn 
dhiëth. 
 
Raan cɔl Yecu Këritho(Mak 4:35-41, 6:45-52, 
9:2-13) 

Bä kɔc ë piac bɛ̈n ŋic adi nä rëërkï ë yïlɔ̈ɔ̈m? Aya 
thɔ̈ɔ̈ŋ nɔn duëër yïn rɔt nyuöth en, ku jakï we rin 
lueel, na lɔ nïn wan wek bï röt ŋic në jam aa wek 
jam, ku pïŋ aa wek röt piŋ. Ku ëtɛ̈ɛ̈n yïn bï pïïrden 
ŋic ku kë yek kɔɔr, ku kë yek looi, ku tɛk däŋ bä 
yök wekë kɔc raan ë keek ku määthken. 
Kɔcëpiööcë Yecu aake ŋic röt në Yecu në kueer cït 
ee kënë. Wok cïï täu de Yecu guöp ŋic, ku ade käŋ 
kadhïc në ee cöökë yic, ka ŋicku keek ëgɔk. 
 
Ee raan ee jamde döt 
Aa kɔɔr ë Yecu bïï baar teem go kɔckɛn ëpiööcë 
cɔɔl bïk lɔ në yen. Na wën kueer, ke ke yök amaŋ 
ëthiäu ago kɔcëpiööcë riɔ̈ɔ̈c ë wëiken. Kënë akën 
Yecu diir. Kɔc ë piööcë acïk kenyïïn yaak nhial të 
tɔ̈u amaŋ, ke cie riɛl cath ke Yecu raan ë cɔl keek. 
Wok cït keek në pïïrda yic. Cakaa nɔn ë tɔ̈u kek ë 
käŋiic, acïk rö kan në tëëtden ku luɔi ye kek kɔc ee 
ger, ŋic nɔn ë kek thiɔ̈k ë lɔ biic! Wën lee ë wɛ̈ɛ̈r 
dïu acï jam de Yecu tɔ ee yic. Wëi nhial de 
kɔcëpiööcë yen acï bɛ̈n kë piŋ aläl wään lee ë pïïu 
lik. Acï ke kony në biäk de jam ë Yecu. 
 
 



JIƐT NHIAL DE CIƐƐŊ 

 120  

 
 
Ee raan de gäm 
Thiëc ë thiëëc Yecu kɔckɛn ëpiööcë anyoth luɔi de 
yen kë wuöc në kaamde kekë keek Mak 4:40 lueel 
an:‘Eeŋö riääc wek? Wek ŋoot ke we cïn gäm?’ 
 Aŋäth ë lɔ lik në amaŋic cil. Cakaa kek ë ye 
mieŋ tën ku tën. Piɔ̈n ë Yecu aacï kony ë Nhialic 
piɔ̈u. Kɔc cïn gäm aake riɔ̈c në amaŋ. Kɔcëpiööcë 
akënkï mɔu acïk lɔ lɔŋ tui, në luɔi cï ë Yecu ke yɔ̈ɔ̈k 
nɔn bï kek lɔ lɔŋ tui. De yïnŋm gäm nɔn duëër ë 
Nhialic yï luök në amaŋic ëbɛ̈n aɣët të bïï ë këde 
piɔ̈nde looi? 
 
Ee raan de lɔ̈ŋ 
Në kaam de luɔidɛn dït, Yecu acï rɔ tiëŋ kaam bï 
en lɔ̈ŋ (Mak 6:16). Ŋic nɔn de yen kaam de ka cï ë 
Nhialic gäm yïn kedhie bä ke looi.  Na kɔɔr bä lɔ̈ŋ 
yïn bï lui në kueer de pïïrdu. Kërithiaan cie lɔ̈ŋ 
ëbɛ̈n, athou, cakaa nɔn ee yen e tak nɔn pïïr en. 
 
 
Ee raan ee kɔckɛn ëpiööcë döt 

Mak 6:48 ee wook yɔ̈ɔ̈k an kɔcëpiööcë Yecu ayek 
tɔ̈u ë yenyin cakaa kek ë mec ë yen. Nyïïn ke 
Bɛ̈nydït ayek tɔ̈u në kɔc ee yen riëëu. Yecu aŋic 
kaam piɛth bï yen ke bɛ̈n kony. Acie guɔ lɔ raan 
tök të cï kek nuan. Aye tiit aɣët të bïï ë kaam piɛth 
bɛ̈n. Të cï yen bɛ̈n bïï ke bɛ̈n luök, ee täŋdɛn rac 
kiɛm piny (49-50). Go kɔcëpiööcë täudɛn tueŋ rɛɛc 
ku gɛmkï kë cïï Yecu lɛ̈k keek në gäm. Go cäthden 
tɔ piɔlic. 
 
Yecu Këritho–Wën de Nhialic 
Acï Nhialic nyooth guöp nɔn ye Yecu ŋa ë Mak 9. 
Ee Yecu guöp yen ë tïŋ Petero, ku Jakop ku Jɔn 
eenë. Acï ë Nhialic nyuöth kɔc cï ke lɔc. Jönërɔt aa 
këcïmoony në wadäŋ, na wään ke gɛ̈ɛ̈r ë Paulo an 
Yecu acï caal ë riɛl ke ye Wën de Nhialic në jön cï 
yen rɔ jɔt ë thuɔɔuwic (Romai 1:4). 
 Në kueer de gäi Yecu aa cït wook ku cuku 
cït en. Kërithiaan ee raan tɔ̈u ë Këritho ë pïïrde yic. 
Ee ŋïny cït ŋö yen ŋic yïn Yecu ee köölë? 
Yecu acï rac de raan piɔ̈u wɛ̈ɛ̈t (Mak 7:1-23) 
Acï Yecu lueel an tändu ë biäk thïn ee kït ke täu 
de karɛcku. Wëiku, ku täŋdu, ku ka ye kɔɔr, ku ka 
ye nhiaar, ku jöötdu, ciɛɛŋdu ku piɔ̈ndu arackï. Yïn 

ee awɛ̈ɛ̈c looi në luɔi wuöc ë piɔ̈ndu kekë Nhialic. 
Yïn ee täŋ rac tak në luɔi rɛɛc yïn nɔm. Yïn de luɔi 
rac në luɔi rɛɛc ë piɔ̈ndu. Kake thon ë wëiku aï ke 
nyooth në cök 21-23, ku të ye kek bɛ̈n anu në 
piɔ̈ɔ̈th ë kɔc yiic ëbɛ̈n. 
 
Lööŋ ke Nhialic aye kɔc ke dhɔɔt 
Cök 8, ku 9, ku 13, ajamkï ë luɔi bï ë käŋ pɔ̈l, ku 
tɔ̈u käŋ pei ku päl de lööŋ ke Nhialic. Kënë 
aduëërë looi ke ŋic, ku aye looi ke kuc kɔc ë 
kepiɔ̈ɔ̈th. Luɔi looi yïn ee kënë në jam ë thok në 
kɔc nïïm ee raan tɔ cït alueeth, ku aye Nhialic tïŋ 
ke ee yic. Yɛn wo yïn wok duëër rö them ee löŋë 
Mak 12:30, ‘Nhiaar Nhialic në piɔ̈ndu ëbɛ̈n ku në 
täŋdu ëb’ɛn ku në riɛldu ëbɛn.’ Apiɔlic bä löŋ de 
Nhialic pɔ̈l.  
 
Kë kɔɔr ë kɔc ku kë tɔ̈u ke keek 
Cöök 13 anyuth wook ciɛɛŋduön cï nyäŋ week. 
Wok ee kë cuk piŋ tëde raan däŋ gam. Wok ee kë 
luelku kan në kë yok piŋ tëde kɔc kɔ̈k në biäk de 
Nhialic. Ŋic apiɛth Nhialic abï raan ëbɛ̈n kuum në 
kë cï gam. 

 Cöök 8 ajam në luɔi bïï ë ciɛɛŋ de kɔc muk. 
Ee kë mum kɔc nïïm luɔi ye wok löŋ de Nhialic 
guɔ dap pɔ̈l, ku wok cïï kueer ë ciɛɛŋ ee dap pɔ̈l! 
Mïth aye ke dap yɔ̈ɔ̈k an duökï kacaam ee kuany 
piny. Ee kaam dït nööm luɔi bï meth kë cï tïŋ 
nyääŋ piny. 

Du ee kuɛth në adhäm rɛɛc de ciɛɛŋ ku ade 
këpiɛth ë jam de Nhialic. Na lɔ nɔm ciën löŋ de 
Nhialic në pïïrdu yic, yïn duëër thuëëc në këpiɛth 
de luɔi piɛth. Nhialic abïï dhil tääu cil. Ku kë nuan 
mɛnh ë raan ee luɔi yen e kɔɔr bïï tɔ̈u cil yen guöp. 

 
          Kë cï mɛnh ë raan lak 

Acïn raan duëëre jɔ̈ɔ̈ny nɔn ye wok lïïm ke kërac 
wodhie. Wok ee këra dap looi awär luɔi de 
këpiɛth. Kërac ë mɛnh ë raan rum në nɔmlääu. 
Wok ee kë kɔɔr kërac bïï looi looi. Kërac ee bɛ̈n ë 
wopiɔ̈ɔ̈th thïn (7:15, 19, 21). ka nyooth karac atïckï 
(7:21-23). 
 Të kën yïn piɔ̈u guɔ diu, ke yï tak Mak 1:15. 
Wëlpiɛth kï Yecu Këritho aa bɔ̈ bï wo bɛ̈n lony. 
Puŋëpiɔ̈u ee wɛ̈ɛ̈r de piɔ̈u ee wo tɔ tïŋ pïïr ë piac 
bɛ̈n. Debid aa ye nɛ̈k, ku ee diäär kɔɔr, raan ee käŋ 
töör ku ye kɔc math, ku wään cï awɛ̈ɛ̈cke gam acï 

Nhialic bɛ̈n waak (Diɛt 31). Ade aŋäth tëde yïn ku 
yɛn. 
 
Yecu acï nuan de Mɛnh ë Raan wɛ̈ɛ̈t (Mak 8:31-
9:1) 
Aŋic ë Yecu nɔn bï yen gum. Go pïïrde guiir në 
luɔi bï yen tɔ̈u të yic ku në kaam yic. Kën piɔ̈u miɛt 
ke yen, aa guum në luɔi bï yen këde piɔ̈n ë Wun 
riëëu. Kɔc juëc yiic acïk them bïk guöm de Yecu 
nyaai. Kë kɔɔrkï ayek gäärden gɔl të wään looi ë 
käŋ röt cök, ku jɔkï alɛɛŋ kiëët, ku tëde Nhialic ee 
awäc ku tɛɛkï kë duëër ë looi nɔm piny. 
`Yithaya acï lueel an:‘ Aa ye këde piɔ̈n ë Bɛ̈nydït 
luɔi bï yen en dumic ku tɔ gum’ (53:10). Yecu acï 
ee kënë gam ku akën kat në ka cï yen yök ëbɛ̈n. 
 
Guömdɛn dït 
Në Mak 8:31 Yecu acï kɔckɛn ë piööcë gɔl në wëët 
në kë ŋic ë biäk de guömde. Acï Yithaya lɛ̈k wook 
nɔn yen Nhialic en ë guiir guömde. Aye Lebai 
17:11 lueel an: kuëër de riɛm yen ee miɔ̈c de 
Nhialic në biäk de kërɛɛc ë raan. Jɔn 1:29 anyuth 
wook kë kɔɔr ë Nhialic. Nyɔɔŋamääl ë Nhialic bï 
karɛc ke piny nɔm nyaai. Ka wään loi röt bï Yecu tɔ 

thou aa cïn awäc, aa ye gök de Nhialic cï mat ë 
guiɛɛr kekë kë kɔɔt.  
 
Nhiany de guömde 
Yecu acï wëëtdɛn wëlet en kɔckɛn ëpiööcë lɔ ke 
ŋuɛk nyin (8:31, 9:31, 10:33-34). Aa de nyiin cït 
man wään cïï ë yen päl wei ë kɔc ë nhiɛɛr. Acï gam 
në kɔc wään cï en rɔ gäm keek. Aa de guiëër ë löŋ. 
Acï lueel an cï Nhialic läät, ku ee yen ee Nhialic 
jam. Aclik lueel an aröŋ ke thuɔɔu, ku ee yen ee 
Raan töŋ rɔ̈ŋ ke pïïr. Acï Yecu caar nɔn bï yen dɛ 
arɛɛm de guöp ku nɔm: Acï ë liem de kɔc thɔ̈ɔ̈r 
piɔ̈u, ku jɔ ë dui kɔ̈u. Të wën ye kɔc agɔ̈th nyuɔɔth 
ku ŋuutkï, acï ke nyuöth kokdepiɔ̈u ku gum në 
biäkden. 

Yecu acï jam në biäk de thonde. Thon rɛɛc 
wään nöök en ë tim nɔm, thon rɔ̈ŋ ke kɔc rac ke 
Rom. Thiëk de raan ku dui de kɔc, ku arɛɛmdïït de 
guöp ku piɔ̈u. Yecu acï gum në biäk de kɔc nhiɛɛr. 
 
Tän mɛɛn de guömde 
Aŋicku nɔn de yen kɔc juëc cï gum ee guömë në 
Romai cin, ka eeŋö tɔ thon ë Yecu ee këmɛɛn? 
Yecu Këritho aa ye Wën ë Nhialic. Acï gɔl në Mak 

1:1 ku thöök në 15:19, ke nyoth ee yithkë. Nhialic 
ke ee raan. Nhialic anu ë raanic. Nhialic ë guöp 
looi ku rëër ë wo yiic. Yecu Këritho aa ye Mɛnh ë 
Raan aya. 
Acï looi cït mn ë wok, ku them cï wook, ku ago aa 
raan bï tëda nööm në Nhialic nɔm kööl lee guiëër 
de löŋ de kërac bɛ̈n. 
 Acï Paulo ŋiëc guiir në 1 Timotheo 2:5-6 an:‘ 
Ade Nhialic tök ku raan tök nu ë kaam de Nhialic 
kekë kɔc, ee raan cɔl Yecu Këritho, raan cï rɔ gam 
bï ë kɔc waar kedhie-cäätɔ yë acï lueel në 
kaamdɛn agɔk.’ Yecu Këritho yen aye raan töŋ nu 
ë kaamdu we Nhialic. Yecu Këritho yen aye raan 
töŋ ë cuɛt kuën piny ë biäkdu. Yecu Këritho yen 
aye kueer töŋ bïï yïn bɛ̈n tëde Nhialic ke yï pïïr. 
 
Yöŋ bïï ë guömde yökic 
Aɣët cï ee nɔɔnë wok cï yiny dïït tök cï caar pɔ̈l 
an:‘Në nïn kadiäk cök bï rɔt bɛ jɔt’ (8:31, 9:31, 
10:34). Thuɔɔu acie yen ee thök de Yecu-raŋ acie 
yen ee kë looi. Kën ë looi ee dhuëëŋ, ku aŋic acïn 
jönërɔt duëër nu të kën ë raan kɔn thou. Nhialic 
acï nhiëërde nyuöth wook në thon de Kërithoyic. 

Acï ë Nhialic luök në thuɔɔuwic ku cɛɛl ke ye Wën 
de Nhialic cath ke riɛl. 
 
Miɔ̈c cï duëërë gam 
Në Mak 8:34-37, kɔc kedhie acï ke cɔɔl bïk Yecu 
kuany cök ku pɛ̈lkï piny nɔm, ku bïk timdɛn cï rïïu 
nɔm ɣääc, ku bï këriëëc ëbɛ̈n, gäm Yecu Këritho ë 
aköölnyïïn ëbɛ̈n. Ye raan mät we yen, ku ye raan 
tɛɛr kekë yen? 
 
Yecu acï jön ë rɔt wɛ̈ɛ̈t (Mak 16:1-8) 
Kööl de jönërɔt aa kɔnë looi ë Germani ke ye 
dhuëëŋ ye looi të cï aköl bɛ̈n ke ciɛk në pɛi kɔ̈u. Ee 
të ye rut jɔ dït paan de Liŋlith, të ye gɛk röt moc ë 
piny nɔm ëbɛ̈n ëtɛ̈ɛ̈n. Ku jönërɔt awär gɛk pïïr ee 
röt moc. Ku ɣön ë Nhialic de Kërithiaan ee jönërɔt 
de Yecu Këritho në thuɔɔuwic tak. Në dhuëëŋ de 
jönërɔt wok ee luɔi nhiɛɛɛ ë Nhialic piny nɔm tak, 
ago Yecu Këritho gam bï karɛc ke mɛnh ë raan 
ɣääc. Yecu acï piäät, ku acï tɔ̈ɔ̈u, ku wok ee piɔ̈ɔ̈th 
miɛt aya nɔ̈ luɔi cï en rɔt bɛ jɔt. Ku jam ee rɔt wiëël, 
ku aya dap luöi mïth kor:      Raan ëbɛ̈n  
   Ëgam 
   Awäc 

   Ënyaai 
   Në  
   Jönërɔtic 
Mak anyuth wo ka duëërë keek gamnë kɔc wään 
rɛ̈ɛ̈r të wään kɔn ë wëlpiɛthke kueen thïn. Ade raŋ 
thiɔ̈ɔ̈k thok në kuur dït (15:46, 16:4). Yecu acï thou 
ku thonde acï ë Romai ë tït lueel. Acï Pilato ku 
Jothep raan de Arimatha lueel. Diäär kadiäk aake 
kɔɔr luɔi bï ë guöp de Yecu looi apiɛth të kënë ye 
guɔ tɔ̈ɔ̈u ë täu ciëën, të cï kek wal ëŋïrëŋïr guiir, ke 
ke jɔ rö aa luɔp an:‘Eeŋa bï kuur lɔ laar wei në raŋ 
thok?’(16:3). 
 
Kën ë tïŋ diäär 
Në cök 4-6 Meri, ku Meri däŋë ku Thalome acïk 
kuur tïŋ ke cï laar wei. Ënɔɔnë acïk dɛ kueer bïk 
kek lɔ ë raŋic. Acïk jönërɔt tïŋ në luɔi cï kuur dït 
nyaai. Ku acïk tunynhial pioŋ ke jam ayadäŋ. Acïk 
piɔ̈ɔ̈th päu, ku riɔ̈ɔ̈cden acï liääp kekë gäm. Aake 
ye kacïmoony loi röt ku yek kake gäi loi aya. Acïk 
raŋ cïnic raan tïŋ. Adïcïï ë tunynhial ke diir abïk 
ciën luɔi tïŋ kek raŋ cïnic raan. Ku adï cïk këde gäi 
dït tɔ wän në këde gäi koor! Aake kɔɔr Yecu të cie 

tëde. Go ë tunynhial ke thiëëc në thiëc bïk kɔɔric 
(Luk 24:5) 
 
Kën ë lueel tunynhial 
Tïŋ yith cï rö looi në cöök 6. Yecu de Nadhareth-
acïn kë cï baai. Raan wään cï piäät-cït man ŋicë 
yen ë kɔc ɣɔn rɛ̈ɛ̈r ëtɛ̈ɛ̈n në ye aköölkë yiic. Acï rɔt 
jɔt-tunynhial acï yic lueel. Acï Yecu kɔn lueel wään 
në gäm, ku diäär aŋootkï ke ke riɔ̈c aläl. 
 Ee këpiɔlic bä riɔ̈ɔ̈c muk në luɔi duëër ë raan 
yith gam. Gäm ee yen ee mukthäär ee wook tɔ 
yök jönërɔt yic. 
 
Kën ë lueel kɔc 
Wëlpiɛth kedhie kaŋuan acïk luɔi cï ë piïïr de tuuc 
rɔt waar guiir, wään cï kek ye piŋ nɔn pïïr ë Yecu. 
Akënkï bɛ lɔ thɛɛr ë aguuk ke ɣöötiic, acïk lɔ wëët 
ë pëër ye käŋ ɣɣacic. Akënkï piɔ̈ɔ̈th bɛ cɔ̈m ku 
riɔ̈ckï në kɔc, acïk röt gäm riɔ̈ɔ̈c de Nhialic. Kɔc kɔ̈k 
acï ke bɛ dhiëëth. Aake cï waar. Kɔ̈k acï Yecu ke 
tooc bïk wëlpiɛth lɔ lɛ̈k raan ëbɛ̈n, ku lekï ɣään cï ë 
keek tuɔɔc thïn ëbɛ̈n. Kɔc kɔ̈k acï kɔc ke kuum, ku 
acïk dhuëëŋ bɛ̈n yök tëde Nhialic. Kɔc cï 
kunydewëi kekë Konydewëi gäm keek rɛɛc, ku 

keek gupken acï ke kuum, në luɔi bï kek tɔ̈u biic 
ke ke mec ë Nhialic kekë nhiëërde aɣet athɛɛr. 
 Cöök 15 acï luɔi cï ë kɔc tooc ë aköölkë 
nyooth. Jönërɔt acï luɔi gɔl, ku täŋ de luɔi ŋoot ke 
lɔ tueŋ ee köölë. Tɔ̈uwë thïn, ku liiuwë thïn? 
 
Yecu acï bɛ̈n de Mɛnh ë Raan wɛ̈ɛ̈t (Mak 13:1-3) 
Cöök 31 ajam në luɔi bï ë Yecu Këritho tɔ̈u athɛɛr 
awär täu në piny nɔm bï thök. Ee yen ee këërkëër 
në lɔ dïu në kak ee röt waar kedhie, ee mäthdan 
duëërë ŋɔ̈ɔ̈th raaŋ ŋic wadäŋ de piny nɔm, Yecu 
aa ye jam ë ceŋ në biäk de thök ë piny nɔm. Acï 
lueel an ade ka bï röt dhil looi të ŋoot ë thök de 
piny nɔm, ku në cöök 26 acï lueel an:‘Kɔc abïk 
Mɛnh ë Raan tïŋ ke bɔ̈ në luäät yiic kekë riɛldït ku 
dhuëëŋ.’ Akën wo lɛ̈k këriëëc ëbɛ̈n në biäk de 
wadäŋ, ee wo nyuööth këriëëc kɔɔrku buk ŋic 
ëbɛ̈n. Ka kɔ̈c cï ke caar acïk röt looi, ku ade ka 
ŋoot ke ke bï röt looi. Ku në ee akë yiic kedhie 
ade töŋ cïmoony ye tiit.’Acïn raan ŋic ee köölë ayï 
thaarë, ayï tuucnhial nu paannhial, ayï Wënde, ee 
Wun yetök. Ye rɔt tiit! Ye rɔt coc! Yïn kuc kööl bï ë 
thaar bɛ̈n’(Mak 13:32-33).  

Acï ka cï röt looi ënɔɔnë kɔn caar 
Yïŋ de Luaŋdït de Ɣerod aa gɔl rɔt në run 
kathiërdhïc ke kaamë ë ŋoot wei, ku aa kën guɔ 
thök wään jiɛɛm ë Yecu. Acï bɛ̈n riɔ̈ɔ̈k në ruöön 70 
(13:2). Riääk de pänydït Jeruthalem (14-20) acï 
lɔ̈ɔ̈k bɛ̈n ë yecök. Tito acï pänydït tɔ nɛ̈k cɔk ago 
rɔt gam, ku lɔ Judai ke ke piöt kapäc në pänydïtic. 
Kɔc wään cï kat ke ke lɔ në kur yiic kek cï bɛ̈n pïïr, 
Kɔcëpiööcë kɔ̈k acïk bɛ̈n pïïr agokï ë riääkë tïŋ ke 
loi rɔt (30). 
 
Acï ka loi röt ënɔɔnë kɔn caar 
Kɔc juëc amɛthë keek ë bäny aluɛth(5-6, 21-22). 
Acie kɔc wään ee ye lueel ëbɛ̈n an yek Kërithiaan 
kek ee Kërithiaan yic. Këde gäi ëbɛ̈n acie bɛ̈n tëde 
Nhialic. Catan pel wään mɛth kɔc ë dom de Edenic 
aŋoot ke mɛth kɔc ee köölë. Du rɔ tɔ mɛthë, ye 
käŋ takiic. 
 Riääk de baai ku piny nɔm ëbɛ̈n aduëërë 
kueen në lëk de akööl yiic ku në Mak 13. Acï Yecu 
lueel an: ‘Du riɔ̈c.’ Tɔŋ ku niëŋ nieeŋ ë piny rɔt acie 
yen ee thök de piny nɔm, ee të rëër yïn në biäk de 
kake piny nɔm tei. Ka yok keek dap yök aduëër ë 

keek jɔt (24-25), ku acie yen ee thök de piny nɔm 
në biäk de kɔc tɔ̈u nyïïn paannhial. 
 Piny nɔm abï yeyic tek në kaam de kɔc ke 
Nhialic ku kɔc kɔ̈k. Cök 9-13 ajam në luɔi cï ë 
Kërthiaan lɛɛr në luök ke Judai ku Romai nïïm. 
Yecu akën kɔckɛn ë piööcë taak nïïm piny an cïkï 
bï gum. Ɣön ë Nhialic tueŋ aacï lɔŋ në biäk bï kek 
arɛɛm ku yaaŋ guum, acie biäk de pïïr cïnic guöm. 
Kɔc juëc ayek thou ë run nyïïn ëbɛ̈n në biäk cï kek 
Yecu Këritho gam. Ku Kërithiaan aŋootkï ke ke 
rëër ke ke ye Kërithiaan, në biäk cïï kek pïïor në 
biäk de ee köölë, apïïrkï në biäk de wadäŋ.   
Acï ka bï röt looi wadäŋkɔn caar 
Wok duëër bɛ̈n de Mɛnh ë Raan wɔi tueŋ (26-27). 
Yecu abï bɛ̈n ke riɛl bï yen këriëëc ëbɛ̈n loi rɔt ë 
piny nɔm juuk. Abï bɛ̈n ke dhuëëŋ bï yen kɔc ee 
yen tɔ ee konyden tɔ mit piɔ̈ɔ̈th, ku abï aa 
dhiënëpiɔ̈u tëde kɔc bï ye tïŋ ke ye raan guiir 
löŋden. Abï kɔckɛn cï lɔc määt yiic, ku kɔc ë ye 
kɔcke në piny nɔm ëbɛ̈n abïk tɔ̈u në yen. 
 Në luɔi ŋic wok bɛ̈n bï ë Yecu dap bɛ̈n wo bï 
dhil lui (34), në luɔi de yen luɔi cï ë Bɛ̈nyda gäm 
wook. Wok bï dhil daai (33), në luɔi bï wok röt dhil 
coc ë thaar thok ëbɛ̈n. Wok bï dhil tïït (33, 37), në 

luɔi tɔ̈u ë thaarë në Nhialic ciin. Yak yïn, ku yak 
nïïm tiëër, ku yak pïïr, ku lui, gup lɛ̈th në läm ku 
guiɛɛr ë wëlpiɛth. 
 Ka loi röt ee köölë anyothkï thaar ku bɛ̈n 
ciëën de Bɛ̈nydandït. Tɔ Yecu Këritho ye këriëëc 
ëbɛ̈n tëde yïn ënɔɔnë ku akööl nyïïn ëbɛ̈n. 
 
 

9. Pïïr ku Luɔi de Petero 
Aa gɔl rɔt ke Yecu (Mathayo 4:18-22, Mak 
1:16-18, Luk 5:1-11) 
Töŋ ë kë kɔɔr ë Nhialic në Baibolic ee luöi bï yen 
rɔ nyuöth wo: Täude, ku kë ye tak ku looi. Ku däŋ 
ee luöi bï yen wo nyuöth röt. Ee Baibol tɔ ye 
munydhera ye wok röt tïŋ në ye wok tɔ̈u ë yic ke 
cie kueer ye wok röt thɔ̈ɔ̈ŋ. Wok cï kaam nööm ke 
wo woi Yecu Këritho në Wëpliɛth ke Makic, ku 
ënɔɔnë wok bï Petero tïŋ. Yɛn ee rɔt tïŋ ë ceŋ ë 
yeyic, ku aya tak pïïrde abï pïïrdu nyooth aya në 
kuɛɛr juëc. 
 Në 1 Petero 3:15 Petero ë Kërithiaan 
riitpiɔ̈ɔ̈th: 

‘Yak Këritho theek ë wepiɔ̈ɔ̈th takï ë Bɛ̈nydït.’ Ë ŋic 
luɔi ye kënë looi adï? Duëërku looi në kueer cït ee 
kënë? Aŋiɛc aduëërku lueel an ‘Ɣɛɛ.’ 
 Ade kajuëc cï lueel ë wëlpiɛth yiic në biäk de 
akööl tueŋ ë yök ë Yecu kekë Petero. Kënë anyoth 
luɔi ye Nhialic jam ë dhuëëŋdepiɔ̈u ke wook raan 
juëc. Ku wok cï rölde ee dap piŋ. Nhialic abï jam 
ke yïn të kueen yïn aleŋ ke Petero. Tïŋ kë lɛ̈k yïn të 
kueen yïn Baiboldu. Ku loi kë cï piŋ, 

Buk Yecu gɔl ë kuënyë cök adï? 
 
Tɔ Yecu bɔ̈ të tɔ̈u yïn thïn (Mathayo 4:18) 
Petero kekë Andrea aake ye kɔc ee rec deep në 
luɔi ye dhiën looi ë Kapernaum. Acï Yecu ke tïŋ ke 
ke loi luɔiden të wën ciɛth en ë wɛ̈ɛ̈r yɔu. Acïn kë 
bä lëu në luɔi të kën ë këde piɔ̈n ë Nhialic yï yök. 
Acïn raan ë woyiic raan cï lɔ ë rɛ̈ɛ̈c dïtic raan cïï 
duëër yök ke Konydewëi. Akɔɔr bïï jam ke yïn në 
biäk de luɔidu- ee yen ee Bɛ̈nydïït ee kɔc riit. Akɔɔr 
bïï jam ke yïn ë biäk de wëuku-ee yen ee käŋ ŋiëc 
muk apiɛth.  
 Aye lɛc pëën të cï yïn e lueel an:‘cïn kuɔɔny 
kɔɔr.’ Ka ye thɔ̈ɔ̈ŋ ayek ye pëën të cï yïn e lueel 
an:‘Acïï yɛn bï kony.’ Kɔ̈cërɔt ee ye pëën të cï yïn e 

lueel an:‘Akony yɛn’, ku acïï yïn kony ku aŋic. Tɔ bɔ̈ 
tëde yïn, të tɔ̈u yïn thïn, ënɔɔnthiinë. 
 
 
Piŋ cöt cɔɔl ë Yecu yïn bä kuany cök (Mathayo 
4:19) 
Të ye rec ɣaac thïn ku ɣään ke ɣööc acïkï ee ɣään 
lɔ dïu! Piëëu, ku kɔc, ku kake luɔi matke yiic ayek 
awuɔɔu looi. Ku Petero acï bɛ̈n ŋoot ke piŋ cöt de 
Yecu në ee kakë yiic kedhie. 
 Acï piŋ në awuɔɔu dïït ë yom ku ka kɔ̈kkë, ku 
wël rɔt en wën cï yen raan piŋ ke cöt ë wɛɛ̈r yɔu. 
Na ë kën looi wuya, pïïrde adï cï kueer däŋ 
kuanyic liŋliŋ. Eeŋö cït ë Nhialic kë ye jam ke kɔc 
kɔ̈k ku cïï jam ke kɔc kɔ̈k në amɛɛt ke Kërithiaan 
yiic? Ee luɔi ye kɔc kɔ̈k jam de Nhialic piŋ apiɛth 
ku ye kɔc kɔ̈k ke yïth kum në pïŋ de jam ë Nhialic. 
Jɔŋrac abï yïn tɔ ŋït piɔ̈u ë ceŋ. Ku Nhialic acïï yïn 
bï kɔn cɔ̈l kë wuöc ke këcïgɔ̈ɔ̈r, yïn duëër cötdu 
them në këcïgɔ̈ɔ̈r. Ye rölde piŋ? 
 
Päl kueerduön thɛɛr ë pïïr (Mathayo 4:20) 
Petero acï Yecu kuany cök. Kɔc kɔ̈k ayek kura 
kuany cök. Yɛn ee Weth Ɣam kuany cök, në luɔi 



JIƐT NHIAL DE CIƐƐŊ 

 136  

yan kë cïk looi tïŋ në Lëk de akööl yiic, ku akööl 
kɔ̈k aya ke lɔ tïŋ ke ke thuɛ̈ɛ̈c. Ku kɔc wën ee 
Ɣammer kuany cök ë yic, ee kɔc wën ee ke lɔ wɔi 
të ye kek thuëëc ëceŋ ë thuɛ̈c yiic ëbɛ̈n, të ye kek 
nu thïn ëbɛ̈n, ku cakaa kek ë cï ŋiëc thuëëc ku 
kënkï ŋiëc thuëëc. Yecu akɔɔr kɔc bï yen aa kuany 
cök aya. Akɔɔr röör ku diäär bïk cath në yen bïk en 
aa woi ku bïk aa lui në yen. Akɔɔr kɔc bïk këde aa 
piŋ, ku bïk wëët tëde yen, ku bïk pïïr në këde. 
Petero acïï duëër kuany cök ke cïï abëlde nyiëëŋ 
piny, ku määthke ku dhiënden. Aa ye wëët bï rɔt 
nyöŋ akööl nyïïn ku bïï Yecu kuany cök. Ye kuut 
kuany cök në ee piny cï thiäŋ ke kë kɔɔr piɔ̈u ku 
ee Bɛ̈nydït yen kuany cök? 
 
Ŋic kë kɔɔr ë Bɛ̈nydït bï looi në pïïrdu (Mathayo 
4:19 
Cöt në luɔi bï ë yen kuany cök acï mak ke thëm ë 
gäm de Petero an: ‘Peter, agam nɔn duɛ̈ɛ̈r këdït 
looi në pïïrdu? Yïn bä tɔ ee raan ee kɔc deep.’ 
Wadäŋ de Petero abï yic dɛ tiëm ku jiɛthëpiɔ̈u, ku 
abï yic dɛ lɔ tueŋ ku kapiɛth aya. Nhialic ade kë cï 
kiëët ë biäk de  
pïïrdu. Acï Yecu lueel an:‘Yïn bä tɔ…bä Yecu tɔ loi  

yïn cït man ë kë kɔɔr? 
 Ŋic apiɛth biäk de pïïrdu ajɔ rɔt gɔl. 
 
Aa lɔ biic ke Yecu (Mathayo 14:22-33, Mak 
6:45-52, Jɔn 6:16-21) 
Nhialic akɔɔr bï yïn cït mandu, ku wëët yïn cït man 
ë kë kɔɔr, ku puk yïn ke yï ye këpiɛth ë pïïrdu yic. 
Acïï yï kɔɔr bä rëër tei, ku cïn kë loi, ku cï nɔm 
mum. Tïŋku kë cï tuöl tëde Petero në wëlpiɛth ke 
Mathayo yic wën cï yen lɔ kueer kekë Yecu. 
 
Yecu Këritho acï kë bï tuöl ë pïïrde yic guiir 
Acï lueel në cöök 22 an:‘Yecu acï kɔcëpiööcë tɔ lɔ 
në abëlic ku tɔ ke lɔ në yenɔm tueŋ’. Kɔcëpiööcë 
acïk wëët wään woi kek Yecu ke ciëëm kuut dïït ë 
kɔc në këcam thiin ë meth. Wok duëër Yecu woi 
të kueen wok aleŋ ke wëlpiɛth. Ku ayek wëët aya 
të ye kek Yecu piŋ ke jam. Aake wëët keek në biäk 
de kueer ë pïïrdɛn ë piac bɛ̈n. Acï ke gäm 
yöŋdekäŋiic mɛɛn (13:11). Yecu akɔɔr wook buk 
wëët në riëëu ye wok löŋ cï gäm wook riëëu. Acï 
kɔcëpiööcë yɔ̈ɔ̈k bïk tëde gök nyääŋ piny lek të lɔ 
biäk lɔ aköl amiäk de baar. Ka wään cï röt bɛ̈n looi 
ëbɛ̈n adï kënkï röt looi na kɔcëpiööcë ë ke kën 

gam. Adï cï riɛlënɔm ke riɔ̈ɔ̈k. Raanëpiööcë ee raan 
wën ee rɔt piɔ̈ɔ̈c bï kë cï lɛ̈k en looi. Mail kadiäk ku 
biäk ë baaric cil, acï apiɔ̈ŋ de wɛ̈ɛ̈r ke miɔɔkiic, töŋ 
kony kɔcëpiööcë ee luɔi yen Yecu yen ë tooc keek 
ëtɛ̈ɛ̈n. 
 
Kɔcëpiööcë acïk Yecu tɔ ye aciëk(14:26) 
Të cï Nhialic Aciëk lööŋkɛn ke cäk päl kën ee rɔt 
looi ee këde gäi. Petero ke kɔc kɔ̈k aake cïï yom ke 
miɛŋ, ku acïk riɔ̈ɔ̈c wën tïŋ kek Yecu ke cath ë pïïu 
nïïm. Täŋden aa cie yic. Acïk nïïm nɔn. Kënë ee 
Yecu ku ye aciëk? Kënë ee këde gäi ku ye lueth? 
Yɛn täu nɔm thïn? Yɛn wɔi käŋ ë yic? Kɔc juëc ayek 
anuɔɔn tïŋ ë pïïrdɛn ë Kërithiaanic. Du piɔ̈u jeth, 
ye röl de Yecu kɔɔr. Yecu acöt ë yeliep (27). 
Cɔ̈tdɛn awai acï bï mɔ̈l ke cïï piŋ. Peter aa cï cɔɔl. 
Acï ë Yecu lueel an:‘Bäär.’ 
 Kën wën rilic ee kënë an:‘De yïnɔm gäm bï 
yïn bɛ̈n?’ Ɛ̈tëën Petero dït ëguɔ kɛɛc ë pïïuwiic! Tïŋ 
gäm de Petero, ë nɔm määr në täŋ de raan kekë 
kïïtde, në luɔi bï yen yenyin wɛl të lee yen tënu 
Yecu Këritho. 
 
Petero acï lööŋkɛn ŋic rɛɛc kekë yöŋdekäŋiic 

Acï Yecu tïŋ ke nu në abëlic. Ku wën nu yen biic 
acï yom tïŋ kekë apiɔ̈ɔ̈k. Ku yom kekë apiɔ̈ɔ̈k aake 
nu ëtɛ̈ɛ̈n wënthɛɛr, gokï kueer däŋ gɔl wën cïï yen 
rɔ yök yetök ke räm ke keek. Në biäk de riɔ̈ɔ̈cde 
ku dhɔ̈ɔ̈nde go yenyin wɛl wei tëde Bɛ̈nydït, go 
Petero rɔ yök ke mɔu, ku aŋic të bï yen lɔ thïn në 
akööl ke nuan– go Bɛ̈nydït cɔɔl. Go Yecu yeciin 
ɣaak tueŋ ku dɔm Petero. 
 Du diɛɛr, yïn Kerithiaan, Yecu Këritho abï 
raanëpiööcë ee bɛ̈n tëde yen ke kɔɔr kuɔɔny luök. 
Acïï wook ee kɔn pɔ̈l wapäc. Wpk cïï mec në 
kuɔɔnyde. Kööl tök yɛn aa wiët wokë athunduŋ de 
rap ke lɛgɛr nhial ɣönda. Na wën ke ke dɛɛny piny, 
ku këde gäi cï rɔ looi kï acïk bɛ̈n ŋoot ke ke lɔ 
nhial aɣët abïk ɣet ɣön nhial ciëŋ wok thïn. Cakaa 
nɔn ë cän e lëu ade këdïït wär ɛn acïk bɛ̈n të wën 
le wok.    
               
Yecu Këritho aa nyoth wëët de gäm 
Yecu acï kɔckɛn ë piööcë thiëëc an eeŋö wiɛ̈l wek 
piɔ̈ɔ̈th. Petero aŋic kë loi rɔt, ku aŋic täude, ku 
aŋic Kony, ku në ee kë cï yen yökë acï ee kakë bɛ̈n 
ŋic kadiäk apiɛth. Cöök 33 acï lueel an Petero kekë 
kɔc kɔ̈kkë aïk Bɛ̈nydït bɛ̈n lam an:‘Ë yic yïn ee Wën 

ë Nhialic.’ Cï yïn bɛ dhiëëth? Cï cäthduön ë 
Kërithiaan gɔl, ku ŋuɔɔtë ke yï rëër në göl nɔm? Ye 
biök ë biäk de Yecu? 
 
Aacï Yecu tïŋ eeŋa (Mathayo 16:13-20) 
Bɛ̈n bei në abëlic ku lɔ biic acie yen ee wëët töŋ ë 
ŋic Petero wään kuɛny Yecu cök. Acï diɛk yök në 
tïŋ tïŋ en Yecu ke cath ë pïïu nïïm, yen aya cï diɛk 
yök në luɔi bï ë yen jɔ̈ɔ̈ny (15:1-2). Kërithiaan ee 
yic looi ëbɛ̈n abï ke jɔ̈ɔ̈ny. Na cï Nhialic yïn jɔ̈ɔ̈ny, 
ke piŋ. Na cï raan yï jɔ̈ɔ̈ny, ke tɔ tëëk tei. Yecu acï 
kɔcëpiööcë yɔ̈ɔ̈k bïk rö tiit ë kɔ̈cërɔt (15:8-9), luɔi 
bï kɔc gök aa kɔɔr (16:1,4), ku wëët ë lööŋ 
(16:5,12). Petero aa nu thïn wään bïï Yecu ee kakë 
jɔ̈ɔ̈ny kedhie. Aa ye dhuk ku aa ye raan ë piac 
gam. Ku  lëth guöp ku ril, ku aa ŋoot ke wëët bïï 
kaam de gäm ku dhɔ̈ɔ̈n ŋic. Na wën ke jɔ ë Petero 
ŋic ëmääth Yecu eeŋa. Yecu aa ye Këritho. Kööl 
tök Yecu acï kɔckɛn ë piööcë thiëëc an:‘Yɛn ya ŋa?’ 
Go ë Petero dɔɔr yic, acïï kɔɔr bïï bɛ moony. Jam 
abï dhil tɔ kääc, ku tem löŋ, ku ciɛɛlë. 
 Tɛkdäŋ ë yï ye lɔ ciëën. Ku tɛkdäŋ cï akɛɛth 
tääu. Ku tɛkdäŋ cï rɔ tɔ ee meth ë wëiyiic. Kë nuan 

yïn ëbɛ̈n, na lɔ bɛ tïŋ Yecu eeŋa, ku lɔ pïïrdu gäm 
en, yïn cïï bï mɔ̈l ke cïï lɔ tueŋ ë pïïrduön ë wëiyiic. 
 
Kɔc acïk jam de Yecu gam  
Thiëc de Yecu acï bɛ̈ɛ̈r në cök kadiäk. Acïk kë wään 
ye Judai lueel nyuɔɔth, ku acï kë ye kɔc lueel 
ënɔɔnë nyuɔɔth. 
 Jɔn de Baptith aa ye raan ë tooc Nhialic ku 
wëët puŋdepiɔ̈u. Aa ye raan dït, go nɔ̈k ë kɔc cïï 
mɔ̈u dhɔ̈ɔ̈n. Kɔc ŋic Jɔn ayek lueel and ye Yecu Jɔn 
cï rɔt jɔt ë thuɔɔuwic. Kɔc kɔ̈k ayek lueel an ŋickï 
Yecu, ku ayek tɔ ee raan piɛth ku ye raan dik, ku 
awär ee kënë në dït. 
 Aye kɔc kɔ̈k lueel an ye Eelija, raan töŋ de tït 
dït ke Judai. Eelija akën thou acï jat nhial në abëël 
ke jogöör ke mac. Ku aŋäth nɔn bï yen bɛ bɛ̈n 
wadäŋ. Kɔc kɔ̈k ayek Yecu thöŋ guöp ee tiët dïït cï 
kek këde piŋ. Acïk wäc. 
 Ku lueel kɔc kɔ̈k an ee Jeremaya ku nɔn ee 
tiët däŋ. Judai kedhie ayek tïtkɛn thɛɛr riëëu ku 
akɔrkï bï Yecu tääu ëtɛ̈ɛ̈n.  
 Ku Yecu awär raan ŋicku, ku awär raan cï 
wok këde kueen aläl, ku awär raan duëërku riëëu 
tei. 

Jam dït ye kɔc lueel ë këde Yecu ee köölë  
Aye kɔc kɔ̈k lueel an ye Yecu alɛɛŋ tei. Ku ciɛɛŋ acï 
rɔ waar në biäkde ku kɔc awaar keek në biäkde. Ee 
gäm dït nööm në luɔi bï ë raan ye gam an alɛɛŋ 
tei në luɔi gɛm ë raan en an ee yic! Reec de yic acïï 
yic ee waar. Aduëër ë kɔc lueel an cïkï cuai, ku ë 
yic acïk cuai, eeŋö duëër ë kë yek lueel käŋ waar? 
 Kɔc kɔ̈k ayek Yecu tɔ ee lueth. Ade kɔc juëc 
e rɛm yiic ëbɛ̈n, kɔc ee yen lueel an yek Yecu 
Këritho. Yecu ë yicyic acï piäät ë tim kɔ̈u në 
Kalbari në luɔi cï yen e lueel an ee Wën ë Nhialic 
(Mathayo 26:63). Tëde raan däŋ kë waarë aduëër 
aa yic, ku acie yeka tëde yen. 
 Ku lueel kök an Yecu ee kɛ̈ɛ̈r. Kɔc ee käŋ 
käär ku kɔc ee cöŋ ee ye lueel an cï ke bɛ dhiëëth, 
ayek kɔc lueel an Yecu ee kën piac bɛ̈n tuc ë 
ɣööcde, ye ceŋ ee köölë ku waar miäk. 
 Ku lueel kɔ̈k an Yecu ee jöt. Acï lɔ tëmec. 
Aye raan ŋeny arëët. Aacï thiäŋ ke agönh de luɔi ë 
Nhialic. 
 Kɔc kɔ̈k acïk Yecu tɔ cïn naamde ku pɛ̈lkï 
luɛɛl de yic. Akën;ki käŋ yök yiic, ku acïk wäc, ku 
acï ke thɛl wei në ɣään kɔ̈k yiic.  

Këduön ye lueel ë biäk de Yecu Këritho 
Në mathayo 16:15 Yecu acï raan aa thiëëc etök 
an: 
‘Ye tak ya ŋa?’ Go ë Petero bëër an, ‘Yïn ee 
Këritho, Wën de Nhialic pïïr.’ Wiël de piɔ̈nde aa ye 
kë cï tëëk. Acï këde lueel: Bɛ̈nydït, Pïïr, Awärjäŋ, ku 
de riɛl ëbɛ̈n, ku ye Nhialic nu ë käŋ nïïm ëbɛ̈n, 
mɛnh nhiaar ye wun piɔ̈u miɛt ke yen, ku ye 
konydewëi, Këritho kony de piny nɔm, yen raan cï 
bɛ̈n bïï kɔcke bɛ̈n luök në karɛcken yiic.  
 Të jɔ yïn yïnɔm caath Yecu eeŋa ë yic, yïn bï 
yïpiɔ̈u dhil puk në täŋ rɛɛc ë cath ke yïn. Yïn bï dït 
de Wën ë Nhialic dhil ŋic. Acïï yïn bï rɛɛc na lɔ ee 
pinyë nɔm rɛɛc. Abä dhil gam në gäm thiinakäŋ ku 
gämë pïïrdu yen. 
 
Aacï lɔ ciëën në Yecu lɔ̈ɔ̈m (Mathayo 16:21-28) 
Ee kë piɔl bä rëër de Kërithiaan gɔl, ku jɔ wït, ku jɔ 
rieth ku jɔ kɔ̈ɔ̈c ë nïn lik yiic, ku nɔn ee nïn 
kadherou cök ku nɔn ee run cök. Kënë acïï kɔc 
duëër tɔ gäi në luɔi cï ë Yecu ye lueel an bï rɔt looi 

në ciɛɛŋde yic kääŋ de Mathayo 13:18-23. Kɔc kɔ̈k 
abïk jam de Këritho taak nɔm piny ku gokï tɔ 
mär(wëët de kööl ë Nhialic raan ë nɔm määr ë yen 
ë kööl de luɔi ëtök). Kɔc käk abïk them ë muk, ku 
na cï ke thieei ku mitkï piɔ̈ɔ̈th abïk tɔ thou. Kɔc kɔ̈k 
ayek käŋ kɔɔr yiic, ku të jɔ kek täu de raanëpiööcë 
tïŋ, ke jɔkï lueel an arilic. 
Piïrden acï yic thiäŋ ke kajuëc kɔ̈k. Ee raan ee käŋ 
ŋiëc piŋ, ku ye käŋ yök yiic yen abï luɔk 
 Buk ŋic adï nɔn cïï wok tɔ̈u në kɔc ee kat 
yiic? 
 
Kuany kueer ë Nhialic yic(21) 
Acïn raan ee piɔ̈u miɛt ë guömic. Na de kë kɔɔr bï 
lɔc, kueer tök ade yic guöm, ku kueer däŋ acïnic 
guöm, ee kɔc lik kek bï guöm lɔc. Kueer de Yecu 
acï yen tɔ gum. Kueer de Kërithiaan abï kɔc cath 
thïn kedhie tɔ gum. Ye kɔc ke piny yïn bui guöp, 
ku lɛ̈ɛ̈tkï yïn, ku jiɛ̈ɛ̈mkï yïn arac? Ku ye tänduön ë 
Kërithiaan tɔ gum në luɔi cï yïn jaai bä kueer de 
piny nɔm pɔ̈l? 
 Lɔ ciëën ee rɔt gɔl të cï wok kueer de Nhialic 
rɛɛc. Yecu acï lɛ̈k käŋ kadiäk:Abï dhil gum, abïï dhil 
nɔ̈k, ku abï dhil bɛ jat nhial. Wok kɔɔr buk rötjɔt ke 

wo cïï piëëtë. Wok kɔɔr piath cïnic arɛɛm. Yen kën 
ee wo tɔ lɔ ciëën ka në Nhialic lɔ̈ɔ̈m. 
 
Thäärë we këde piɔ̈n ë raan (22) 
Petero aacï këde piɔ̈n ë Nhialic rɛɛc në luɔi cïï yen 
mät kekë kë kɔɔr. Acï kë lëu ŋic ku lueel an ŋic kë 
lëu ë Nhialic. Aye tak nɔn looi ë Nhialic awäc! 
Këde piɔ̈n ë Nhialic kekë këde piɔ̈n ë raan acïk 
gɔ̈m. Kënë ee raan tɔ lɔ ciëën tëde Nhialic. Tɛk 
däŋ ye ë Bɛ̈nydït lɛ̈k yïn an, ‘Päl ee thoŋë.’ Ku ‘du 
yïnɔm thiɔ̈ŋ në ka lueel ë Telpidhiɔnë’, ku ‘nɔn 
määthë wekë raan cïn nɔm mɔ̈th.’ ku ‘nɔn gɔl mïth 
ë wëët thëën ë ceŋ ee köölë.’ Të cï Nhialic yïn yɔ̈ɔ̈k 
bä këdäŋ looi, yïn de nɔm yic bä lɔ tueŋ ku loi, ku 
nɔn bä jai ku cïï loi. Ade kë cï caar në biäk ë kën ë 
lueel Petero an:‘Ei Bɛ̈nydït’(22). Të cɔɔl yïn Yecu an 
Bɛ̈nydït ee luɔi cï yïn en ŋic nɔn de yen yic në 
këriëëcic ëbɛ̈n ku në käŋ nïïm ëbɛ̈n. Acïï duëër tɔ 
ee Bɛ̈nydït ke cïï nyooth. De kak ee röt tɔ gɔ̈m ë 
pïïrdu yic ë Nhialic nɔm. 
Kɔt në wïïn ke Catan (23) 
Catan aduëër raan tɔ loi yic ku aŋoot ke ye awäc. 
Aduëër raan tɔ cït këpiɛth ku ŋoot ke ye awäc. 
Aduëër jat wei ë kapiɛth cök ku tɔ päl këde piɔ̈n ë 

Nhialic. Aduëër raan tɔ thiɔ̈ɔ̈k ka kɔɔr ë Nhialic 
wei. Yecu anyuth wook ee tënë luɔ cïï Catan raan 
ee rec deepë dɔm. Catan aduëër lui ke kɔc ee 
Yecu cɔɔl an, ‘Bɛ̈nydït’. Acï ke cuöm piɔ̈ɔ̈th kake 
kɔc ke cie kaake Nhialic. Täŋdu ëbɛ̈n, ku ka ye 
guiir ëbɛ̈n, ku ye kɔɔr ëbɛ̈n, abï keek dhil them të 
kënë keek guɔ gam ke ke ye kake Nhialic piɔ̈u, ku 
nɔn reecë keek ke ke ye wïïn ke Catan. Na cï kɔi 
de pïïu yïn kɔn yök në abëlic, yen abï yïn kueer 
piɛth ë gëër ku kueer rac ë gëër ŋic. Bä muk 
apiɛth ku du abël dɔ̈m kɔ̈ɔ̈c, ku ye yïnɔm wël en, 
ku tɔ abël cath ëmääth, yïn bï bɛ̈n biic apiɛth. Ku 
na lɔ kuöc looi, ke yïn wekë kɔc cath yïn ee raŋ 
yen bä wek lɔ thïn. Tit rɔt du rɔ tɔ dɔm Catan. 
 
Kɔɔr këde piɔ̈n ë Nhialic (24) 
Këde piɔ̈n ë Nhialic në biäk de kɔcëpiööcë Yecu  
kedhie anu në ee cöökë yic. Acï Petero guɔ cɔɔl në 
baar de Galili yɔu. Petero acï boike nyääŋ piny 
kuɛny cök. Go ë Yecu lueel an:‘Petero luɔi bï yïn ɛn 
kuany cök acie këde miɛtëpiɔ̈u, acie wëët tei, ku 
nɔn ee akööl ke miɛtëpiɔ̈u. abï yic dɛk jiɛi de rɔt, 
ku guöm, ku gam këde piɔ̈ndï. Bä bɛ̈n? 

 Catan aaci Petero djil dɔm eenë, ku Petero 
aa ŋoot ke lɔ tueŋ. Bä bɛ̈n?  
 
Aacï wït në luɔi bï yen rëër ke Yecu (Mathayo 
26:31-35) 
Thaar bï ë Yecu dɔm, ku guiir löŋde, ku bï nɔ̈k acï 
bɛ̈n. Juda, raan töŋ de kɔc ë piööcë wään ee Yecu 
kuany cök kekë Petero ku kɔc kɔ̈k, acï gam nɔn bï 
yen jinii kathiërdiäk noöm në luɔi bï yen dɛ 
Konydewëi Këritho. 
 Aŋic ë Yecu nɔn bïï ë këde piɔ̈n ë Wun dhil 
looi. Kɔckɛn ëpiööcë aake cï riɔ̈ɔ̈c në kë cï lɛ̈k keek 
cakaa wään ë cï yen thiäŋ në gäm. Në cöök 31 acï 
Yecu lueel an:‘We bï kat wedhie në yɛn.’ Aŋic nɔn 
bï kek kat në yen, go ke yɔ̈ɔ̈k në nhiëër ago riääk 
bïï kek röt riɔ̈ɔ̈k ago yic piɔl, të le kek ye lueel an 
kën lueel an:‘Wek cïï bï bɛ aa kɔckiën ëpiööcë.’ Ku 
akën lueel an:‘ Wek cä bï bɛ luööi në biäk ee 
kënë.’ Aŋic kë cï këcïgɔ̈ɔ̈r lueel (Dhekariya 13:7-9) 
ku lɛ̈k kɔckɛn ëpiööcë. Në luɔi cï yen ee kënë looi 
acï wo nyuöth luɔi duëër wok tɔŋ de wëi tiaam ku 
rëërdku në ciɛɛŋdan ë Kërithiaanic. 
 
Ŋic kuën cï yïn aa Kërithiaan 

Ade wël riliic kaarou cï guiir eenë, wël nyooth luɔi 
ril ë pïïr de Kërithiaan yic. Acï Nhialic lueel an:‘Yɛn 
bï tïït yup, ku thök abïk thiäi’. Nhialic aa lɔ Yecu 
kuum në luɔi bï yen karɛc ke piny nɔm nyaai. Yecu 
akën kɔn jai ke cïï kuën däk. Ku cäär de yaaŋ aya 
anu në kë cï lueel yic. Nhialic aa loi këde piɔ̈nde 
në ee nuɛɛnkë yiic kedhie ku anuɔɔn loi rɔt. 
 Tɛk däŋ ye Nhialic yïn tɔ yök nuɛn baai ku 
tëde luɔi ke luɔide ë bï lɔ tueŋ. Duɛ̈ɛ̈rë ee kënë 
gam? 
 
Ŋic lɛc de kɔc (33) 
Acï Petero lueel an na cak kɔc ëbɛ̈n ke yɛn cïï bï 
kat, kënë anyoth luɔi de yen täŋ rac ë biäk de kɔ 
kɔ̈k, ku täŋ rac në biäk de yen guop, ku täŋ rac në 
biäk de jam ë Nhialic. Kë cï ë Nhialic caar acï määr 
në ka ye kɔc thööŋ yiic. Na kɔɔr bä tiam në tɔŋic 
ku bä rëër we Yecu, yïn bï rɔt dhil woi në kueer ye 
Nhialic yïn woi. Yïn bï kërɛɛcdu aa gam ë ceŋ ku 
pɔ̈kkë rɔ Yecu Këritho. 
 Acï Jeremia lɛ̈k wook an Nhialic ee kɔc kɔɔr 
piɔ̈ɔ̈th. Raan pel nɔm ee lɔ̈ŋ në luɔi bï ë Nhialic ye 
nyuöth kë yök në kɔ̈ɔ̈ric (Jeremia 17:9-10). Petero 
aŋic kë duëër dhil looi. Aa ye tak an ŋic kë duëër 



JIƐT NHIAL DE CIƐƐŊ 

 149  

looi, ku wën cï yen tuöl acï bɛ̈n wäc. Në Luk 22:31, 
acuk tïŋ nɔn ë bïï ee lɛcë tëde Catan. Acï Yecu 
lueel nɔn bï yen lɔ̈ŋ ë biäk de Petero, ku abï 
Petero luööi ayï të cï yen thök në löny ku cï rɔ pɔ̈k 
ciëën. 
Ŋic ttöön ke Yecu Këritho 
Ade thöön kadiäk në ee cökkë yiic, aye gɔl në yic 
ë cöök 31. Në tɔŋic ë kaam de këde piɔ̈n ë Nhialic 
ku këde piɔ̈n ë Petero, Nhialic aa ŋic kë bï aa 
thökde. Aŋic aan guöpda ade piɔ̈u luɔi, ku aŋic 
aya nɔn kɔ̈ɔ̈c en. Ku eenë Yecu acï jönërɔtde than 
an:‘Të cän rɔ jɔt yɛn bï lɔ ë wenïïm tueŋ Galili’ (32). 
Yen ade aŋäth nɔn bïï yen nu ëtɛ̈ɛ̈n, ku ade aŋäth 
aya nɔn bïï ë kɔckɛn ëpiööcë nu ëtɛ̈ɛ̈n në yen. Acï 
ke thön luɔi bïï ë keek puk nïïm. Lönyden acïï bï 
thök de käŋ ëbɛ̈n. Abïï keek päl awäc. Nuan bï bɛ̈n 
abï aa duiden. Aciɛɛn abï aa tëëk në riääkdïtic ku 
wɛ̈k ku luɔi dït. Ku acï Yecu thön Petero an të cï 
yen thök në kë cï looi abïk lɔ tɔ̈u ëtɛ̈ɛ̈n ëtök. 
 Cï rɔ guiir bä kuën dɔ̈k? Ye lɛcdu ŋic yïtök? 
Ye rɔ kɔn thöönke kɔ̈ɔ̈th?  

Aa ŋoot ke kïït rɔt ku aacï tooc (Jɔn 21:15-24) 
Petero aacï piɔ̈u thiaany wën cï yen e ŋic nɔn cï 
yen Blɛnydïïtde jai, go bɛ lɔ në dɛ̈pic. Na ɣɔn ë 
kööl töŋ kë kek ŋiëc dɔm ë rec, gök acï tuöl wën 
bï ë Yecu tuöl ku tɔ ke dɔm rec ke ruöön. Wën cï ë 
Petero kuɔɔr piny ë Yecu nɔm, acï Bɛ̈nydït yen 
kuɔny bï këde piɔ̈n looi ë pïïrde yic ëbɛ̈n. Wok bï 
kuɛɛr kaŋuan woi yiic, kuɛɛr wään bïï ë Petero puk 
nɔm. 
 
Petero acï kuɔɔr piny në Yecu nɔm 
Lop de Yecu acï Petero pɔ̈k nɔm në akööl ɣɔn ke 
kuur de Olip wään leec en rɔt an:‘Na cak kɔc kat 
kedhie në yïn ke yɛn cïï bï kɔn kat.’ Yecu ayöök 
Petero an, ‘Duɛ̈ɛ̈r yïn ŋɔ̈ɔ̈th ë yic? Ye luel mukic?’ 
Ka ye tak në biäk de ka bä looi yek yith? Petero 
acï täk nɔm, ku jäny. Kënë aa tuc thok, ku aa rɔ̈ŋ. 
Aade kën ë bïï dhil ŋic thïn ëtɛ̈ɛ̈n. Yecu aŋic Petero 
awär luɔi ŋic ë Petero rɔt. Lönyde acï yen tɔ pɛ̈lë 
awäc. Na ë Petero ë kën awänyde gam adï kën nu 
ëtɛ̈ɛ̈n n; kööl ë Winythok. Lɛcde acï riɔ̈ɔ̈k ë biäk ë 
kïït de wadäŋde. 

 Peter acï bɛ̈n gär në biäk de lɛc wään ciëën 
an:‘Nhialic ee kɔc ee röt lɛɛc ŋɛ̈ny ku gëm 
dhuëëŋdepiɔ̈u kɔc ee röt kuɔɔr piny. Kuɔɔrkï röt 
piny në ciin dïït ë Nhialicic, ago we jat në nhial në 
köölde’ (1 Petero 5:5-6). Në këcïgɔ̈ɔ̈rde yic acï jam 
në biäk de luɔi bïï ë kɔc biök në Jɔŋrac, në luɔi ŋic 
en ee kënë acï yen kɔn tɔ löny wään. Ade akööl ye 
wok kaam kɔɔr buk rëër ë Nhialic wapäc ke tɔ wo 
dhiau.  
Petero acï jam de Yecu tɔ jeth piɔ̈u (17) 
Yecu acï jamde tääu të wään cïï ë Petero piɔ̈u jiɛth, 
ku jɔ këde nyɔ̈ɔ̈kic ë ceŋ! Akɔɔr luɔi bï ë Petero ee 
cöökë ŋic ag cuö be lɔ ciëën ee kueerë. Aa lueel 
ëmääth, ke cïï päl, aa ye Petero pɔ̈k ee cöökë yic. 
Yecu acïu Petero tɔ nhiaar en arëët. Thiëcdɛn ë 
diäk aa lop nhiëër bï yen muk awär ka kɔ̈k ku ye 
rɔt nyuɔɔth në cäthdɛn yic kekë Bɛ̈nydït. 
 Kɔc juëc ayek Nhialic luööi në riɛm ë kenïïm, 
ku cïkï luui në täŋ piɛthë kepiɔ̈ɔ̈th. Ayek lui të cï 
kek e tak an loikï, ku acie të ye gäm e lueel. Yïn 
duëër piɔ̈u diu të lɛ̈k en en yïn an:‘Piŋ kënë 
Kërithiaan, yïn cï wäc. yïn jäl ë Nhialic lɔ̈ɔ̈m. Acïn 
kë luöiyë Nhialic. Yïn cïï cath we Nhialic.’ Yïn duëër 

piɔ̈u diu, ku aduëër yic piath në luɔi bï yen yïn tɔ 
tak kake Nhialic yiic apiɛth. 
 Ee thok tuöc të kol yïn kon koor bei ë yïriöp, 
ku Nhialic akɔɔr bï kërac kuöl bei ë pïïrdu yic aago 
aa raan bï luɔide looi apiɛth. Kueer bï yïn piɔ̈u 
thiaany ë Nhialic nɔm ee luɔi bï yïn en gam nɔn 
kɔɔr yïn en, lɛ̈kë yïpiɔ̈u en, wak piɔ̈ndu ë riɛm de 
Yecu, ku tɔ cäthdu dït we Yecu, ku miɛtëpiɔ̈u në 
luɔi ciɛth yïn ë kueerde ku jɔ kuany cök të le yen 
thïn ëbɛ̈n. Ɣään kɔ̈k piɛth ke Konwel aye keek woi 
ë kɔc liaakäŋ, në biäk ye kɔc ŋic kɛɛc ye lëu në 
ruëc në kueer thiin tɔ̈u ë kuur këc. Ye Nhialic woi 
adï? 
 
Petero acï jam de Yecu tɔ waar (15-17) 
Wën cï ye täk nɔm në kërɛɛc cï looi ë thɔ̈n 
puŋënɔm. Nyuuth de luɔi cïï yen ee raan lëu luɔi 
acï aa kueer tɔ yen lëu luɔi në luɔɔi de Bɛ̈nydïïtde 
yic. Amäl cï määr  
acï gäm luɔi bï aa tïït. Raanëpiööcë wään nu ciëën 
acï aa raanëpiööcë ee kɔc bɛ̈ɛ̈I ë gämic. Löny acï 
puk ke ye döndekäŋ. 
 1Petero 5:2-4 anyoth luɔi cï Petero piɔ̈u miɛt 
ke wëlkë tëde Bɛ̈nydït Yecu Këritho. ‘Ke ye 

monydït cït week…takï röt ee tïït ke thök ke 
Nhialic cï gäm week…acie luɔi bä wek e dhil looi, 
ee luɔi kaar wek en…ke ye kɔc bïï ë täuden dhil 
dɔmic. Ku le Tïndït dh tïït tuöl, wek bï göl de 
dhuëëŋ yök, göl cï bï kɔn riääk.’  
 Yïn duëër ë jam de Yecu kony, ku yïn bï rɔt 
dhil kɔn kuɔɔr piny tueŋ, ku tɔ yïn jeth piɔ̈u në 
yenɔm. Cï gam luɔi bïï ee kënë rɔt looi?  
 
Aa jam ë kɔc nïïm ë këde Yecu (L.Tuuc 2:14-41) 
Petero aacï riit piɔ̈u ë luɔi bï en nhiëërde nyuöth 
Këritho, ago mɔ̈ɔ̈k de kɔc ke Nhialic ŋic ku bïï 
Bɛ̈nydïïtde kuany cök aɣët thuɔɔu aya. Yen raan 
wään cï Bɛ̈nydït jai ënɔɔnë acï aa raan loi wëlpiɛth. 
Yecu acï riɛl thön kɔckɛn ëpiööcë ku në kööl de  
Winythokkë acïk bɛ̈n thiäŋ kedhie, ku acï Wëidït 
ɣer ke bɛ̈n tɔ lëu jam. Alueel ë cöök 11 an:‘ Ayok 
keek piŋ ke ke luel göök ke Nhialic në thookkuɔ.’ 
Aa ye kë kënë kɔn piŋ, kɔc juëc acïk guiëër në biäk 
de kë cïk yök. Aa ye yökic në luɔi cï gök gam në 
biäk bï ë thook ke kɔc kedhie waar yiic. Aa cie kë 
duëërtë jai. Kɔc ëpiööcë acïk ŋeeny ku lekï të ye 
käŋ ɣaac ku Petero aa nu tueŋ. Kë tueŋ nyooth en 
nɔn ciɛth ë Wëidït ke keek ee luɔi cï kek wëët në 

jööt. Riɛlde acï piŋ ë wëëtdenic. Yïn we yɛn 
duëërku jam de Yecu lueel adï? 
 
Petero acï jam në kɔc nïïm 
Kuut ëkɔc acï yenɔm mat ee ɣönë thok ë 
Jeruthalem, go Petero jam ke keek të wën tɔ̈u kek. 
Aacïï tɔ̈u yetök kɔc kathiëër ku tök aake tɔ̈u në 
yen ku aacï thiäŋ ke Wëidït ɣer. 
 Të piɛth bï yïn jam de Yecu guiir ee ɣään 
kedhie. Thaar piɛth bï yïn jamde Yecu guiir ee 
thɛɛr kedhie. Wëidït wer ayek yïn gäm nɔm lääu. 
Luɔi de Tuuc 16:6 Paulo kekë määthke acï ke pɛ̈n 
piööc në Athia. Aa ye yic bïk jam de Nhialic lueel. 
Ku aa ye yic bï kɔc ke Athia jam de Nhialic piŋ, ku 
në ee kaamë yic ku në ee ka loi rötë yiic aacïï piɛth 
ke guiɛɛr de Nhialic. 
 Yecu acï Petero cɔɔl bïï aa raan ee kɔc deep. 
Acïn raan duëër thieec tääu kueer në luɔi bï yïn 
rec dɔm! Raan ee rec deep ee lɔ të tɔ̈u ë rec thïn. 
Na wɔi jak biöŋ aduëërkï yï nyuöth të tɔ̈u ë rec 
thïn. Tɔ Nhialic nyuth yïn raan bä lɛ̈k jam ë Nhialic. 
Tɛk däŋ ee miäk të dɛ̈k wek ëbun, ku nɔn ee raan 
cɔl yïn ë telepunic. Ku nɔn ee të kääc wek ë banki 
thok ku nɔn ee të yak juɔɔp lɔ bɛ̈ɛ̈I thïn, ku nɔn ee 



JIƐT NHIAL DE CIƐƐŊ 

 155  

të thiëc ë mɛnhdu yïn. Bä jam ë Yecu Këritho lueel 
ëtɛ̈ɛ̈n? 
 
Petero aa jam ë këcïgɔ̈ɔ̈ric ku në kën ë loi rɔt (15-
17) 
Aa gɔl jam në kë woi kɔc ku kë piŋkï. Aa gɔl jam 
në kë duëër kɔc yökic. Yeka cïï jamde guɔ röŋ ë 
kɔc piɔ̈ɔ̈th. Gɔl të wën tɔ̈u kek acï keek lɛɛr në 
këcïgɔ̈ɔ̈ric. Gäm aye kuany cök në ŋïny de awɛ̈ɛ̈c 
ku ee luɔi de Wëidït ɣer acie luɔida. Ee kɔ̈cde rɔt 
tɛm kɔ̈u këkë lɛc. Wok cï kën ee ye looi ŋic të ye 
wok jam në këde Këritho ke wo cï ŋeeny. 
 
Petero acï jam në biäk de Yecu Këritho 
Ëtɛ̈ɛ̈n acï kɔc wään cï ke tɔ gam Yecu Këritho tɔ 
piŋ jamde. Aa jam në biäk de Yecu cï kek këde 
piŋ, ku ëtɛ̈ɛ̈n jɔ jam në kë ye Nhialic guiir ë biäk de 
Yecu. 
 Na de raan cï ɣön ë wäl luɔp tëde yïn, acïï 
duëër yɔ̈ɔ̈k an yök ke rɛ̈ɛ̈r piny tei ku arem guöp! 
Agääu aduëër rac aläl, ka kë bä looi ee luɔi bï yïn 
en nyuöth ɣön ë wäl. 

 Jamë në biäk ë Yecu raan tök. Ee yen ee 
raan töŋ nu ë kaam de mäthdu kekë Nhialic. Ee 
yen ë ɣɛ̈ɛ̈c karacken ëtim cï rïïu nɔm kɔ̈u. 
 
Petero ë kɔc meet ë wël (37-40) 
Raan ee dep ee dep në bɔi kekë alɔbithɔ. Yïn 
duëër käm dɛɛr në bɔi ku alɔbithɔ thok–të kɔɔr yïn 
rɛ̈c dït! Yecu Këritho akɔɔr yïn bä bɔi bɛ̈ɛ̈I, bä kɔc 
riit piɔ̈ɔ̈th, ku bä kɔc cɔɔl, ku bä kɔc meet bïk yen 
kuany cök. Ku të looi yïn ee kënë ee cath ke yïn në 
Wëidït ɣer.  
 Andrea acï mänhë yiɛ̈n Yecu. Loith acï 
Timotheo wën ë nyade yiɛ̈n Yecu, tɔ gäm. Pilip acï 
alei raan ë pinydäŋ tɔ gam Yecu. Acï ë Paulo lueel 
an, Wok ŋic luɔi ye kɔc riɔ̈ɔ̈c ë Bɛ̈nydït, ayok them 
buk kɔc meet’ (2 Korinthoi 5:11). Ye looi? 
 
Petero acï jam në riɛl de Wëidït ɣer (37-39) 
Yic wään cï kɔc gut piɔ̈ɔ̈th acie luɔi ye Petero raan 
ë ŋic piööc. Aa ye luɔi luui ë Wëidït ɣer. Raan ee 
piööc apiɛth bïï Nhialic ŋɔ̈ɔ̈th në luɔi bï yen 
Wëikɛn ɣer tɔ lui. Abï jam të jɔ yïn wël ke wëët 
lueel. Acïï kɔc en bï rɛɛc në biäkdu. Bä dhil jam ë 
kɔc nïïm? 

Aacï lɔ biic ë këde Yecu (Luɔi de Tuuc 3:1-26) 
Göök ade kë yek looi në ciɛɛŋ de Kërithiaanic. Acï 
Petero lueel an, ‘Yecu acï Nhialic gäm luɔi de 
göök, ku kake gäi, ku kadït gɛ̈iyë’ (2:11). Ku tuuc 
acïk göök, ku kake gäi, ku kadït gɛ̈iyë looi ë kɔc 
yiic (5:12). Ku duku röt tɔ wäc an ee kake gäi 
liaakäŋ kek bïï looi ku jɔ kɔc guɔ bɛ̈n tëde Yecu ke 
ke riŋ. Petero ë kɔc jɔ̈ɔ̈ny an cakaa wään cï Yecu 
kake gäi looi (12:37) kɔc kɔ̈k acïk bɛ̈n ŋoot ke ke 
reec gäm. Wok bï käŋ kadiäk tïŋ ee cöökë yic. 
 
Kake gäi ke raan (3:1-10) 
Aa dhiëth ke ye ŋɔl, ku në biäk ee yen ŋɔl aa ye 
ɣääc të de yen të le yen thïn. Acïn këdäŋ pei cï kɔn 
tïŋ. Aa ye kën ë kɔɔr ku acïï rɔt duëër lëu në wɛ̈ɛ̈r. 
Ku tän de raan duëër tɔ̈u adï të cïn Yecu. Raan aa 
lip pïïr. Acï të piɛth ë kuɔɔny yök në kal de Luaŋdït 
thok kal Thoŋ cɔl Läkëläk täude acï pïïrde nööm 
ku acïn däŋ bïï looi ee luɔi bïï yen lip. Acï lɔ të ye 
määthke ye tääu thïn ku acïn kë waar rɔt. 
 Acïn raan duëër kë kɔɔr looi të cïn Këritho. 
Raanë abïï riɔ̈ɔ̈k piɔ̈u. Yen ee raanë acï pïïrde bɛ̈n 
gɔl wään bï yen yök kekë Yecu në kueer ë 

Kërithiaan wään yöök en abïï cath. Raan wään ee 
tɔ̈u ë Luangdït thok ke lïm acï guɔ tɔ̈u ë Luaŋdïtic 
ke piɔny Nhialic. Aa ye kɔc woi ke kɔɔr kuɔɔny 
tëde keek, ku ënɔɔnë ee Nhialic en woi. Yen gök cï 
rɔ looi tëde raanë ee yicë yen ye nyooth an, ‘Na 
tɔ̈u raan në Kërithoyic, acï aa raan cï piac cak, 
kathɛɛr acïk wan ku käŋ acï ke piac cak ëbɛ̈n’ (2 
Korinthoi 5:17). 
 
Rin ril ke Yecu Keritho (3:12-26, 4:8-12) 
Petero ku Jɔn acï guɔ lɛ̈k kɔc an gökë acie kek ë 
loi yen. Wään bïï kɔc bɛ̈n ke ke riŋ të nu kek acïk 
lueel an:‘ Acie wok ë tɔ ee raanë cath, ee Yecu 
Këritho yen ë loi yen, acie wook.’ Jam de Petero 
aa lɔ dhek në Luɔi de Tuuc 3:16, ‘Në gäm gɛmë 
raan rin ke Yecu, yen acï ee raan wɔikï ku ŋiɛckï yë, 
yen acï ë yen tɔ ril.’ Ee yen ee rikë kek ë reec 
Thanɣedrin (14:18). Ee yen ee rinkë yen aye 
Kërithiaan lɔ̈ŋ (4:30). 
 Na kuen ee cökë apiɛth abä tïŋ nɔn cï ë 
Nhialic rin ke Yecu gäm dhuëëŋ (3:13,15). kɔc abïk 
lui ë rin ke Yecu (3:6, 4:10). Ku në käŋiic ëbɛ̈n 
mɛnh ë raan akɔɔr rin ke Yecu. ‘Acïn raan däŋ pei 
ye ë kunydewëi yök tëde yen, ku acïn rin kɔ̈k cï 

gam ë piny nɔm bïï ë kɔc aa kony wëi’ (Luɔi de 
Tuuc 4:12). Nhialic ee yen ë gär, ku Këritho ee yen 
ë tɔ bɔ̈, ku raan ë yen ë tuny de kunydewëi. Raan 
ëbɛ̈n raan ee Yecu cɔɔl rin abïï kony wëi. Päl de 
awɛ̈ɛ̈c aye gam në rin ke Yecu. Raan aye waak ku 
tɔ dik në rin ke Yecu. Ku kööl tök kɔc abïk kemiɔl 
tuk ë yenɔm. ‘Thieithieei ë Nhialic në luɔi dɛ wek 
ee rinkë’ (1Petero 4:16). 
 
Raan aye Nhialic luööi 
raan ye Nhialic luööi aaie raan bɔ̈ nhial ku aie raan 
lääu nɔm, ee raan tei ran ee lɔ̈ŋ. Na ë Petero kekë 
Jɔn na ë ke cie lɔ në lɔ̈ŋic, ke gökë adï kën rɔt looi. 
Ee kë kɔɔr ë kɔc tïŋ go kueer bïï ë kɔc lui kiëët. 
Petero aï cöök de gäm nööm go raan yɔ̈ɔ̈k bï ë 
cöökë nööm aya. Cäth ee luɔi ye cök röt wɛ̈ɛ̈n 
ëtök. Cathë wekë Nhialic? Bä lɔ kueer wekë yen 
ënɔɔnë? 
 
 
Guöm në biäk de Yecu (Luɔi de Tuuc 4:1-31) 
Kërithiaan akënë keek thön tiëm në piny nɔm. 
Akënë Nhialic lueel an yïn bï rin piath, ku yïn bï 
nɔm dɛ määth juëc, ku nɔn bïï ë piïïrde yic piɔl. Ku 

kën ë lueel ë Nhialic awuöc ke yen.’ Paulo acï gum 
ë biäk de gämde (2 Timotheo 2:8-9, 3:10-12). Acï 
Petero gäär Kërithiaan në luɔi bï kek dhil gum (1 
Petero 2:20-23, 4:12-13). Acï Yecu lueel ɣɔn wëët 
en ë kuur nɔm, an, të cï wok gum në biäkde ke wo 
cï thieei (Mathayo 5:11-12). Guöm aduëër aa 
kueer ë Nhialic, kueer bï yen wook tɔ lëu luɔɔide. 
Yïn kaar bä yïn nyuöth cäth ë pïïr de Petero, pïïr 
nyooth ee kënë. 
 
Luɛɛl de jam ë Nhialic ee guöm bɛ̈ɛ̈i 
Raan aduany acï tɔ waar. Kuut de kɔc acï gäi. Go 
Petero ee kaamë nööm lueel en jam de Yecu (Luɔi 
de Tuuc 3:15-16). Go kɔc reec gäm kaamë nööm 
ku mɛkï wëët de Kërithiaan (4:1-3). Gokï Petero ku 
Jɔn cɔɔl bïk kë luelkï bɛ̈n teet, ku tetkï kë loikï ku 
kueer looi kek en. Acï keek guääk, ku yɔŋkï keek, 
ku duikï keek. Të le yïn rɔt tɔ wuöc wekë ciɛɛŋ piny 
nɔm ee yïn kɔɔr. 
 
Guöm acï kueer bɛ̈ɛ̈i 
Luɔi de Tuuc 4:8-12 anyoth luɔi kënë Petero ye tak 
nɔn cïï guöm cï yen gum ye tak luɔi bï yen käŋ tɔ 
kääc. Wën cïï ë yen cɔɔl bïï kë looi en ee kënë blɛn 

teet, acï tïŋ ke ye reec reecë keek ku tïŋ ke ye 
kueer bï yen jam de Yecu guiir. Cït man ŋic wok 
en nɔn bï wok gum wodhie, apiɛth buk kueer aa 
kɔɔr, kuer bï wo e bɛ̈ɛ̈r. Nyuuth de Jeremia cï en 
Nhialic tïŋ akënë ë luɔi cï ë yen dɛɛny ë dhumic 
yen pɛ̈n jam. Aŋic ë Jop cakaa yen ë waar rɔt në 
biäk de tëtöök tɔ̈u ë yeguöp, ke Nhialic acïï rɔt 
duëër waar në yic. Aduëër ë Paulo lueel nɔn kënë 
ë Nhialic ye ŋiëc cɔɔl wään cï ë yen mac ë 
pänydïtic, ku nyin ë luɔi duëër en diɛɛr acï kɔc mac 
bɛ̈n kɛ̈ɛ̈t nïïm ë diɛt wakɔ̈u! 
 Kɔc reec gäm acïk bɛ̈n gäi ku jɔkï Nhialic ŋic 
në Yecu Kërithoyic wä;n bïï ë Petero kekë Jɔn 
guöm puk aye kueer lueel kek jam de Yecu (4:13). 
Kueer ë jam acï lɛc ku lɔ̈ŋ bɛ̈ɛ̈i (4:13) 
Na wën cï ke lony ɣön de mäc, cakaa wään ŋoot 
kek ke ke ye guääk, kɔc cï gam acïk Nhialic bɛ̈n lɛc 
nɔm. Acïk riɛlde tïŋ ë piny nɔm, ku acïk riɛlde tïŋ 
në ka cï cak nïïm ëbɛ̈n, ku acïk riɛlde tïŋ ë pinyden 
nɔm. Akën bɛ̈n jam në kë cï ke yök aake ye jam në 
biäk de riɛl ë Nhialic. Ku acïk Nhialic lɔ̈ŋ aya (29-
30), ku apiɛth buk kënë ë lɔ̈ŋ kek ë biäkde ŋic 
apiɛth. Aake cïï läŋ në biäk bï kek nïïm lääu në 
guöm, ku nɔn gël ë keek në bäny, aake läŋ Nhialic 

bïï keek kuɔny bïk jam de Yecu Këritho lueel ku 
bïk göök aa looi në rinke. 
 
Piɔ̈ny de Nhialic ku lɔ̈ŋ acïk riɛl bɛ̈ɛ̈i (4:31) 
Nhialic acï piɔ̈u miɛt kekë kën ë kɔɔrkï go gäm 
keek. Go keek bɛ thiɔ̈ɔ̈ŋ ë wëidït ɣer. Ku acï ke kɔn 
thiɔ̈ɔ̈ŋ tueŋ në kööl de winythok (2:4), ku në luɔi cï 
kek göök looi ku wëëtkï në Wëidït ɣer, acï ke bɛ 
thiɔ̈ɔ̈ŋ në biäk d luɔi wadäŋ. Tɛk däŋ yïn kuc riɛl 
kɔɔr në biäk kën yïn riɛl cath ke yïn luɔɔi. Nhialic 
acïï raan duëër kɔn luööi raan kën yic kɔn thök ke 
ke duëër looi. 
 
Riɛl ee luɛɛl de Jam ë Nhialic bɛ̈ɛ̈i (4:31-33) 
Kënë ee luɔi ëbɛ̈n. Akënë Nhialic ke thiɔ̈ɔ̈ŋ në luɔi 
bïï kek thiäŋ tei, ee biäk de luɔi ril. Kënë aa ye luɔi 
de piath, ku riɛl de wëët, ku rilic ago tɛ̈k kɔc. 
Nhialic aa bïï ee kakë kedhie në biäk de guöm. 
 Acïn luɔi kë duëërë jɔ̈ɔ̈ny an guöm aduëër 
aa kueer ë Nhialic bïï yen luɔidɛn ril tɔ looi. Aŋic ë 
Paaulo ago lueel an, ‘Të kääc ɛn, ke yɛn ril’ (2 
Korinthoi 12:10). Kɔɔr bä täŋdu waar? Bä lɔ̈ŋ në 
biäk de këdäŋ pei gɔl? Cï yïn thieei në biäk cïï yïn 
gum ë biäk de Yecu? 

Aa ŋoot ke wɛ̈ɛ̈t ke lɔ ke lui (Luɔi de Tuuc 10:1-
48) 
Kek run lik wään bɔ̈ në gäm de Petero cökë acï 
dɛk kajuëc cï rɔt waar në pïïrde yic. Ënɔɔnë acï aa 
raan ee kɔc deep acïï be aa raan ee rec deep. 
akuany Këritho cök, acïï yecök be kuany. Ariɔ̈c ë 
Nhialic ku acïï man wään cïn en kë yen riɔ̈ɔ̈c ë yen. 
Acïï ë Nhialic kuɔny bïï wëët go aguum (3000) 
kadiäk ë kɔc gam. Acï Nhialic tɔ waar kɔc, go raan 
kɛɛc nhial ke lec Nhialic. Acï Anania kekë Thapira 
jɔ̈ɔ̈ny, ago kërac nyaai ɣön ë Nhialic. Ku akɔɔr pïïr 
de lɔ̈ŋ ku luɔi de jam ë Nhialic (6:4), aacï cɔɔl, ku 
aacïï Nhialic luööi, ku acï aa bɛ̈ny. Aa de nɔm riɛl 
në pïïr de Yecuyic go kɔc en aa kɔɔr bïï käŋ bɛ̈n 
bɛ̈ɛ̈r, ku yen aa ŋoot ke wɛ̈ɛ̈t tëde Nhialic akööl 
yiic ëbɛ̈n. 
 Wook wodhie wo duëër röt kiëët në lïm de 
Nhialic ë Luɔi de Tuuc 10:10 në ee kënë yic wok 
ye cɔk dɔm ku kɔɔrku kë buk cam! Duëërku röt 
kiëët ë yen aya ku ŋootku ke wo kɔɔr wëët në pɛ̈I 
juëc yiic ë luɔi yic? Tïŋku kueer ye Nhialic kɔc kɔɔr 
bïk wëët tëde yen wɛ̈ɛ̈t. Në kɔc kaarou tɔ̈u në 



JIƐT NHIAL DE CIƐƐŊ 

 164  

alɛɛŋic, abuk tïŋ kueer ë kɔɔr kek Nhialic ku kueer 
ë Nyuth ë Nhialic rɔt keek. 
 
Kornilio acï Nhialic Kɔɔr 
Aa ye bɛ̈ny de rem de tɔŋ ë kɔc ke Tilian ë 
Kaitheria. 
Luɔidɛn ye looi ëceŋ ee kɔc ke Judai ë anuɔɔn looi 
dɔm. Aa ye raan ee rëër ke kɔc ku ye luɔi rac 
maan. Aa ye raan de nɔm baai ku mïthke ku tiiŋde 
aake nhiaar kë ye looi. Aa ye raan cï gam, ku ye 
riɔ̈ɔ̈c ë Nhialic. Aa ye rëër ke tit rɔt ku nyïïn ke 
Nhialic aake tɔ̈u ë yeguöp. Aa ye raan adhuɛ̈ŋ, 
aacïï luɔi cï gäm en ee kuöc luɔɔi, aa ye Nhialic 
luööi thïn. Aa ye raan ee lɔ̈ŋ, acï kaamdɛn ye lɔ̈ŋ 
ku jiɛɛm ke Nhialic tɔ̈ɔ̈u pei. Kornilio ee kääŋ de 
raan cï Nhialic kɔɔr ku yök.  
 
Kë cï ë Nhialic luöi Kornilio 
Këtueŋ, acï ë Nhialic gäm nyuuth (3). Aa ye kë ï rɔt 
looi, ku acï ë Diktoor Luk gɔ̈ɔ̈r, ku aa ye kë mɛɛn, 
ku akën kɔc bɛ̈n tɔ cɔ̈m piɔ̈ɔ̈th. Ku aa ye nyuuth bɔ̈ 
tëde Nhialic. 
 Kë de rou, acï ë Nhialic gäm röl  në cök 3-6, 
aŋic ë Nhialic rin. Nhialic acï luɔide tïŋ. Ku ajɔ ë 

Nhialic yɔ̈ɔ̈k ënɔɔnë. Na lee lɔ looi, ke Kornilio abï 
kë kɔɔr ë pïïr de yic tëde Nhialic yök. 
 Kë ciëën, acï ë Nhialic gäm tän mɛɛn de 
Judai, në luɔi yen jur aduëër ciɛ̈n këde yic thïn ke 
Judai, ku acïï ë Nhialic cɔɔl bïï ka ye Judai tak ë 
biäkden tɔ cïn naamden. Nhialic aa nyiɛɛi akeu, 
ago këde piɔ̈n looi. 
 
Kë cï ë Nhialic luöi Petero (9-23) 
Wok ee käŋ kadiäk tïŋ ee tënë. Acï ë Nhialic gäm 
nyuuth. Ae ye luɔi ë looi Nhialic ago tuny ŋic käŋ 
tɔ wɛ̈ɛ̈t ë kën piac bɛ̈n në biäk de luɔi ë Nhialic. 
Petero acï lɔ̈ŋ ee yen lɔ̈ŋ guiir bï yen ee kënë looi, 
ku lɔ luɔi ye looi. Acë ë Nhialic gäm röl cï Petero tɔ 
tiëër nɔm. Ku lupɔ aa de yic diɛt ku läi cï pɛ̈n kɔc 
ke Judai an cïkï keek bï aa cuet, ku aŋoot ke ye röl 
cɔɔl luöi bï yen ‘näk ku cuët’. Nɔm de Petero aa 
beerë waar. Nhialic aa tɔ Petero lok guiɛɛr de 
Wëidït ɣer. Akënë Petero bɛ̈n rɛɛc–acïn nɔm bɛ̈n 
mum ee kënë ku jɔ kaam nööm. Acï ë Nhialic gäm 
tïŋ mɛɛn (28). Wëët në aduök nɔm acï wëët dïït de 
kɔc bɛ̈n tɔ loi rɔt. Petero aa luel yic wään lueel en 
en an: ‘Nhialic acï ye nyuööth an cïn raan bä cɔɔl 
an de acuɔl ku nɔn  

nhiɛɛny guöp.’ 
 
Petero acath ë kueer de Nhialic 
Petero acï nɔm mum në kë cï ë Nhialic lueel. Aa ye 
röl ë Nhialic piŋ ku wëët tëde yen. Acï lɔ të cï 
Nhialic yen tuɔɔc thïn an bï lɔ ëtɛ̈ɛ̈n. Në jamde yic 
acï lueel an, ‘acïn kë duëër e gɔ̈ɔ̈u ke cïï lɔ  ke 
keek’ (Luɔi de Tuuc 11:!2). Petero awoi kë cï ë 
Nhialic looi (Luɔi de Tuuc 10:44-46). Nhialic acï 
nhiëërde nyuöth Juöör, ku nyuth Kornilio arëët, në 
luɔi cï yen Wëdït ɣer tɔ lööny ë kuut guöp ke 
Petero ë wëët Këritho. Luɔi cï Petero gam acï kɔc 
kɔ̈k tɔ gäm ayadäŋ. Jäny de kac kɔ̈k cï gam acï 
Petero bɛ̈n yök ee tëthiinë, ku acï ë Petero bɛ̈n 
bɛ̈ɛ̈r ë jam yic apiɛth. Nhialic acï bɛ̈n leec në biäk 
de kë cï looi ë Juöör yiic (11:18). 
 Nhialic akɔɔr yïn bä aa tɔ̈u ke yï pïŋ, ku bä 
aa tɔ̈u ke yï kɔɔr wëët. Abï yïn gäm kë bä looi. 
Akɔɔr yïn bä jamde riëëu ku tiŋ kuɛɛrke yiic. 
Ŋuɔɔtë ke ye wɛ̈ɛ̈t ku lɔɔr ke yï lui?  
 

Nhialicdï ee Yic 
Aa gɛ̈ɛ̈r ë Debid Watson 

Na ye ka cï Këritho lueel ee yith, ke 
ciɛɛŋ de Kërithiaan acïï kaam dït bï 
lɛɛr ke kën lɔ rɛɛŋ…... 
 
Ku na ye Kërithiaan yith wɛ̈ɛ̈t, ke 
luel ee däŋ. Wok kɔɔr buk pïïrda 
waar taitai, ke ye pïïr ë piac cak 
ëbɛ̈n. Ku kë de naamde ee luɔi bï 
wok tän Kërithiaan yic ŋic: ku yen 
kën ë tɔ ee këcïgɔ̈ɔ̈rë gäär. 
 
 
A Falcon Book 
Kingsway Publications 
 

 
 

Köör de Nhialic 
Aa gɛ̈ɛ̈r ë Debid Watson 
Piny nɔm ë anuan, acïn naamde, ë nhiany, 
ku ee kɔc miɛn, ku tɔ kɔc rëër kapäc. Ee 
raan yen tɔ ee nuɛɛnkë bɔ̈ ëbɛ̈n- acie miric, 
acie moc ku tïk, ku acie luɔi, ee yen etök. 

Ënɔm mum, ku ye raan riɔ̈ɔ̈k ke kɔɔr 
määth. De kë bï kɔc luök, ku ee bɛ̈n de 
thuɔɔu yen bï e lëu? 
Debid Watson ee raan cï Nhialic luööi 
paanden ku bɛ̈i kɔ̈k yiic, acï gam nɔn kɔɔr ë 
kɔc ke piny nɔm Këritho. Wëëtde acï 
aguum tɔ gäm, ku kakɛn cï gɔ̈ɔ̈r abï keek 
kueen ë kɔc kën kenïïm thiɔ̈ɔ̈k nɔ̈ luɔi tɔ̈u ë 
Nhialic ke nhiëërde. Riɛldɛn yen kɔc jak 
acie thök ku akɔɔr bïï gam. 
 
A Falcon Book 
Kingsway Publications 

Pïïr ë kueer de Nhialic 
Aa gɛ̈ɛ̈r ë Arthur Wallis 
Wok cëŋ në akööl ke dït ë miɛtëpiɔ̈u, të ye 
ɣööt ke Nhialic bɛ̈n de Wëidït ɣer tïŋ, ku kɔc ë 
piac gam abïkï thïn. 
 
Ku kë nuan kɔc atiëc. Kërithiaan akɔɔr bï ke 
yïk në yith ke Nhialic, agokï wëët bïk kɔc kɔ̈k 
ë piac gam aa lɔ piööc. 

Yen ee wëëtë aa loi ago aa piööcë ë ɣööt ke 
Nhialic yiic, ku aröŋ ke wëët ë kɔc tök töök. 
Në wëët lɔcit ee yith ke Baibol wëët ëbɛ̈n ago 
raan ë piac gam ke kueen ëbɛ̈n ku yök luɔi de 
Kërithiaan ku luɔi yen pïïr jak ëbɛ̈n. 
 
Kingsway Publications 

 
 

Tɔŋ në Pïïrdu Yic 
Aa gɛ̈ɛ̈r ë Clive Calver ku Derek Copley 
‘Yom thiin put atëëk ɣön ë Nhialic të lɔ aköl athɛ̈I de 
Yurop. Ku aye täude tïc ë pinyde nɔm. Ku teer thɛɛr, 
ku jam de wëët ku cäth de wëu ee kɔc tɔ gääu në 
kaam koor ku kaam dït…ku ee guɔ jäl ëthiäu. 
Kuut kɔ̈k ë piacë gɔl aïk bɛ̈n, ku kathɛɛr aŋootkï thïn, 
ku luɛl de wëlpiɛth acï aa luɔi në pïïr de ɣön ë 
Nhialicic. Këthiinakäŋ acï rɔt waar…ku luɔk 
thiinakäŋ…ku këthiinakä acï rɔt looi në kuut cï jam 
de Kërithiaan guiir ke ke cath ë kecök. Cïï ŋic nɔn de 
ye tɔŋ tɔ̈u thïn? 
 
Na kɔɔr luɔi yic, bï yïn ciɛɛŋ de piny nɔm pukic ee 
köölë- ke yï cïï kɔc ee gɔ̈k kënë aduëër aa wëët 
piɛth–këcïgɔ̈ɔ̈rë ee këdu. 

Acï ë raan gäär Harry an, tɔ kɔc gäm ku tɔ ke ee 
Kërithiaan yic, kɔc cï piac bɛ̈n në gäm de Kërithoyic, 
ku yek wït në jiɛthëpiɔ̈u ku nuɛɛn. Kërithiaan acïkï ee 
jam të duëër kek jam… ku apiɛth bïk dhil kɔc adööt. 
Eeŋö bïï looi?        
Kingsway Publications 

Bä Pïïr ë Kueer ë Kërithiaan 
Adï 
Aa gɛ̈ɛ̈r ë  Selwyn Hughes 
Ye nhiaar luɔi duëër akɔ̈l lɔ piny ke kën rɔt guɔ 

gɔl? Ye piɔ̈u guɔ diu, cakaa këthiin akäŋ?  
Ye kuën de Baibol akööl nyïïn yök ke rilic ku ee 

kɔc bääp? De thɛɛm ee yïn uan arëët?  
Ye them bä kɔc kɔ̈k käär thook ku cïï them bä 

këdu gɔl yïtök? 
  
Wok duëër wonïïm liääp ë wëët, ku kënë yetök 
acïï wo bï pɛ̈n nuɛɛn ee wook rum ë pïïr de mät 
ku miɛtëpiɔ̈u wäät cïï Yecu thön wo. Yen ee 
këcïgɔ̈ɔ̈rë ee kueer nyooth, ku ee wo kuɔny buk 
aa kɔc kɔɔr ë Nhialic. Ee yic nyooth nɔm duëër 
wpok këpiɛth yök në pïïr de Kërithiaanic. 

Kingsway Publications 
 
 

Piɔ̈n de Wäär Nhialic 
Aa gɛ̈ɛ̈r ë Floyd McClung 
Nhialc cït ŋö? 
De nɔm kë bïï lueel ke röör ku diäär 
cëŋ në ruöön aguum kaarou? 
 
Ee diɛɛr ë kɔc ë yic? Në luɔide yic kekë 
Kuut de rem ë Nhialic, Floyd McClung 
acï yök ke kɔc juëc cï katuc guum ku 
kɔc ee riɔ̈ɔ̈c. 
Ku në ee kakë yiic kedhie acï Nhialic 
bɛ̈n yök ke ee wun kɔc–adik ku ee 
adöt, acïï cït mɛnh ë raan, ku ee kɔc tɔ 
waar. 
 
Këcïgɔ̈ɔ̈rë ee këdu…na lɔ yök ke rilic 
luɔi ye Nhialic wuur nhiaar yïn, ku nɔn 
…ŋic nhiëër de Nhialic ku kɔɔr bä 
athiɛɛide rɔm we kɔc kɔ̈k apiɛth. 

Kingsway Publications 
 


